
Salam olsun, Azərbaycanın ilk hibrid jurnalı olan “Yazarlar”ın çox 
dəyərli yazarları və oxucuları!  Bizim yalnız bir məqsədimiz  var ki, 
o da “Yaradıcı uşaq - gәnclәrin dövrü mәtbuatda çıxışını asanlaşdırmaq , 
onların tanınmasına kömәklik göstәrmәk” olmaqla məramnaməmizdə  
aydın şəkildə qeyd olumuşdur. Aylıq ədəbi-bədii, elmi jurnal olan 
“Yazarlar” kitabxanalar üçün ənənəvi qaydada  məhdud sayda nəşr 
olunur və elektron formatda bir neçə sabit,  dayanıqlı, təhlükəsiz 
platformadan PULSUZ olaraq yayımlanır. Jurnalın bu günə qədər 
çap olunmuş bütün nömrələrini “YAZARLAR” dan sifariş yolu ilə 

əldə edə bilərsiniz. Mobil telefonla əlaqə: (+994) 70-390-39-93  
“YAZARLAR, ANCAQ YAZARLAR…”  © YAZARLAR      

    Zaur USTAC 

  

                        BAŞ REDAKTORDAN 
Salam olsun, dəyərli oxucular!  

Jurnalımızın 47-ci sayı  ilə görüşünüzə gəlmişik. 

Əziz oxucular, 2024-cü ilin noyabr (47) sayında ənənəvi 
müəllif yazıları ilə yanaşı Ayətxan Ziyad (İsgənədov)ın 
aktual mövzuda geniş məqaləsi  yer alıb.  

                  “TƏRCÜMAN” RUBRİKASI maraqlıl olacaq. 
 Qeyd edim ki, jurnalımızı elektron qaydada müxtəlif 
platformalardan oxumaqla yanaşı arzu edən müəllif və 
oxucular Bakı şəhəri 28 may metro stansiyası 
yaxınlığında yerləşən “Kitabevim.az” və “Moskva kitab 

evi” kitab mağazalarından ənənəvi – kağız formatında 
əldə edə bilərlər. Hal-hazırda şəhərimizin həmin 
hissəsində təmir işləri ilə əlaqədar nisbətən qarışıqlıq olsa 
da kitab dükanları fəaliyyət göstərir. Jurnalımızın yeni 
saylarını adı çəkilən ünvanlardan əldə etmək olar. 
Bütün həyat və fəaliyyətinizdə yeni-yeni nailiyyətlər 
arzulayırıq! 
 
Hörmətlə: Zaur USTAC, 
“Yazarlar” jurnalının baş redaktoru. 

  “YAZARLAR”  JURNALI 

 

“Yazarlar” jurnalı öz işini aşağıdakı prinsiplər və sturuktur 
əsasında qurur: 

 Jurnalla əməkdaşlıq edən yazarlar “Müstəqil Yazarlar 
Konfederasıyası” adlı alt qurumda birləşirlər (məqsəd yaradıcılıq 
əlaqələrini möhkəmlətmək və bir-birinə dəstək olmaqdan ibarətdir. 
Heç bir maddi və ticari məqsədi yoxdur. Üzv yazarlar nə qurum, 
nə də bir-birləri qarşısında heç bir öhdəlik daşımırlar. Üzvülük 
haqqı nəzərdə tutulmayıb.) 

 Gənc yazarlar “Yazarlar dərnəyi” adlı ikinci alt qurumun vasitəsi 
ilə mütamadi olaraq ustad yazarlardan faydalı məsləhət və 
tövsiyələr alırlar. Bundan əlavə dərnək əvvəlcədən müəyyən 
olunmuş layihələr çərçivəsində jurnalın xüsusi buraxılışlarını 
təşkil edir. 

 Müəyyən layihələrin təşkili və gənc yazarların elan olunmuş 
müsabiqələrə təqdim edilmiş əsərlərinin nəşr olunmaq üçün 
seçilməsinin obyektivliyini təmin etmək məqsədi ilə tərkibi gizli 
saxlanılan 5 (beş) nəfər təcrübəli və filoloji təhsili olan yazardan 
ibarət “Yaradıcılıq Komissiyası” adlı üçüncü alt qrum yuxarıda 
qeyd olunduğu kimi ancaq yaradıcılıq məsələləri ilə məşğul olur. 

 “Yazarlar” jurnalı bütün sadalanan və burada qeyd olunmamış 
gündəlik fəaliyyət zamanı ortaya çıxan məsələləri ictimai 
əsaslarla (ödənişsiz) həyata keçirir. 

 
 

 

                                            

https://yazarlar.az/2021/03/10/yazarlar-jurnali-pdf/

QARABAĞDA və ŞƏRQİ ZƏNGƏZURDA ERMƏNİSTANIN 

EKOSİD SİYASƏTİ 

II məqalə: Ekoloji tarazlığın qorunması Azərbaycanın inkişaf     
strategiyasında 

         (Qarabağ və Şərqi Zəngəzur iqtisadi rayonlarının  nümunəsində)  

                                                              GİRİŞ:  

Məqalədə “Ekoloji tarazlığın qorunması Azərbaycanın ekoloji 
siyasətinin tərkib hissəsi kimi” və “Qarabağ və Şərqi Zəngəzur 

iqtisadi rayonlarının nümunəsində Azərbaycan ekologiyanın bərpası 
sahəsində respublikamızın davamlı inkişaf konsepsiyası” mövzuları 
təsdqiqat müstəvisinə çıxarılmış, Ermənistan və Azərbaycan 

hökumətlərinin ekoloji siyasət modelləri qarşılıqlı müqayisə 

zəminində açıqlanmış, adı çəkilən dövlətlətin BMT-nin Dayanıqlı 
İnkişaf Məqsədlərini necə qarşıladığı məsələlərinə aydınlıq 
gətirilmişdir. Faktlarla sübut olunur ki, Ermənistanın Azərbaycana 

qarşı ərazi iddialarının nüvəsində yalnız ekosid yox, urbisid və 

kultursid siyasətləri də durur. Dövlət olaraq Ermənistanın bu 
əməlləri Beynəlxalq Cinayət Məcəlləsinin soyqrım, etnik təmizləmə 

və zorakılıq kimi maddələrində özünü açıq-aşkar göstərir. Və bu 

mövqe nəinki respublikamız, yaxud region, ümumilikdə bəşəriyyət 

üçün ciddi təhlükədir.   

Məqalədə ekoloji siyasətin Azərbaycan modelinin əsas 

istiqamətlərinə geniş açıqlama verilir, ekologiyaya qayğının 

prezident İlham Əliyevin daim diqqət mərkəzində olduğu problemi 
“İlham Əliyevin ekoloji siyasəti” mövzusu zəminində tədqiqat 

müstəvisinə çıxarılır. Qeyd ollunur ki, Azərbaycan hökümətinin 

həyata keçirdiyi ekoloji siyasətdən başlıca məqsəd indiki və gələcək 

nəsillərin ehtiyaclarının  ödənilməsidir ki, bu da özlüyündə davamlı 
inkişafın təmin edilməsini, başqa sözlə, mövcud ekoloji sistemlərin 

və iqtisadi potensialın qorunmasını, təbii ehtiyatlardan səmərəli 

istifadəni, fəaliyyət zamanı qarşıya çıxa biləcək problemlərin sağlam 
düşüncə ilə aradan qaldırılmasını və bu zaman ətraf mühitə mümkün 

qədər az ziyanlı təsir göstərilməsini tələb edir.  

ARAŞDIRMA 

Ekoloji tarazlığın qorunması Azərbaycanın  

ekoloji siyasətinin tərkib hissəsi kimi                              

Vikipediyaçılar ekoloq alimlərin nəzəri mülahizələrinə 

əsaslanıb ekoloji tarazlığın sadəcə termin olduğunu və bu anlayışın 
ancaq insanlarla, heyvan və bitkilərlə onları əhatələyən mühit 

arasında olan tarazlığı təsvir etmək üçün işləndiyini yazırlar: “bütün 

canlı orqanizmlər üçün kifayət qədər qidanın mövcudluğu və onların 
sabitliyi ekoloji tarazlığın mövcudluğunu əks etdirir. Buna görə də bu 

tarazlıq ətraf mühitin yaşamasını, varlığını və sabitliyini təmin etdiyi 

üçün çox vacibdir. Ekoloji tarazlıq sayəsində bütün orqanizmlərin 

həyatda qalması baş verir” [8.]. 

 Ekoloji tarazlığın pozulması isə atmosferin qaz tərkibinin və 

hidroloji vəziyyətin mütləq surətdə dağılması və bütövlükdə 

biosferin çirklənməsi  tərzində başa düşülür [6.]. 

 Habil Hüseynov “Xalq cəbhəsi” qəzetində dərc olunmuş 
“Qarabağın ekoloji harayı” adlı məqaləsində ekoloji tarazlığın 
pozulmasını yaradan səbəbləri qeyd edir. Bu səbəblərə iqlim 

dəyişikliklərini, biomüxtəlifliyin məhvini; biosferin çirkliliyinin 

artmasını, litosferin parçalanmasını və canlıların məhvi kimi ekoloji 

problemləri nümunə gətirir: “Ekoloji halın dözülməz hala gəlməsi 

Ozon qatının məhvi və oksigen qazının çox-çox azalması zəncirvari 

olaraq digər fəsadlar törədəcək. Günəşin zərərli şüaları, hava 
çatışmazlığı, kəskin iqlim dəyişkənliyi, təbii fəlakətlərin artması və 

bunlardan doğan mənfurluqlar, insan ömrünün qısalması, 
səhhətlərin pozulması, doğuşların qeyri-normallığı, yaşama və 

işləmənin çətinləşməsi - yaxın 150-200 ilə gözlənilən bu hadisələr, 

həmçinin qiyamət əlamətlərini də xatırladır. İnsanların sayı artmaqla 
texnika və texniki tələbatlarda artmağa doğru gedir” [3. s.176].  

Əslində Sakit Hüseynovun yazdığı kimi, 150-200 il gözləməyə 

elə də ehtiyac qalmamışdır. Bu gün bəşəriyyət tarazlığı pozulmuş 
ekologiya və çirklilik dərəcəsi qlobal problem həddinə çatmış su, 
torpaq və atmosfer havası ilə üz-üzədır. Bü hal mütəxəssislər 

tərəfindən XX və XXI əsrlərdə sənayenin sürətli inkişafı, insanın 
təbiətə amansızcasına müdaxiləsi, təbii ehtiyatlardan istifadənin 

yolverilməz həddə olması, təbii sərvətlərin insan tərəfindən heç bir 

sərhəd gözlənilmədən istifadəsi və bir sıra digər səbəblərlə izah 

olunur.   

Ancaq Azərbaycan üçün bu ümumi olanlardan digər qeyri 

məlum səbəblər də var: ermənilərin 30 il işğal altında saxladıqları 
Azərbaycan torpaqlarına dağıdıcı ekosid problemləri yaşatması. 

Reallıq mövcud problemlərə digər dövlətlərlə müqayisədə 

Azərbaycan hökümətindən daha ciddi və ehtiyatlı yanaşma tələb 

edir.  

Dünyanın indki gərgin dönəmində Ermənistanın Azərbaycanın 
təbiətinə və iqtisadiyyatına yönəltdiyi davamlı ekosid urbisid və 

kultursid siyasəti Fransa və İrandan savayı bütün dünya dövlətlərinin 

narahatlığına səbəb ollmuşdur. I məqalədə bu mövzuda kifayət 

qədər bəhs edilmişdir. Bu yazıda isə Ermənistanın yalnız dağ-mədən 

sənayesinin Azərbaycan üçün yaratdığı fəsadlar tədqiqat 

müstəvisinə çıxarılır, bu müəssisələrin yalnız Azərbaycan deyil, 

region üçün necə bir təhlükə mənbəyi olduğu diqqətə çatdırılır.  

Diqqət yetirək: BMT insanın sağlamlığına xidmət edən hər 

nəsnəsi insanın hüququ kimi tanıyır, Ermənistan isə, tələblərə 

baxmayaraq, dağ-mədən sənayesinin fəaliyyətini davam etdirməkdə 

israrlıdır. Sözügedən ölkənin bu mövqeyi əslində BMT-nin Dayanıqlı 
İnkişaf Məqsədlərinin əleyhinə mövqe sərgilədiyinin göstəricisidir.  

Hansılardır bu müəssisələr? 

Qaçarandakı  Zəngəzur Mis-Molibden Kombinatı, Qafan Dağ-

Mədən kombinatı, Əkərək Mis-Molibden kombinatı, Daşdəm qızıl 
mədəni, Loçi vilayətində fəaliyyət göstərən Axtala mədəni, Qafan 

manqan zavodu və s. Bu siyahıya həmin müəssisələrin tullantılarının 
saxlanıldığı anbarları da əlavə etsək, Ermənistanın dağ-mədən 

sənayesinin Azərbaycanın ekologiyasına vurduğu zərbənin ağırlığı, 
qismən də olsa, aydınlaşar. Bu müəssisələrin tullantıları həm 

Oxçuçay, həm də Araz çaylarına axıdılmaqla  hər iki çayın suyu 

çirkləndirilir. Həmin çaylar isə Azərbaycanın ərazisindən keçir. Artıq 
təhlükə mənbəyi olan bu çayların suyundan isə Azərbaycan əhalisi 

yemək-içmək və əkin sahələrinin suvarılması məqsədilə istifadə edir. 

Adı çəkilən çayların çirkləndirilmiş suyundan mütəmadi istifadə isə 

sonda Azərbaycan insanının xəstəliklərə yoluxması, torpağın 
yetişdirdiyi məhsulların insan üçün təhlükə mənbəyinə çevrilməsi ilə 

nəticələnir.   

Bir faktı qeyd etmək yerinə düşər. Zəngəzur mis-molibden 

konbinatı ağır metal tərkibli, məsələn, mis, nikel, xrom, yaxud sink, 

alüminium, molibden, vanadium, qurğuşun və s. bu kimi məhsulların 
istehsalı ilə məşğul olur. Həmən məhsulların hazırlanması zamanı 
əmələ gələn tullantılar 270 milyon kvadrat metr sahəsi olan 

Artsevanik su anbarının hovuzunda toplanır. Qafandakı kombinata 
məxsus Gütqum anbarının hovuzu 4.6 milyon kvadrat metr sahəsini 

əhatə edir. Davazam tullantı anbarı isə 36.8 milyon kub metr  

tullantı toplamaq imkanındadır. Bütün bunlarin üzərinə ildə 10 min 

unsiya qızıl istehsal etmək gücündə olan Göyçə vilayətindəki 

Daşdəm Qızıl Mədəninin tullantılarını da əlavə edək. Belə bir həcmə 

malik su anbarlarının tullantıları axar çaylara axıdılırsa, insanların və 

təbiətin hansı həcmdə təhlükələrlə üzləşdiyini təsəvvür etmək çətin 

deyil.  

Davazam tullantı anbarının tullantıları Araz çayına axıdılır. 
Zəngəzur mismolibden kombinatının tullantılarının axıdıldığı artıq 
çirklənmiş Oxçuçay çayı da Araz çayına qovuşur. Həm də Oxçuçay 

çayının axın istiqaməti elədir ki, bu tullantılar yalnız Azərbaycanın 

deyil, Qafqazətrafı ərazinin bütün sakinləri üçün ciddi təhlükə 

mənbəyidir.  

Daşdəm Qızıl Mədəninin çaylara axıdılan, əslində artıq çoxdan 
çirklənmiş olan sularında insanların sağlamlığı və təbiət üçün zərərli 

olan arsen və civə kimi ağır metalların yüksək qatılığı aşkar 
edilmişdir. Bu anbarın suyu Bərgüşad çayına axıdılır. Bərgüşad çayı 
isə Azərbaycanın ən iri çayı olan Araza qovuşur. Təəssüflə qeyd 

etməliyik ki, Axtala mədəninin çirkab suları Tona çayının, Tona çayı 
isə öz növbəsində qovuşduğu Kür çayının sularını zəhərləyir.  

Qafan Manqan zavodu dünyanın ən böyük manqan 

müəssisələrindəndir. Manqan məhsulları, məsələn, manqan filizi, 

yaxud manqan dioksidi və s. istehsal edən bu müəssisənin illik 

hasilat gücü 1,5 milyon ton civarındadır. Məhsul istehsalı zamanı 
zavoddan havaya və suya ağır metallar, toz və digər çirkləndirici 

maddələr buraxılır. Bu müəssisənin də tullantıları Bərgüşad çayına 
axıdılır. Bunu da qeyd edək ki, Bərgüşad Cənubi Qafqaz ərazisində 

əhalinin suyundan ən çox bəhrələndiyi çaydır.  

Bu sənaye tullantılarının fəsadları yalnız su hövzələrinin canlı 
aləmini məhv etmir, insanlarda müxtəlif mədə-bağırsaq, dəri, 

nevroloji və tənəffüs yolları xəstəliklərinin, həmçinin xərçəng 

xəstəliyinin də əmələ gəlməsinə səbəb olur. 

Yekun olaraq bu qənaətə gəlmək olar ki, Ermənistanın dağ-

mədən sənayesinin fəaliyyəti istər birbaşa olsun, istərsə dolayısı ilə, 

bütün hallarda Azərbaycanın suyundan əsasən içmək üçün istifadə 

olunan çayları çirkləndirir. Sonluq isə onunla nəticələnir ki, həmən 

çayların suyundan istifadə edən əhali zaman-zaman bir çox xroniki 

və onkoloji xəstəliklərlə üzləşməli olur [9.]. 

Göründüyü kimi, Ermənistanın illərdir Azərbaycana qarşı 
apardığı ərazi iddialarının nüvəsində təkcə ekosid yox, urbisid və 

kultursid siyasəti də öncəlik kəsb edir. Respublikamıza qarşı aparılan 
bu “üçrəng” siyasətin nüvəsində Beynəlxalq Cinayət Məcəlləsinin 

soyqrım, etnik təmizləmə və zorakılıq kimi maddələri özünü açıq-

aşkar büruzə verir.  

Bu Ermənistan hökümətinin mövqeyi, bəs Azərbaycan dövləti 

BMT-nin Dayanıqlı İnkişaf Məqsədlərini necə qarşılayır? Ekoloji 
siyasətin Azərbaycan modelinin əsas istiqamətləri hansılardır? 

Öncə qeyd edək ki, ana kitabımız olan konstitusiyada ətraf 

mühit ilə bağlı dörd maddə var: 14, 39, 78 və 112-ci maddələr. 14-cü 

maddədə təbii ehtiyatların hansı ölkəyə, 39-cu maddə də isə ölkə 

vətəndaşının hansı hüquqlara malik olduğu göstərilir. Başqa sözlə, 

vətəndaşın öz ölkəsində sağlam mühitdə yaşamağa, ətraf mühit 

haqqında istənilən məlumatı əldə etmək hüququna malik olduğu 
bildirilir. 78-ci maddə ölkə vətəndaşının hər birinin boynuna öhdəlik 

qoyur: O, ətraf mühiti qorumağa borcludur. 112-ci maddədə isə 

fövqəladə hallar tətbiq edilməsindən bəhs olunur [4. s.406]. 

“Normativ Hüquqi Aktlar toplusu”nda respublikamızda təbii 

ətraf mühitin müdafiəsi üçün 22 qanunun qüvvədə olduğu qeyd 
olunmuşdur [2]. Azərbaycan Respulikası Cinayət Məcəlləsində isə 

sırf ekosidlə bağlı maddə olmasa da, Cinayət Məcəlləsi 16 maddəni 

(246-261-ci maddələri) cinayət tərkibli, İnzibati Xətalar Məcəlləsi isə 

27 əməli inzibati xəta hesab edir. 

Azərbaycan Respublikası Konstitusiyasından, eləcə də 

Azərbaycan Respublikası Cinayət və İnzibati Xətalar məcəllələrindən 

iqtibas etdiyimiz nümunələrdən aydın görünür ki, ekoloji 
təhlükəsizliyin saflığı naminə ətraf mühitin çirklənməsini azaltmaq 

və qorunmasını artırmaq, ölkə gəncliyinin sağlam böyüməsi üçün 

təbii sərvətlərdən məqsədyönlü istifadə, təbiətin çirklənməsinin 

qabağını almağa xidmət edən enerji mənbələrindən bəhrələnmək və 

enerji effektivliyinə tələbatların milli səviyyədə dəyərləndirilməsinin 

həlli yollarını aşkara çıxarmaq, beynəlxalq təşkilatlarla münasibətləri 

gücləndirmək kimi işlər Azərbaycan dövlətinin ekoloji siyasətinin 

əsas istiqamətlərindəndir. 

2018-ci ildə Sevil İmamverdi qızı Məmmədova “Siyasi 

institutlar və sistemlər” ixtisası üzrə “Müasir şəraitdə dövlətin ekoloji 

siyasəti: formalaşması və həyata keçirilməsi mexanizmləri 

(Azərbaycan Respublikasi timsalında) mövzusunda siyasi elmlər 

doktoru elmi dərəcəsi almaq üçün dissertasiya müdafiə etmişdir. 

Dissertasiyada Ümummilli lider Heydər Əliyevin ekologiya 

sahəsindəki fəaliyyəti geniş işıqlandırılmışdır.  

Ekologiyaya qayğı daim Ulu öndərin diqqət mərkəzində olduğu 
kimi, Azərbaycan prezidenti İlham Əliyevin də daimi nəzarəti və 

qayğısı ilə əhatə olunmuşdur. Prezident kitabxanasının saytında 
yerləşdirilən “İlham Əliyevin ekoloji siyasəti (Azərbaycan 

Respublikasının Prezidenti İlham Əliyevin rəsmi tədbirlərdə iştirakı və 

çıxışlarından götürülmüş ekologiyaya və ətraf mühitə dair iqtibaslar)” 

adlandırılan materiallardan dövlət başçısının bu istiqamətdəki fəaliyyəti 

barədə mükəmməl bilgi əldə etmək mümkündür. 

Sıralanmadan məlum olur ki, mündəricatda Azərbaycan 

Respublikası Prezidentinin rəsmi tədbirlərdə iştirakından və çıxışlarından 

ekologiyaya və ətraf mühitə dair iqtibaslar toplanmışdır. Siyahı iki 
bölümdə qruplaşdırılmışdır: a) dövlət tədbirləri və b) iqtibaslar. 

“Dövlət tədbirləri” adlandırılan bölümdə prezidentin ekologiyaya 

yetərliyi çatan 188, “İqtibaslar” adlandırılan bölümdə isə 172 

tədbirdə iştirak etdiyini “görmək” olur. 591 səhifəlik bu material 

“Təmiz ekoloji mühit”in yaradılması yönümündə rastlaşılan 13 əsas 

prioritet istiqaməti diktə edir. 

Gəlinən başqa bir qənaət budur ki, Ermənistandan fərqli olaraq 

Azərbaycanda aparılan ekoloji siyasətdə başlıca məqsəd insanların 
ekoloji təmiz mühitdə yaşamasını təmin etməkdir. Bu məqsəddə isə 

ekosistemlərin qorunması, təbii sərvətlərdən səmərəli istifadə 

olunması, ətraf mühitə minimal zərərli təsir, onun ilkin vəziyyətinin 

bərpası və qorunmasından ibarətdir. Başqa sözlə, dayanıqlı inkişafın 
təmin edilməsi üçün bu sadaladıqlarımızın olması zəruridir. 

2006-cı ildən etibarən ölkədə ekologiyanın sağlamlaşdırıl-
masına xidmət edən müvafiq plan, strategiya və programların icrası, 
2010-cu ilin respublikamızda “Ekologiya ili” elan edilməsi 

Ermənistanın ekosid, urbisid və kultursid siyasətinin mümkün qədər 

tez bir zamanda aradan qaldırılması, Vətən torpağının, onun bulaq, 
çay və digər su tutarlarının, hektarlarla meşə örtüyü sahələrinin 

mümkün qədər tez bir zamanda yararlı hala gətirilməsi yollarının 
müəyyənləşdirilməsi bu yönümdə dövlət başçısının səylərinin 



Yazarlar                                            Noyabr   2024 

 

 15  

 

göstəricisidir.    

Azərbaycan hökümətinin həyata keçirdiyi ekoloji siyasətdən 

başlıca məqsəd indiki və gələcək nəsillərin ehtiyaclarının  
ödənilməsidir ki, bu da özlüyündə davamlı inkişafın təmin 

edilməsini, başqa sözlə mövcud ekoloji sistemlərin və iqtisadi 

potensialın qorunmasını, təbii ehtiyatlardan səmərəli istifadəni, 

fəaliyyət zamanı qarşılaşdığı ekoloji problemləri sağlam düşüncə ilə 

aradan qaldırmağı və bu zaman ətraf mühitə mənfi təsiri mümkün 

qədər azaltmağı tələb edir.  

Ekologiyanın bərpası sahəsində Azərbaycanın davamlı inkişaf 
konsepsiyası (Qarabağ və Şərqi Zəngəzur iqtisadi rayonlarının 
nümunəsində) 

II Qarabağ müharibəsindən sonra respublika hökumətinin 

həyata keçirdiyi proqramlaşdırılmış tədbirlər silsiləsi ölkəmizdə 

erməni ekosidinin mümkün qədər tez bir zamanda aradan 

qaldırılmasına necə həssaslıqla diqqət yetirildiyinin göstəricisidir. 

PROQRAM, STRATEGİYA VƏ GÜNDƏLIK adlandırılan tədbirlər 

silsiləsinə nəzər saldıqda və həyata keçirilənlərin uğurlu nəticələrinə 

diqqət yetirdikdə ölkəmizdə ekoloji tarazlığın qorunmasının 
Azərbaycanın davamlı inkişaf konsepsiyasının tərkib hissəsinə 

çevrildiyi aydın müşahidə olunur.  

    20 noyabr 2020-ci il tarixi xalqımızın və həmçinin 

dövlətimizin də tarixində bir çox nəsnələrin kökündən dəyişilməsnə 

bünövrə qoymuş oldu. Ən əvvəl xalqımızın üzərindən 30 ildi yaşanan 
utanc götürüldü. 2020-ci ilin 20 noyabrından sonra respublikamızın 

iqtisadi xəritəsində köklü dəyişikliklər özünü göstərdi. Hansı ki, 
xalqımız bu günü rus imperiyasının ilhaqında olduğu 70 il ərzində hər  

gün, hər saat gözləmişdi. Dövlət başçısı İlham Əliyev daha iki iqtisadi 
rayon yaradılması barədə müvafiq fərman imzalamaqla xalqımızı bu 
arzusuna da qovuşdurdu. 

             

 

Şəkil 2.2 

Fərman həyatın bütün sahələrində olduğu kimi, 
respublikamızın ekologiyasına da yeni yanaşmaların istiqamətlərini 

müəyyənləşdirdi, 2030-cu ilə qədər ölkənin inkişafına dair Milli 
Prioritetlərdə ciddi dəyişikliklər tələbini meydana çıxartdı. Ölkənin 

iqtisadi rayonları sırasına yeni əlavə edilmiş daha 2 rayonun 

ekologiyasının bərpası problemi, bir növ, respublkamızın 
ekologiyasının bərpası demək idi. Bu zəncirvari bağlılıq  Milli 
Prioritetlərə yeni baxış, yeni yanaşma tələb edirdi. Bütün bunlar yeni 

yaradılmış Qarabağ və Şərqi Zəngəzur iqtisadi rayonlarının 
iqtisadiyyatının, o cümlədən ekologiyasının bütövlükdə Azərbaycan 

iqtisadiyyatına  inteqrasiyası məsələsinin həlli tələbini meydana 

çıxartdı. 

Tədqiqat müstəvisinə çıxardığımız iqtisadi rayonların 
ekologiyasının bərpası problemlərindən bəhs  etməzdən əvvəl tarixə 

müraciət etməyimiz lazım gəlir.  

2021-ci ilin 7 iyul tarixi ermənilərin iddiasında olduğu DQMV 
münaqişə ocağının bir daha alovlanmayacağına xalqımızda əminlik 

yaratdı, başqa sözlə, “Dağlıq Qarabağ” coğrafi anlayışının 
Azərbaycanın yaddaş tarixindən biryolluq silinməsinin göstəricisi 

oldu. DQMV-yə daxil olan şəhər və rayonlar Qarabağ iqtisadi rayonu 

adı altında yeni qurumda  birləşdirildi. Ən əsası budur ki, “dağlıq 
Qarabağ”, “aran Qarabağ” anlayışları tarixin yaddaşında biryolluq 

gömüldü. Prezidentin 2021-ci il iyulun 7-də imzaladığı fərman ilə 

respublikamızda iqtisadi  bölgü üzrə fəaliyyət göstərən daha 2 rayon 

formalaşdırıldı. Beləliklə, iqtisadi bölgü üzrə rayonların sayı 14-ə 

çatdırıldı.  

Rus işğalı dövründənqalma mirasın tarixin səhnəsindən 

götürülməsi, idarəetmə strukturunun təkmilləşdirilməsi və tarixin 

yaddaşını özünə qaytaran qərarların verilməsi bölgənin inamlı 
inkişafında Böyük Qayidiş-ın sürətli həllinə yol açmış oldu. 

Nəinki Azərbaycan, yaxud qeyri dövlətlərin tarixçi və poli-

toloqları, ermənilərin özləri də qələmə aldıqları əsərlərində təsdiq 

edirlər ki, Qarabağ da, eləcə Şərqi Zəngəzur da Azərbaycanın tarixi-
coğrafi əraziləridir. 

 

Şəkil 2.2 

İqtisadi bölgü üzrə yeni yaradılan Qarabağ rayonuna ilk əvvəl 

Şuşa, Ağdam, Bərdə, Ağcabədi, Xocavənd, Xocalı, Tərtər, Füzuli 

rayonları (8 rayon) və Xankəndi şəhəri də olmaqla 9 inzibati vahid 

daxil edilmişdi. Ancaq 2023-cü il dekabrn 15-də Ağdərə rayonunun 

yaradılması ilə Qarabağ İqtisadi rayonunda rayonların sayı 10-a 

çatdırıldı və prezident fərmanı ilə “Ağdərə” adının siyahıya “Ağdam” 

istilahından sonra salınması tövsiyyə edildi.  

Rayonlar üzrə yeni bölgü hansı zərurətdən irəli gəlmişdir? 

Prezident fərmanında bu məsələlərə qısa və aydın şəkildə açıqlama 
verilir. Fərmanda deyilir ki, işğaldan qurtulmuş ərazilərdə bərpa 

işləri, həmin rayonların inkişafı üçün vacib infrastrukturun 
yaradılması, eyni zamanda qaçqın və məcburi köçkünlərin ata-baba 

yurdlarına qayıdışı istiqamətində silsilə tədbirlər planı həyata 

keçirilir. Hamıya məlumdur ki, bu ərazilər zəngin iqtisadi imkana, 

təbii sərvətlərə və zəngin turizm imkanlarına malikdirlər. Qarşıda 
duran əsas vəzifə, təbii ki, vahid proqram əsasında aparılmalıdır. 
İşğaldan qurtulmuş rayonların iqtisadi bölgü üzrə bölüşdürülməsi 

məsələsinə yenidən baxılması zərurətini bu hal meydana 

çıxartmışdır.  

Fərmanda 1861-ci ildə Zəngəzur qəzasının formalaşdırıldığı 
faktı da xatırladılır. Həmçinin bu da qeyd olunur ki, Zəngəzur qəzası 
təzə yaradılanda Zəngilan. Qubadlı, Cəbrayıl, Laçın və Kəlbəcər 

rayonları da qəzanın tərkibində olmuşdur. Bu tarixi faktlar adı 
çəkilən ərazilərin vahid bir iqtisadi rayonda birləşdirilməsi zərurətini 

meydana çıxarmışdır. 

Dövlət başçısı Qarabağ bölgəsinin 30 illik işğaldan sonra 
bərpasının və sürətli inkişafının həlli yollarını da Qarabağı 
bütövlükdə əhatə edən yeni qurumun yaradılmasında görür. İqtisadi 
bölgü üzrə Qarabağ rayonu yaradılmasına yenidən baxılması bu 
zərurətdən meydana gəlmişdir. Prezident sərəncamı ilə Ağdam, 
Şuşa, Füzuli, Tərtər, Xocavənd, Xocalı, Ağcabədi və Bərdə rayonları, 
eləcə də, Xankəndi şəhəri Qarabağ iqtisadi rayonu ərazisinə daxil 



Yazarlar                                            Noyabr   2024 

 

 20  

 

edilmişlər [10.].    

“İqtisadi rayonun formalaşması və tərəqqisi üçün nələr vacib 

şərtdir?” sualına “Qarabağ və Şərqi Zəngəzurun coğrafiyası” 

monoqrafiyasında cavab tapmaq mümkündür.  

AMEA Coğrafiya institutunun alimləri hər hansı iqtisadi 
rayonun tərəqqisi üçün ekoloji vəziyyəti və iqlim faktorunu əsas amil 

olaraq götürürlər. Təbii ki, bu atmosfer üçün ətraf mühitin çirklilik 

dərəcəsi də, rahat yaşayış mühitinin olması da, əhalinin sağlam 
mühitdə yaşamsı da, sakinlərin orta ömür uzunluğu da başlıca 
şərtlərdəndir [1. s.469]. 

AMEA-nın Coğrafiya İnstitutu əməkdaşlarının hazırladıqları 
monoqrafiyada Qarabağ tarixi-coğrafi ərazisinin trayektoriyası 
açıqlanır. Bölgənin şimal sərhədinin Murovdağ suayrıcısından, düzən 

hissədə İncəsu çayının dərəsindən adladığı keçdiyi, Kür çayı boyunca 
Mil və Qarabağ düzlərini keçərək Araz çayı dərəsinə qovuşduğunu - 
yazır H.Ə.Paşayevlə M.C. İsmayılov, - ərazi cənubdan Araz çayı ilə 

əhatələnir, Qarabağın qərb sərhədi Qarabağ silsiləsindən, vulkanik 

yaylada isə Qızılboğaz, Böyük İşıqlı, Sərçəli və s. dağlarından keçir. 
Zəngəzurun ən uca dağı Qapıcıq dağıdır. Dağın hündürlüyü 3904 m-

dir [1. s.13]. 

Zəngəzur tarixi-coğrafi ərazi olaraq qərbdən Zəngəzur, şərqdən 

Qarabağ və Qırxqız silsilələri, şimaldan Qarabağ vulkanik yaylası və 

Mıxtökən  silsiləsi ilə əhatə olunmuşdur. 135 kilometr cənuba 

istiqamət götürərək sərhəddə Araz çayına qovuşur. Sonra indiki 
Ermənistanın ərazisi, daha sonra isə Azərbaycanın coğrafi 



Yazarlar                                            Noyabr   2024 

 

 21  

 

ərazisindən ayrı salınmış Naxçıvan Muxtar Respublikası gəlir. 

Zəngəzur qəzasının qərb hissəsində Qafan, Gorus və Qarakilsə 

(Sisian) şəhərləri yerləşir (Bu ərazi Ermənistana veriləndən sonra 

ermənilər şəhərin adını dəyişib Sisian etmişlər). Daha sonra 

Ermənistan SSR formalaşdırıldığı illərdə Ermənistan ərazisində 

qalmış Qafan, Gorus, Qarakilsə gəlir [1. s.13-14]. 

N.Ə.Paşayev və M.C.İsmayılovun “Qarabağ və Şərqi 

Zəngəzurun coğrafi mövqeyi” adlı məqaləsində Qarabağ və Şərqi 

Zəngəzur rayonlarının ümumilikdə şimaldan Kəlbəcər və Daşkəsən, 

cənubdan Zəngilan, şərqdən Ağcabədi, qərbdən isə Kəlbəcər 

rayonları ilə əhatə olunduğu qeyd olunur. 

Artıq qeyd etdiyimiz kimi, tədqiqat müstəvisinə çıxardığımız 
Qarabağ və Şərqi Zəngəzur iqtisadi rayonları Azərbaycanın  II 
Qarabağ müharibəsindən  sonra dövlət başçısının 7 iyul 2021-ci ildə 

imzaladığı “Azərbaycan Respublikası ərazisinin iqtisadi rayonlarının 
yeni bölgüsü haqqında” fərmanı ilə yaradılmışdır.  

Şərqi Zəngəzur iqtisadi rayonun sərhədinin ümumi uzunluğu 
762,3 kilometrdır. Bunun 342,2 kilometri indiki Ermənistanla, 91 

kilometri İranla, qalan sərhədləri isə Azərbaycanın digər rayonları 
ilədir. 

 

Şərqi Zəngəzur iqtisadi rayonunun sərhədlərinin ümumi 

uzunluğu – 762, 3 km 

Ermənistanla sərhəd uzunluğu İranla sərhəd 

uzunluğu 

342,2 km 91 km 

Cədvəl 2.2. 

İndi də Şərqi Zəngəzurun Azərbaycanın digər rayonları ilə. eyni 

zamanda həmən rayonların Ermənistan və İranla sərhəd 

uzunluqlarına diqqət yetirək. 

Şərqi Zəngəzur iqtisadi rayonunun həmsərhəd olduğu bölgələr 

 

Şəhər  

və ya 

rayon 

rayon 

sərhədlə-

rinin 

uzunluğu 
km-lə 

Azərbaycanın  

r-nları ilə 

sərhədlərin  

uzunluğu, 

km-lə 

Ermənis

tanla, 

km-lə 

İranla, 

km-lə 

Cəbrayıl 164,2 116,4 km,  

o cümlədən  

Füzuli 25,7 

Xocavənd 53,8  

Zəngilan 37 km 

- 47,8 

Qubadlı 142 94,8 km,  

o cümlədən  

Laçın 16,9; 

Xocavənd 17,6;  

Cəbrayıl 26,8; 

Zəngilan 33,5 km 

48 - 

Laçın 276,2 163,7 km, o cüm-

lədən Kəlbəcər 

57,3; Qubadlı 17; 

Xocavənd 19,5;  

Şuşa 44,7; 

Xankəndi 25,7  

109,4     - 

Kəlbəcər 251,1 197,1 km,  

o cümlədən 

Daşkəsən23  

Laçın 57,3 ; 
Göygöy 14,6; 

Goranboy 20,9;  

Tərtər 49,3; 

Xankəndi 32,2km 

114,4     - 

Zəngilan 157 43,7 km, o cümlə-

dən Cəbrayıl 10,4   

Qubadlı 33,5 km 

70,4 43,2 

Cəmi 762,3 555 342 91 

 [1. s.16].                                                                Cədvəl 2.2. 

Qarabağ iqtisadi rayonunun ümumi sərhəd uzunluğu 560,5 
kilometrdir. Bunun 38,7 kilometri İranla, qalan hissəsi isə 

Azərbaycanın digər rayonları ilədir. İranla sərhəd xətti  yalnız Füzuli 
rayonu ilədir (38,7 kilometr). 

Qarabağ iqtisadi rayonunun ümumi göstəriciləri 

Şəhər 

və rayon 

rayonun 

sərhədlə
rinin 

uzun-

luğu, km 

Azərbaycan rayonları ilə 

sərhədlərin uzunluğu, 

km-lə 

İranla 

km 

Xankəndi 

şəh. 

23 Xocalı 23 km.    - 

Ağcabədi 230,5 230.5 km,  

o cümlədən Zərdab 40;  

1Beyləqan 60;  

Füzuli 14;  

    - 

Xocavənd 21,1;  

Ağdam 66,4; Bərdə 29 km 

Ağdam 219 219 km,  

o cümlədən Bərdə 12,4; 

Ağcəbədi 66,4;  

Xocavənd 43,5;  

Xankəndi 41; Kəlbəcər 6,0;  

Tərtər 49,7 km 

    - 

Bərdə 150 150 km, o cümlədən Bərdə 

12,4; Ağcəbədi 29; Zərdab 8,5; 

Ağdaş 40; Yevalx 27,3; Tərtər 

32,8; Ağdam 12,4 km 

    - 

Xocalı 153,2 153,2 km  

o cümlədən  

Xocavənd 30,8;  

Ağdam 40,9; Kəlbəcər 26,2; 

Xankəndi 29,5; Laçın 25,7; 
Şuşa 29,5 km 

    - 

Xocavənd 265,8 265,8 km, o cümlədən Ağdam 
43,5; Ağcəbədi 21,1; Xankəndi 

30,8; Şuşa 8,8; Laçın 19,5; 

    - 

Qubadlı 17,6 km 

Füzuli  179,2 139,6, o cümlədən  

Beyləqan 28,9; Ağcəbədi 14;  

Xocavənd 72,3 km 

 38,7 

Şuşa  83 83 km, o cümlədən  

Xocavənd 8,8; Xankəndi 29,5;  

Laçın 44,7 km 

    - 

Tərtər 181 181 km, o cümlədən  

Goranboy 40,4; Yevlax 8,4;  

Bərdə 32,8; Ağdam 49,8; 
Kəlbəcər 49,3 km 

    - 

Cəmi 1484,7 1422,1   38,7 

[1. s.16]. 

Cədvəl 2.2 

Ermənistanın ekosid siyasətinin Azərbaycanın ekologiyasına və 

təbii sərvətlərinə  vurduğu ziyan üç qurum tərəfindən araşdırılmış, 
üç fərqli nəticə qeydə alınmışdır. BMT-nin hesablamalarına görə bu 

rəqəm 53.5 milyard ABŞ dolları, Azərbaycanın Ekologiya və Təbii 

Sərvətlər nazirliyinin hesablamalarında bu rəqəm 265 milyard, 

Azərbaycan Respublikası hərbi prokurorluğunun sərhədlərində isə 

ilkin hesablamaları bu ziyanın  819 milyard ABŞ dolları dəyərində 

olduğunu göstərmişdir.  

Dəyən ziyanın hansı məbləğdə olmasının zənnimizcə elə bir 

önəmi yoxdur. Önəmli olan dünyamızın iqtisadi gərginlik içində 

boğulduğu bir zamanda bütövlükdə Qarabağ və Şərqi Zəngəzur 

iqtisadi rayonlarının ərazisinin sıfırdan başlayaraq 30 il əvvəlki 

qiyafəsinə qaytarılmasının həlli problemidir ki, respublikamızda bu 
istiqamətdə sürətli iş getdiyi göz önündədir. Diqqətə çatdıraq ki, 
Şərqi Zəngəzur və Qarabağ iqtisadi rayonlarında həyata keçirilən 

layihələr AMEA-nın İqtisadiyyat institutunun “Post-konflikt ərazilərin 

Bərpası Elmi Mərkəzi” tərəfindən öyrənilib işlənilmişdir. Bu işdə 

başlıca məqsəd yaşayış infrasturkturundan əsər-əlamət qalmayan, 

ermənilərin xarabazarlığa çevirmiş olduqları əraziləri insan həyatı 
üçün yararlı vəziyyətə gətirmək, rayonların iqtisadiyyatını yüksəlt-

məkdir. Reabilitasiyanın prinsiplərinin müəyyən edilməsi məqsədi ilə 

öncə ərazilərin konfliktə qədərki vəziyyətləri müqayisəli şəkildə 

araşdırılıb qiymətləndirilmiş, həmin ərazilərdə dövlətiidarəetmə 

sisteminin və icma özünüidarəetmənin spesifik cəhətləri 

dəqiqləşdirilmiş, yaşayış fondunun, enerji təminatının, qaz və su 

təchizatının yenidənqurulma istiqamətləri araşdırılmışdır. 30 il 
qaçqın ömrü yaşamış Qarabağ camaatının öz doğma ocaqlarına qayı-
dışı prinsipləri, fəaliyyəti yenidən bərpa ediləcək müəssisə və 

idarələr müəyyənləşdirilmiş, mülki idarəetmə orqanlarının, 
nəqliyyatın, telekommunikasiya və sosial obyektlərin bərpası işi 
diqqətlə öyrənilib tədqiq edilmişdir.  

Bu işlərlə paralel olaraq konfliktsonrası Beynəlxalq Maliyyə 

institutları ilə əməkdaşlıq imkanları da müəyyənləşdirilmişdir. 

Adı çəkilən iqtisadi rayonlara daxil olan şəhər və rayonlarda 

həmçinin reabilitasiya müddətində ortaya çıxması ehtimal olunan 
xarici və daxili risklərin idarəolunması qaydaları da 

müəyyənləşdirilmişdir.  

Artıq neçə  müddətdir ki, Qarabağ və Şərqi Zəngəzur iqtisadi 

rayonlarında Böyük Qayıdışın ab-havası özünü açıq-aşkar 
göstərməkdədir. Öz ata-baba ocaqlarına qayıdan vətəndaşlarımızın 
rahatlığının təmin edilməsi üçün innovativ texnologiynın tətbiqi 

yönümündə mühüm işlər görülməkdədir. “Ağıllı kənd” və “Ağıllı 
şəhər” modeli addım-addım öz şəbəkəsini genişləndirməkdədir. Bu 

gün Qarabağda innovativ informasiya və kommunikasiya 

texnologiyalarından bəhrələnilir, süni intellektdən və daha bir çox 

qabaqcıl müasir texnologiyalardan istifadə olunur. Respublikamızın 
həm coğrafi mövqeyi, tarixi abidələri, həm də İstisu və Minkənd kimi 

mineral bulaqlara sahib olması düşünməyə əsas verir ki, Şərqi 

Zəngəzur iqtisadi rayonu ekoturizmin inkişafı nöqteyi-nəzərindən 

diqqəti cəlb edəndir, bu ünvanlar kurort mərkəzləri şəbəkəsi 

yaratmaq və onu genişləndirmək üçün uğurlu məkandır. 

Bərpa prosesində müasir texnoloji proseslərin tətbiqi və 

standartlara cavab verən müasir infrastrukturun yaradılması 
tədqiqat obyekti götürdüyümüz  rayonların inkişafının əsas strateji 

istiqamətlərindəndir. Beynəlxalq Münasibətlərin Təhlili Mərkəzi 

bərpa prosesinə xidmət edən 5 əsas məqsəd növü 

müəyyənləşdirmiş və tətbiqi tövsiyyə edilmişdir: 1) Bərpa prosesinin 

keyfiyyətli və qənaətli şəkildə həyata keçirilməsi, 2) Müasir 

standartlara cavab verən inkişaf modelinin yaradılması, 3) İşğaldan 

azad edilmiş ərazilərin texnologiya baxımından yüksək inkişaf etmiş 
əraziyə çevrilməsi, 4) Qabaqcıl texnoloji şirkətlərin bərpa prosesinə 

cəlb edilməsi, 5) Azad edilmiş ərazilərin “Yaşıl Enerji” zonasına 
çevrilməsi” [7.]. 

İşğaldan azad edilmiş ərazilərin yenidən qurulması yönündə 

aparılan ilk və başlıca addımlardan biri nəqliyyat sektorunun 

bərpasıdır. İşğaldan azad edilmiş hər iki iqtisadi rayonda ilk addım 
respublikamız üçün 2030-cu ilə qədər müəyyənləşdirilən Milli Priori-

tetlər proqramının dördüncü mərhələsi olan “Böyük Qayıdış”dan 

başladı. Qarabağ iqtisadi rayonuna çəkilən  ilk  iki yol - Suqovuşan və 

Talış avtomobil yolu ilə Əhmədli–Füzuli–Şuşa yolu oldu. Böyük 
Qələbədən sonra daha geniş miqyasda tanınan Suqovuşan kəndi ilə 

Tərtərin rayon mərkəzini birləşdirən bu yolun ümumi uzunluğu isə 

28.5 kilometrdir.  

İkinci mərhələ Çaylı kəndi ilə Talış kəndi arasındakı 8 
kilometrlik məsafədir. Talış kəndindən Naftalan şəhərinə qədər 

uzanan yol isə 22 kilometrdir. 21 km+7.5 km+8 km+22 km = 58.5 

kilometr! Qarabağ iqtisadi rayonunda Böyük Qayıdışın ilkin 
mərhələsi 58.5 kilometrlik yolun çəkilişi oldu.  

Qarabağ iqtisadi rayonunda aparılan bərpa işlərindən bəhs 

edilirsə, Füzuli hava limanı ilə Bərdə-Ağdam dəmir yolunun adını 
çəkməmək olmur. Beynəlxalq standartlara uyğun inşa edilən Füzuli 

hava limanı Qarabağda, eləcə də, Şuşada ekoturizmin inkişafına 
köklü təkan verəcəkdir.  

Fizuli–Şuşa avtomobil yolu Topxana meşələrinin aşağı 

hissəsindən dolanıb keçməklə, Daşaltını və Şuşa şəhərini görməklə 

İsa bulağına keçir. Bu yol 44 günlük Zəfər döyüşümüzdə Azərbaycan 

əsgərini Şuşanı erməni işğalçılarından təmizləməyə aparan yoldur. 

Məhz bu məziyyətinə görə, dövlət başçısı İlham Əliyev bu yolu 
“Qələbə yolu” adlandırmışdır.   

İqtisad elmləri doktoru, professor Vüsal Qasımlının 
yazdıqlarına istinad etsək, post-konflikt dövründə işğaldan azad 
olunmuş bölgələrdə avtomobil yolunun uzunluğu 760 kilometrdən, 

dəmir yolunun uzunluğu 340 kilometrdən, SES-lərin sayı isə 40-dan 

çox olacaq. Bu regionlarda həmçinin 3 aeroportun tikintisi Qız Qalası 
və Xudafərin körpüsündə generasiya gücləri, yarımstansiya və s. də 

quraşdırılması da plana daxildir.  

V.Qasımlının “Beynəlxalq təcrübədə post-konflikt bərpa 

strategiyaları” adlı məqaləsində post-konflikt dövrünün əsas 

vəzifələri sırasında “a) sosial və iqtisadi infrastrukturun bərpası, b) 
keçmiş hərbiçilərin cəmiyyətə uyğunlaşması, c) həmçinin haqqında 
bəhs etdiyimiz ərazilərdə iqtisadi qurumların öz fəaliyyətini təzədən 

bərpa etməsi və d) bu vəzifələrin öz həllini tapması üçün maliyyə 

vəsaiti ayrılması kimi bəndlər yer almışdır [5. s.19]. 

Məqalədə həmçinin  bərpa prosesində iqtisadi inkişaf 
strategiyalarının əsas məqsədlərindəndə bəhs olunur. Azərbaycanı 
bölgənin ən güclü iqtisadi mərkəzinə çevirməyin hədəfləri haqqında 
fikir yürüdülür: “Düzgün qurulan fiskal və monetar siyasətin 

kombinasiyası makroiqtisadi sabitliyi və inkluziv iqtisadi inkişafı 
təmin edəcək. Azərbaycan regionun ən güclü iqtisadi mərkəzi kimi 

mövqeyini daha da gücləndirəcək” [5. s.20]. 

Unudulmamalıdır ki, ekoturizm ekoloji cəhətdən dayanıqlı 
turizm növü olmaqdan əlavə, həm də gəzib Azərbaycanın füsunkar 
təbiətini görmək, maarifləndirmə, eləcə də regional sosial-iqtisadi 

inkişafa istiqamətlənən  bir yoldur. Sözü gedən iqtisadi rayonlarda 

ekoturizmi inkişaf etdirməklə yerlərdə sosial-iqtisadi inkişafı 
sürətləndirmək, ata-baba ocağına dönən indiki nəsli iş yerləri ilə 

təmin etmək  mümkündür.  

Qoyulan məsələləri Şərqi Zəngəzur iqtisadi rayonu haqqında 
da demək olar. Məsələn, Murovdağ silsiləsindən keçib Kəlbəcər, 

İstisu və Laçın ərazilərini bir-biri ilə bağlayan Toğanalı-Kəlbəcər 

avtomobil yolu Şərqi Zəngəzur iqtisadi rayonunda ekoturizmin 

inkişafına ciddi təkan vermiş olacaq. Bu yol, eyni zamanda Horadizi, 
oradan isə Qubadlını və Laçını bir-biri ilə əlaqələndirmiş olacaq. 

“Yeni Qarabağnamə: Qarabağ və Şərqi Zəngəzur iqtisadi 

rayonlarında post-konflikt quruculuğu” monoqrafiyasında adı 
çəkilən bölgələrdə xalq təsərrüfatının aparıcı sahələrinin, o 

cümlədən ağır sənaye ilə paralel olaraq nəqliyyat-logistika və turizm, 

həmçinin “Yaşıl Enerji” istiqamətinin inkişafının gözlənildiyi 

proqnozu da verilir. Nəqliyyat-logistika qovşağı istiqamətində Füzuli, 

Cəbrayıl və Zəngilan, “Yaşıl Enerji” və  turizm üzrə isə Kəlbəcər və 

Laçın rayonlarının ixtisaslaşacağı diqqətə çatdırılır.  

 

Ermənilərin ekosid siyasətinə  

beynəlxalq baxış 

İşğal altında olan Azərbaycan ərazilərində Ermənistanın 
məqsədli və sistemli ekosid siyasətinin nəticələrinə dünya mətbuatı 
hansı münasibəti sərgiləyir? Diqqət yetirək:  

İtaliyanın “Peseinrete” onlayn qəzeti və “İl Giornale” qəzetinin 

“İnsideover” analitik portalı Oxçuçay çayının Azərbaycan üçün 

həqiqətən fəlakət mənbəyinə çevrildiyindən yazırlar. 

“Peseinrete” onlayn qəzetində dərc ounan məqalə “Eko-

terror: Ermənistan qəsdən Oxçuçay çayını çirkləndirir” sərlövhəsi 

altında dərc edilmişdir. Müəllifi Dominika Letizia-dır. Digər yazı isə 

“Oxçuçay, nifaq və zərərli tullantılar çayı” adlanır. Müəllifi Emanuele 

Pietrolon-dur. Məqalə İtaliyanın “İlgiornale” qəzetinin “İnsideorver” 

analitik portalında yerləşdirilmişdir.  

Məlumat üçün bildirək ki, Oxçuçay çayı başlanğıcını 
Ermənistan ərazisindən götürür, Sunik vilayətindən və Azərbaycanın 
Zəngilan rayonu örazisindən keçib Araz çayına tökülür. Uzunluğu 83 
km-dir.  

Mövzuya aydınlıq gətirmək üçün müəllif Araz çayının 
Azərbaycan üçün ciddi əhəmiyyətə malik olduğunu da diqqətə 

çatdırır. Arazın Cənubi Qafqazın ən iri çaylarından olduğunu və məhz 

Araz çayı ilə bağlı olaraq bir sıra akvakultura layihələrinin 

bağlandığını yazır. Azərbaycan ərazisində böyük bir sahədə 

əkinçiliklə bağlı təsərrüfatların Arazın suyu ilə suvarıldığından, yol 
boyu şəhər və rayonların əhalisinin içmək üçün Arazın suyundan 
istifadə etdiyindən, çayın axını boyunca əhalinin Alabalıq 
təsərrüfatları yaradıb, bununla ərzaq təminatlarını ödədiklərindən 

bəhs edir. 

Mövzuya yönəlik olaraq müəllif D.Letizia Almaniyanın 
“Cronimed” şirkətinin Zəngəzur mis-mobilden zavodu ilə və “Kraarat 

kapan” adı ilə tanınan  “Qafandağ mədən və emal zavodu”nun 

Azərbaycan üçün əsl fəlakət mənbəyinə çevrildiyini yazır. 

Azərbaycan Respublikası Ekologiya və Təbii Sərvətlər 

Nazirliyinin 2021-ci ilin yekun hesabatına görə, həmin zavodların 
tullantılarının tərkibində mis, dəmir və nikelin miqdarı beynəlxalq 

standartlardan 7 dəfə artıqdır. Bu kimyəvi tullantıların təmizlik 

aparılmadan və filtrasiya edilmədən Oxçuçayın sularına axıdılması 
yerlii azərbaycanlıların qida mənbəyi olan Alabalıqların ölümünə 

səbəb olur, - yazır məqalə müəllifi. 

Oxçuçayın suyunun çirklənməsi yalnız Alabalıqların ölümü 
demək deyil. Zəhərli maddələr axıdılmış Oxçuçayın suyundan və 

Oxçuçayın Araza qarışmasından sonra bu sudan istifadə edən 

sakinlərdə böyrək, sümük və ürək xəstəlikləri meydana gəlməsi ilə 

nəticələnir. 

Müəllif sonda bu ədalətsizliyə son qoymaq üçün dünya 

ictimaiyyətini birliyə çağırır: “Azərbaycan əraziləri işğaldan azad 
olmasına baxmayaraq, Ermənistanın Azərbaycana qarşı ekoloji 
terroru davam edir. Beynəlxalq təşkilatlar, ayrı-ayrı ölkələr, ətraf 

mühitin qorunması üzrə ixtisaslaşmış QNT-lər də Oxçuçay çayı 
probleminə münasibət bildirməlidirlər. Çünki  bu, yalnız 
Azərbaycanın deyil, bölgənin və bütün dünyanın ekoloji 
təhlükəsizliyinə ciddi zərbədir”.  

Emanuele Pietrolon-un məqaləsində başlıca yeri Almaniyanın 
“Kronimet” şirkətinə məxsus iki zavodun fəaliyyəti nəticəsində 

yaranan zərərli tullantı və zibilin ətraf mühitə  və istifadəçilərə hansı 
dərəcədə problem yaratdığı məsələləri tutur. Göstəricilərə diqqət 

yetirdikdə, acımaya bilmirsən. Sən demə, çay hər gün 2100 kub metr 

zəhərli su nəql edirmiş.  

Məqalədən məlum olur ki, Oxçuçay çayının suyunu zəhərli hala 

gətirən Qacaranda fəaliyyət göstərən mis və molibden, həmçinin 

Qafanda fəalliyyət göstərən mis emalı zavodlarının tullantılarıdır. Bu 
tullantılar emal olunub təmizlənmədiyi üçün Oxçuçayın suyu 
normadan xeyli artıq, məsələn nikellə normadan 7 dəfə artıq, 
dəmirlə 4 dəfə, mis ilə 2 dəfə, molibdenlə 2 dəfə, digər ağır 
materialların da suyu normadan xeyli artıq çirkləndirməsi 

nəticəsində Oxçuçay ətraf mühit üçün təhlükə mənbəyinə 

çevrilmişdir. 

Müəllifin gəldiyi qənaət budur ki, “Bu gün 20 illik fasiləsiz 

zəhərli tullantılardan sonra Oxçuçay “ölü”, yəni flora və faunadan 

məhrum olmaq ərəfəsindədir. Çünki çirklənmənin davam etməsi 

əvvəllər burada yaşayan canlıların, demək olar ki, bütün növlərini 

tədricən öldürmüşdür”.  

Müəllif Emanuele Pietrolon-un diqqət yönəltdiyi ikinci məsələ 

Azərbaycanın su mənbəyi az olan ölkələr sırasında olması 
problemidir: “Azərbaycanın su həssaslığı problemi mövcuddur. Ona 

görə ki, Azərbaycanın ərazisindən keçən çayların 67 faizinin mənbəyi 

başqa ölkələrdədir”. 



Yazarlar                                            Noyabr   2024 

 

 35  

 

Müəllif fikirlərini aşağıdakı tərzdə yekunlaşdırır: “Oxçuçay 

məsələsi ayrılıqda olan bir problem deyil, Azərbaycanda kənd 

təsərrüfatı və həyat o bölgədəki su yollarının vəziyyətindən asılıdır”. 

Amerika və Pakistan mətbuatında da Ermənistanın Azər-

baycana qarşı işğalçılıq siyasətinə münasibət sərgiləyən məqalələr 

nəşr edilmişdir. Ancaq bu məqalələrdə sırf ekosid məsələləri yer 

almadığından həmin məqalələrdən ətraflı bəhs etmək niyyətiində 

deyilik. Onu deməklə kifayətlənək ki, Pakistan mətbuatında, dəqiq 

desək, Pakistanın “Daily Times”, “National courier”, “Election Times” 

qəzetlərində Azərbaycan-Türkiyə-Pakistan üçtərəfli əməkdaşlığı 
məsələlərinə geniş yer verilmişdir. Qəzetlər Ermənistanın 
Azərbaycana qarşı dağıdıcı münasibətinin həm Ermənistanın özü, 
həm də Cənubi Qafqaz və bütövlükdə Avropa üçün potensial təhlükə 

olduğunu yazırlar. Ermənistan ərazisində işlək vəziyyətdə olan 

dünyanın ən təhlükəli Metsamor Atom Elektrik stansiyasının 
fəaliyyətini dərhal dayandırmaq barədə Amerikanın və Avropa Birliyi 

dövlətlərinin çağırışlarına Pakistanın da həmrəy olduğu, bu 
çağırışlara məhəl qoymamaqla Ermənistanın Atom Enerjisi üzrə 

Beynəlxalq Agentliyinin protokollarını etinasızcasına pozduğu 
mülahizələri də qəzetlərdə yer almışdır. 

Məqalələrdə bu da diqqətə çatdırılır ki, “Ermənistan işğal 
etdiyi ərazilərin  demoqrafik, mədəni və fiziki xarakterini qeyri-

qanuni olaraq dəyişir. Ermənistanın mədəni dəyərlərə və irsə qarşı 
terrorçu fəalyyəti hər kəsə məlumdur. Dağlıq Qarabağ münaqişəsi 

başlayandan və Azərbaycan əraziləri işğal olunandan bəri ermənilər 

Azərbaycanın zəngin mədəni sərvətlərini talayıblar. Ermənistan 

məqsədyönlü şəkildə Azərbaycanın irsini, mədəni, tarixi, müqəddəs 

yerləri, İslam abidələrini məhv edir” 

Məqalələrdə Ermənistan hökumətinin Pakistanın bəzi 

təcrübəsiz qəzet müxbirlərini ələ almaq, belələri vasitəsilə Pakistan 

ictimaiyyətində Azərbaycan və Türkiyə haqqında yanlış rəy 

yaratmağa cəhd göstərdikləri faktları da yer almışdır. 

Əslən israilli olan ekspert Arye Qut “Ermənistanda anti-

semitizm:  birbaşa və aşkar təhdid” sərlövhəli məqalə ilə Amerikanın 
“Yewish News Service” (JNS) saytında çıxış etmişdir. Məqalə 

Ermənistanda antisemitizm və millətçilik problemlərinə həsr 

olunmuşdur. Aerye Qut Ermənistanda yəhudilərə qarşı münasibəti 

“mədəni zorakılıq” qismində qəbul edir və bu münasibətin tətbiqinin 

yolverilməz olduğunu diqqətə çatdırır. Nəşr olunan antisemit 
məzmunlu kitabların, Kütləvi İnformasiya Vasitələrinə yol tapan bu 

ruhlu verlişlərin yəhudiləri aşağılamaq məqsədinə yönəldildiyini, 

Yerevanda ucaldılmış Holokost qurbanlarının memorial lövhəsinin 

ermənilər tərəfindən dəfələrlə murdarlandığını ağrı ilə qələmə 

almışdır. 

İsrailli ekspert Ermənistanda antisemit baxışların və fikirlərin 

erməni siyasətçilərinin və Ermənistan KİV nümayəndələrinin 

baxışlarının ayrılmaz tərkib hissəsinə çevrildiyini yazır. 2004-cü ildə 

iqtidarpərəst radio verlişinin aparıcılarından və tanınan siyasi 
fiqurlardan birinin bir neçə ay dalbadal antisemit əhval-ruhiyyəli 

çıxışlar və yəhudilərə qarşı sensasiyalı təhqiramiz bəyanatlarla 

çıxışlar etdiyini qələmə almışdır.  

Bəs mətbuatın yəhudilərə bu münasibətinin sonu necə 

nəticələnmişdir? Sonda Ermənistan höküməti ictimai rəylə 

hesablaşmağa, həmin siyasətçini həbsə almağa məcbur olmuşdur. 

Antidiffamasiya Liqasının 2014-cü ilin iyun ayında apardığı rəy 

sorğusu Ermənistanda antisemitizm səviyyəsinin 58 faiz olduğunu 
göstərmişdir. Bu isə o anlamı təsdiq edir ki, Ermənistan antisemit 

mövqeyinə görə postsovet məkanında və Şərqi Avropada birinci 

yerdə, Avropada isə üçüncü yerdədir. 

 

Son olaraq gəlinən qənaəti  

tezis şəklində təqdim edirik  

- Azərbaycan hökuməti təbiətin qorunması işini həmisə 

prioritet məsələ kimi diqqət mərkəzində saxlamışdır. Ulu öndər 

Heydər Əliyevin hakimiyyətdə olduğu illər ərzində ətraf mühitin 

mühafizəsi ilə əlaqədar çox sayda qanun və qərarlar qəbul edilmiş, 
“Ekologiya və Təbii Sərvətlər nazirliyi” yaradılmışdır. Ümummilli lider 

tərəfindən bünövrəsi qoyulan Azərbaycanın ekologiya siyasəti bu 

gün prezident İlham Əliyev tərəfindən müvəffəqiyyətlə davam 

etdirilir;  

- Ekoloji tarazlığın qorunması Azərbaycanın ekoloji siyasətinin 

tərkib hissəsidir;  

- Ermənistanın yaratdığı problemləri respublikamız “Azər-

baycan 2030: sosial-iqtisadi inkişafa dair Milli Prioritetlər”lə həll 

ermək iqtidarındadır; 

- BMT-nin Dayanıqlı İnkişaf Məqsədlərini Azərbaycan tanıyıb 
riayət etdiyi kimi, Ermənistan da BMT-nin Dayanıqlı İnkişaf 
Məqsədlərini tanımağa, fəaliyyətini bu yöndə qurmağa borclu 
olduğu halda, beynəlxalq qanunlara etinasız yanaşır və çox təəssüf 

ki, bundan cəzasız qalır;    

- Ukrayna, Rusiya, Vyetnam, Belarus və bir sıra başqa 
dövlətlərin cinayət məcəlləsində ekosid cinayət növü kimi tanındığı 
halda, baxmayaraq respublikamız 30 ildən artıq erməni ekosidi ilə 

üz-üzə olub, təəssüf ki, Azərbaycan Respublikasının Cinayət 

Məcəlləsində belə bir maddə yoxdur. 

 

TƏKLİFLƏR 

1 - Ermənistanın ekosid siyasətinin dağıdıcılıq xarakteri 
göstərir ki, bu problem haqqında hər hansı bir dövlətin deyil, 

ümumilikdə dünyanın problemi səviyyəsində düşünülməlidir. O 

səbəbdən ki, təbiət hər hansı bir dövlətə məxsus deyil, ümumən 

bəşəriyyətə məxsusdur. Fikrimizcə, ekosidin dağıdıcılıq xüsusiyyətləri 

nəzərə alınaraq, Beynəlxalq Cinayət Məcəlləsinin əsasnaməsində 

dəyişiklik edilməsinə, ekosidin beynəlxalq cinayətlərin daha bir növü 

kimi tanınmasına ehtiyac duyulur; 

2  - Fikrimizcə, ekosid siyasətinə qarşı mübarizə məqsədi ilə 

hər hansı dünyəvi koordinasiya şurasına yaradılması da önəmli ola 

bilər. Dünya dövlətləri bu “ocaq başında” fikir mübadiləsi aparar, 

Ermənistan kimi respublikaları tutduqları yoldan çəkindirmək üçün 

səyləri birləşdirmiş olarlar.  

3 - II Qarabağ müharibəsi Azərbaycanın tarixində olduqca 

mühüm dəyişikliklərə imza atdı. Bu sırada ən mühümü DQMV 

statusunun ləğvi, həmin ərazidəki şəhər və rayonlara respublika 

tabeliyində olan şəhər və rayon statusunun verilməsi, başqa sözlə, 

yeni iki iqtisadi rayonun – Qarabağ və Şərqi Zəngəzur iqtisadi 

rayonlarının yaradılmasıdır. Bu o deməkdir ki, Ermənistan bundan 

sonra həmin ərazilərin müstəqil qurum kimi fəaliyyət göstərməsini, 

yaxud Ermənistana qatılması kimi iddiaları bir daha müzakirə obyekti 

edə bilməz; 

4 - Bu anlamda Naxçıvanın muxtar respublika statusunun da 

ləğvi, həmən ərazidəki şəhər və rayonlara da respublika tabeliyində 

olan şəhər və rayon statusunun verilməsi, fikrimizcə, məqsədəuyğun 
olardı. Məsələn, Azərbaycan Respublikasının Naxçıvan şəhəri, yaxud 

Azərbaycan Respublikasının Şərur rayonu... Bu, adını müxalifət 

qoyub əslində dövlətçiliyimizə düşmən qüvvələrin nə vaxtsa 

respublikamızı parçalamaq kimi bir naqis niyyətindən qorumuş 
olardı. 

Qeyd edək ki, ölkəmiz müstəqillik əldə edəndən bəri bu 

məsələ dəfələrlə müzakirə mövzusu olmuşdur. Maneə kimi 

Zaqafqaziya Sovet Federativ Respublikası ilə Türkiyə arasında 1921-

ci ilin 13 oktyabrında imzalanmış və 1922-ci il sentyabrın 11-də 

qüvvəyə minmiş, həmçinin bitmə müddəti qeyri-müəyyən olan Qars 

müqaviləsi və Naxçıvanın Azərbaycandan xeyli aralı məsafədə 

olduğu göstərilir.  

Bitmə müddətinin müəyyənləşdirilməməsi, əslində problemin 

həllini çətinləşdirmir, əksinə problemin həllinə rahatlıq gətirir. Yəni, 

bu o  deməkdir ki, referendum keçirməklə Qars müqaviləsinin 

şərtlərini istənilən zaman və istənilən mövqedən ləğv etmək 

mümkündür.  

Həmçinin bunu da unutmayaq ki, Naxçıvan Muxtar Respub-

likası statusunun ləğvi dünyamızın gələcək nəsillərini buna da diqqət 

yetirməyə sövq etmiş olacaq ki, 5502,75 km2 ərazinin məxsus olduğu 
dövlətdən ayrı düşməsinə səbəb nədir? Və məhz BU DÜŞÜNCƏ 
ortada işğalçılıq olduğu istilahı barədə düşüncəni müstəviyə çıxarmış 
olacaq; 

5 - Azərbaycan Rusiya-İran müharibələrinin qurbanı olaraq 
ikiyə parçalandığı ilk vaxtlarda bu gün hamının “Azərbaycan 

Respublikası” kimi tanıdığı ölkə “Şimali Azərbaycan” adlandırılıb. 
Belə düşünürük ki, hazırda bizim yaşadığımız “Azərbaycan 

Respublikası” ərazisinin “Şimali Azərbaycan Respublikası” 

adlandırılması tariximizin bərpası olmaqdan əlavə, eyni zamanda 

dünyanı bu düşüncəyə də yönəltmiş olar ki, bu ölkənin Şimal və 

Cənub hissəsi varsa, deməli nə vaxtsa Qərbi və Şərqi də var imiş. 

Açar sözlər: BMT-nin Dayanıqlı İnkişaf Məqsədləri, ekoloji 

tarazlıq, davamlı inkişaf konsepsiyası, ekoloji siyasətin Azərbaycan 

modeli, “İlham Əliyevin ekoloji siyasəti”.  

                                      SƏMƏD MÜƏLLİM 
                                                 (hekayə) 
          Səməd müəllim sinifə göz gəzdirib siqaret çəkməkdən 

saralmış bığlarını tumarladı və ağzında laxlayıb qurbağa kimi yerə 

hoppanmaq istəyən protez dişlərini bir-birinə sıxıb yerini 

möhkəmlədəndən sonra üzünü Elgünə tutub soruşdu: 

– Atan rusetdən nə vaxt gələcək? 

Elgün cavab əvəzinə çiyinlərini çəkdi. Sonra da bic-bic 

gülümsəyərək dilləndi: – Məndən şikayət edəcəksən? 

– Yox, Elgün bala! Səndən niyə şikayət etməliyəm, axı? İngilis dilini 

öyrənmək istəmirsən, öyrənmə. Bu sənin öz işindir. – Yenidən 

saralmış bığlarını tumarlayıb bu dəfə Vasifə yaxınlaşdı, sağ əlini 

onun sol çiyninə qoyub soruşdu: 

– Bəs sənin atan nə vaxt gələcək? 

         Vasif başını qaldırıb Səməd müəllimin gözlərinin içinə, sonra da 

onun üzünə baxdı. Səməd müəllimin çuxura düşmüş gözlərinin 

içində bir kədər vardı. Bu kədər onun gözlərinin içində «oturub» 

sanki Vasifin nə cavab verəcəyini gözləyirdi. 

– Atam dünən axşam gəlib. – Vasifin səsində bir sevinc vardı. – 

Məktəb bağlanan kimi məni də özüylə rusetə aparacaq. – Fəxrlə 

bildirdi. 

Məktəbin bağlanmasına  hələ bir ay qalırdı. Bir aydan sonra Vasif 

doqquzuncu sinifi bitirəcəkdi. 

– Səndəmi gül satan olacaqsan? – Maraqlandı. Amma onun cavabını 
gözləmədən gedib üstünə yaşıl örtük salınmış stolun arxasında 

oturub gözlərini bir nöqtəyə zillədi. Az sonra sağ əlinin barmaqları 
ilə qırışmış alnına sığal çəkərək gözaltı Vasifə baxdı və ağır-ağır köks 

ötürdü: «Kaş ki, onun yerində mən olaydım. Mənim də atam rusetə 

gedib-gələydi». – Kövrəldi. Hönkürüb ağlamaqdan özünü güclə 

saxladı. Özünü birtəhər ələ alıb bu dəfə Elgünə sarı boylandı. Elgün 

gözlərini az qala kitab boyda olan telefona zilləyərək gah içini çəkir, 

gah da  onunla yanaşı oturan Rəşidə sarı əyilib nəsə deyirdi. Və söz 

yox ki, onun nə dediyini Rəşiddən başqa heç kim eşitmirdi. Rəşidin 

də arabir içini çəkməyindən hiss olunurdu ki, Elgün az qala kitab 

boyda olan telefonda maraqla nəyəsə baxırdı. «Görəsən, o nəyə 

baxır?» – Maraq Səməd müəllimə güc gəldi və yaşına uyğun 

olmayan cəldliklə yerindən sıçrayıb bir göz qırpımında ley kimi 

Elgünün başının üstünü kəsdirdi. Bu elə tez baş verdi ki, Elgün 

telefonu partanın altında gizlətməyə belə macal tapa bilmədi. 

Səməd müəllimin çuxura düşmüş gözləri az qala kitab boyda olan 

telefonun ekranına dikildi və o, yerindəcə donub qaldı. Nəsə demək 

istədi, sanki dodaqlarına qıfıl vurulmuşdu, tərpədə bilmədi. 



Yazarlar                                            Noyabr   2024 

 

 45  

 

        Elgün telefonu söndürüb başını yuxarı qaldırdı  və hırıltılı səslə: 

– İndi hamı belə şeylərə baxır, – dedi. Səməd müəllim başını bulayıb 

dalı-dalı geri çəkildi, özünü birtəhər stula yaxınlaşdırıb oturdu. 

Oturmasaydı, yıxılacaqdı. 

Zəngin vurulmasına hələ iyirmi dəqiqə qalırdı. İyirmi dəqiqədən 

sonra Səməd müəllim üstünə 9b yazılmış jurnalı qoltuğuna vurub 

sinif otağından çıxacaqdı. 

…Bir vaxtlar o da şagird idi. Sinifdə hamıdan yaxşı oxuyurdu. Onunla 

bir partada oturan Əlişin beyninin qurdu tərpənən kimi şuluqluq 

salar, dərsi pozar, müəllimləri özündən çıxarardı. Əliş Vasifin atası 
idi, amma Vasif atasına oxşamırdı, dərslərini oxumasa da, dərsdə 

cınqırınnı çıxarmırdı.  O da atası Əliş kimi hırnan-zırı qanmırdı. Əliş 

«hırnan-zırı» qanmadığına görə də səkkizinci sinifi tramvay altında 

qalan «üçlə» qurtarıb oxumağın daşını birdəfəlik atmışdı. Vasif də 

özü demikən, doqquzu bitirən kimi çıxıb rusetə gedəcəkdi. 

O vaxtlar müəllimlər  Əlişdən gileylənir, «bu uşağın axırı necə 

olacaq» – deyirdilər. Həftədə az qala bir dəfə Əlişin atasını – 

mantyor Sərdarı  məktəbə çağırırdılar. Ədəbiyyat müəllimi yana-

yana deyirdi ki, oğlun Əliş böyük şairimiz Səməd Vurğunu tanımır. 

Deyirəm ki, ay bala, Səməd Vurğun kimdir? – Deyir ki, üzüm 

briqadiri. Tarix müəllimi deyirdi ki, ay Sərdar kişi, oğlundan 

soruşuram ki, Şaumyan kimdir? Eşit gör, nə deyir! Deyir ki, Ələddinin 

oğlu! Mən də bilirəm ki, şofer Ələddinin oğlunun adı Şaumyandı. Axı 
mən ondan Stepan Şaumyanı soruşuram. 

       Coğrafiyadan dərs deyən Məleykə müəllimə isə hirsindən əlləri 

əsə-əsə deyirdi: – Ay Sərdar qardaş, Əlişin üstündə göz-qulaq ol! 

Qoy kitab ağzı açsın, oxuyub adam olsun! O günü xəritədə 

Moskvanın yerini göstərəmmədi. Bilmirəm, neyləyim! Hələ bu 

harasıdır. Soruşuram ki, ay bala, Fransa  harada yerləşir? – Gözlərini 

döyür. – Hər dəfə müəllimlər növbə ilə mantyor Sərdarın üstünə 

düşəndə o da boynunu büküb yazıq bir görkəm alırdı. Və günlərin 

bir günü gözlənilmədən bir hadisə baş verdi. Hər dəfə müəllimlər 

otağına çağrılanda yazıq bir görkəm alan mantyor Sərdar birdən-

birə yaralı şirə dönüb səsinin tonunu qaldırdı. O, əvvəlcə üzünü İdris 

müəllimə tutub dedi: – Müəllim, xətrini çox istəyirəm. Ancaq 

mənim oğlum Səməd Vurğunu tanımayanda, nə bilim, özün dediyin 

kimi felin keçmiş zamanında bir cümlə işlədə bilməyəndə dünya 

dağılacaq? Əlbəttə, dağılmayacaq. – Sonra da o, üzünü 

Sahib  müəllimə tutub hirsini güclə boğaraq: «Sənin o Şaumyanın, 

nə bilim Birinci Pyoturun, Nikolayın… oğlum Əlişin nəyinə lazımdı? – 

dedi. – Bəlkə lazımdı? Sən de, qoy mən də bilim! – Mantyor 

Sərdar  özündə deyildi. Az qala qışqıra-qışqıra Məleykə müəllimə 

yaxınlaşdı: – Ay Məleykə müəllimə, deyirsən ki, Əliş xəritədə doğma 

Moskvanı göstərə bilmir, nə bilim, Fransanın  harada yerləşdiyindən 

xəbəri yoxdur. Xəbəri olmasın də…Bunun üçün basıb oğlumun 

gözünü çıxartmalıyam? Bəsdirin, siz allah! – Mantyor Sərdar  sözünü 

tamamlayıb gözünü Məleykə müəllimdən çəkdi və yan-yörəsinə 

boylandı. Müəllimlər ayaq üstə dayanıb ağızları açıq halda ona 

baxırdılar. Sanki müəllimlərin  hər biri buz bağlamışdı. Gün işığı 
düşməsəydi, əriməyəcəkdilər… Elə bu zaman zəng çalındı və «buza 

dönmüş» müəllimlərin üstünə gün işığının düşməsinə ehtiyac 

qalmadı. Onlar hərəkətsiz qaldıqları yerdən tərpəndilər və  hərə öz 

jurnalını qoltuğuna vurub dərs demək üçün müəllimlər otağından 

çıxdılar…. 

                                                       *** 

      Səməd müəllim həyətə düşüb bir anlıq ayaq saxladı. Sonra da iti 

addımlarla küçəyə çıxdı. Bir az getmişdi ki, yenə də ayaq saxladı. 
«Paşa market»ə çatmağa iki yüz metr qalırdı. Onun market»ə 77 

marat borcu vardı. Düz iki aydan çoxuydu ki, borcunu ödəyə 

bilmirdi. Borcunu ödəyə bilmədiyinə görə də «Paşa market»dən 

ona sonuncu dəfə xəbərdarlıq eləmişdilər. Xəbərdarlıq eləmişdilər 

ki, əgər borcunu bir həftəyə  ödəməsən, səni kənd içində biabır 

edəcəyik. Hələ bu azmış kimi, özügəldi Paşanın arvadı dünən yolda 

onun qabağını kəsib belə demişdi: – Əə, müəllim adamsan, borcunu 

niyə vermirsən? Bəlkə dədəmin dədənə borcu var? Bax, budur 

sənə deyirəm, mənim gül ağzımı açdırma, günü sabah borcunu 

gətirib verməsən, mən bilirəm ki, neyləyəcəyəm! – 

Neyləyəcəksən? – Səməd müəllimin səsi güclə çıxmışdı. – Arvadını 
iki yetimçənnən birgə dalına şəlləyəcəyəm! – Sonra da özügəldi 

Paşanın arvadı ona çəpəki bir nəzər salıb: – müəllimə bax! – 

deyərək hirslə yerə tüpürəndə Səməd müəllim qeyri-ixtiyari olaraq 

cibindən dəsmalını çıxarıb üzünü silmişdi və sonra da güclə 

eşidiləcək bir tərzdə demişdi: «Kaş ki, müəllim olduğum günə daş 

düşəydi». – Nə deyirsən? – Özügəldi Paşanın arvadı əlini belinə 

qoyub boru kimi guruldayanda Səməd müəllim qorxusundan səsini 

çıxarmadı. 

      Elə o gündən Səməd müəllim özü öz gözündən düşdü və 

müəllimliyin daşını birdəfəlik atacağı barədə götür-qoy elədi. Sonra 

da nə fikirləşdisə də Əliş rusetdən gələnə kimi gözləməyə qərar 

verdi. O, Əlişlə bir sinifdə oxumuşdu. Bir sinifdə oxumuşdu deyəndə 

Əliş səkkizinci sinifdən çıxıb özü demişkən «məktəbdən canını bir 

yolluq qurtarmışdı». Əliş məktəbdən canını biryolluq qurtarandan 

sonra ilk dəfə əmisi Abbasla Aşqabada alma-armud satmağa 

getmişdi. Sonra Abbas xərcəngə tutuldu və qardaşı oğluna «alverin 

sirlərini» axıra kimi öyrədə bilmədi. «Alverin sirlərini» Əliş 

əsgərlikdən gələndən sonra özü öyrəndi və öyrəndiklərini 

Moskvada tətbiq eləyəndə Səməd Bakıda ikinci kursda oxuyurdu. O 

vaxtdan çox illər ötüb keçib, çox şey dəyişib. Əlişə indi «Çiçək Əliş» 

deyirlər. «Çiçək Əliş» bir vaxtlar xəritədə yerini göstərə bilmədiyi 

Fransadan müxtəlif ətirlər, Hollandiyadan isə  Moskvaya «tır»larla 

gül göndərirdi… 

Səməd müəllim yerində bir xeyli dayanıb götür-qoy elədi. O, «Paşa 

market»in yanından keçməyə ürək eləmirdi, qorxurdu. Qorxurdu ki, 

Paşanın arvadı onu görən kimi abırını ətəyinə bükəcək, dördyol 

ayrıcına yığılan kişilərin yanında onu tulasifət eləyib olub-qalan 

hörmətini də ayaqları altınnda tapdalayacaq. Zalım qızı Əzrayılın 

özünü də döyüşə çağıra bilərdi. Keçi kimi yaman tərs idi. Dediyindən 

dönməzdi. Ona sonuncu xəbərdarlığı da elə-belə deyildi. Bu 

xəbərdarlığın içində böyük bir hay-küy «gizlənmişdi». 

       «Ay Allah, məni itə döndər, pişiyə döndər» – istər-istəməz hər 

iki əlini göyə qaldırdı. – Qoy it olum, pişik olum, sevmədiyin donuz 

olum, bircə Səməd müəllim olmayım. İt olsam, pişik olsam «Paşa 

market» in qabağından rahatca sivişib  keçə bilərəm, ancaq  oradan 

keçmək mənim üçün qıl körpüsündən keçməkdən də qorxuludur.  – 

Qəfildən göyün üzü tutuldu və yağış yağmağa başladı. – Allah məni 

eşitdi. – Uşaq kimi sevindi. İndi dördyolayrıcında bir nəfər də gözə 

dəymirdi. – Sənə qurban olum, ay Allah! – O, bu sözləri deyib uşaq 

kimi yerindən götürüldü. Yüyürə-yüyürə fikirləşdi ki, Allah məni 

niyə itə, pişiyə, yaxud donuza döndərmədi? – O, «Paşa market»in 

yanından güllə kimi keçib o biri küçənin girəcəyində dayandı. Yağış 

qəfil yağdığı kimi qəfil də dayandı. Dodaqlarına təbəssüm qondu. 

Uşaq kimi sevindi və sevincindən atılıb-düşmək istədi. O, «Paşa 

market»in yanından qorxusuz-hürküsüz keçdiyinə görə yox, Əlişin 

dünən axşam rusetdən gəldiyinə görə sevinirdi. Onu görmək üçün 

yoluna davam elədi. Bir az gedib sağ tərəfə buruldu. Sağ tərəfdə üç 

mərtəbəli bir «villa» buludlardan nəm çəkirdi. «Villa»nın qabağında 

qara rəngli bir avtomobil dayanmışdı. «Əliş evdədir!». – gözlərinə 

işıq gəldi. Amma bayaq elə haldaydı ki, bıçaq vursan qanı çıxmazdı. 
İndi isə. Hər dəfə qorxa-qorxa «Paşa market»in qabağından 

keçəndə ley görmüş sərçə kimi gizlənməyə yer axtarmırdı. Böyük 

ümidlərlə sinif yoldaşı Əlişin qapısına gəlmişdi. Gəlmişdi ki… Elə bu 

zaman dəmir darvazanın qızılı rəngə çalan qapısı açıldı və əvvəlcə 

irəliyə çıxmış yekə bir qarın, sonra isə Əlişin az qala yumruq boyda 

olan başı göründü. 

– Paho, Səmi, xoş gördük! – Əliş hər iki əlini irəli uzatdı. 

– Xoş gününə gələk, Əliş müəllim! – Dili dolaşdı. Dili dolaşdığına 

görə də hamının «Çiçək Əliş» dediyi bu pəzəvəng adama «Əliş 

müəllim» deyə müraciət elədi. 

Onun bu müraciəti deyəsən, «Çiçək Əliş»in xoşuna gəlmədi, sağ 

yanağı səyridi və Səməd müəllimin bozarmış pencəyinə, sonra da 

dabanı yeyilmiş ayaqqabısına baxıb dedi: 

– Müəllim özünsən! – Onun səsindəki bu narazılıq Səməd müəllimi 

qorxuya saldı və elə o dəqiqə düşündü ki, göyə çıxsa da, nə qədər 

hoppanıb düşsə də Əliş onu özüylə rusetə aparmayacaq. 

– Nə var, nə yox? – Əlişin üzündə yenidən təbəssüm əmələ gəldi.- 

Yaman dəyişmisən! Səni güclə tanıdım. 

– Ay Əliş, şimpanze də güzgüyə baxanda özünü tanıyır, amma mən 

güzgüyə baxanda özümü tanıya bilmirəm. Heç bilmirəm kiməm, 

nəçiyəm? 

– Müəllimsən dana! 

– Belə müəllimliyi görüm qara gəlsin! 

 Onun müəllim olduğuna görə xəcalət çəkdiyi Əlişin gözündən 

yayınmadı. Özünü o yerə qoymayıb soruşdu: 

– Xeyir ola, ay Səmi? 

Ümid dolu gözlərini Əlişin üzünə dikib yazıq-yazıq dilləndi: 

– Uşaqların üzünə baxa bilmirəm. 

– Necə bəyəm? – «Çiçək Əliş» ciddi bir görkəm aldı. – Yoxsa, sinifdə 

uşaqlar səni incidir? Bəs bizim Vasif? – O da uşaqlara qoşulub? 

– Yox, ay Əliş müəllim!- Yenə də çaşdı və özünə bərk acığı tutdu. 

Acığından az qala ki, ocaq daşı kimi partlayıb qırıq-qırıq olsun. 

– Ay Səmi, deyəsən, ağlın qarışıb. Dedim ki, müəllim özünsən. 

– Kaş, anam məni qara bir daş doğaydı. Mən də gedib müəllimlik 

oxumazdım! 

Bayaqkı təbəssüm Əlişin üzünə yenidən qayıtdı və o, uşaq marağı 
ilə soruşdu: 

– Niyə belə deyirsən? 

– Bəs necə deyim? – Kövrəldi. – Fikir eləməkdən ürəyim qançır 

olub. – Güclə eşidiləcək bir tərzdə dilləndi. – Sonra da «Məni də 

özünlə rusetə apar, – dedi. 

      Əlişin üzündəki təbəssüm gülüşlə əvəz olundu. Çiyinləri atıla-

atıla gülməyə başladı. O güldükcə irəli çıxmış qarnı da yırğalanırdı. 

– Səmi, sənin rusetdə nə itin azıb? Başını aşağı salıb müəllimliyini 

elə! 

– Dolana bilmirəm. – Ümid dolu gözlərini Əlişin üzünə dikdi. 

– Səbr eylə, ay Səmi! Hər şey yaxşı olacaq! 

– Necə səbr eləyim! Məgər bilmirsən ki, arxa su gələnə kimi 

qurbağanın gözü bərələr. 

«Çiçək Əliş»i yenidən gülmək tutdu. Yenə də az qala yarım metr 

qabağa çıxmış qarnı silkələndi. Elə bil onun içində zəlzələ olmuşdu. 

Güldükcə zəlzələ vaxtı otağın tavanından asılmış çıraq kimi 

yırğalanırdı. 

Az sonra gülməkdən yaşarmış gözlərinin yaşını sildi və öz 

üstünlüyündən həzz alıb dedi: 

– Bilirəm ki, müəllimlik etməklə uşaqlarının qarnını doyuzdura 

bilmirsən. 

– Bilirsənsə, məni də özünlə apar. Əl-ayağına dolaşmaram. 

«Çiçək Əliş» sınayıcı nəzərlərlə onun gözlərinin içinə baxıb soruşdu: 

– Yük daşıya bilərsən? 

– Hə… 

– Yox. Yük daşımaq sənlik deyil. Ayaqüstə güclə nəfəs alırsan. 

– Dözərəm! – İnamla bildirdi. 

– Bəs kafedə qab-qacaq yuya bilərsən? 

– Əlbəttə. 

«Çiçək Əliş» başını yırğaladı. Sonra da sol əlini onun çiyninə qoyub 

dedi: 

– İncimə, Səmi! Məndə müəllim ştatı yoxdur. 

       Səməd müəllimin gözlərinə qaranlıq çökdü. Son ümidi qırıq-

qırıq olub «Çiçək Əliş»in ayaqları altına töküldü. Yıxılmaq istədi, 

amma özünü birtəhər ələ alıb dinməz-söyləməz «Çiçək Əliş»in 

gözlərinin içinə baxdı. İçi silkələndi. Elə o dəqiqə də ürəyinin tikə-

tikə söküldüyünü hiss eləyib ondan  uzaqlaşmaq üçün geriyə döndü. 

– Hara gedirsən? – «Çiçək Əliş» olun qolundan tutmaq istədi. 

Səməd müəllim yenidən onun üzünə baxdı. Dodaqları səyridi. Və 

başını asta-asta tərpədib yavaş addımlarla oradan uzaqlaşdı. 

Müəllif: Vaqif İsaqoğlu 

                                          SEHRLİ KİTAB 
                                                  (hekayə) 
Fevral ayının ortaları idi. Bir gün əvvəl dayanmadan yağan qar hər 

tərəfi ağ örpəyə bürümüşdü. Uşaqlar necə sevinirdilər… Yolların buz 

bağlamasını bəhanə kimi istifadə edən uşaqlar məktəbə getməmiş 

,dostları, bacı-qardaşları, ailələri ilə parklara, həyətlərə axışmışdılar. 

Kimisi qardan adam düzəldir ,kimisi əlində düzəltdiyi yumru qar 

topasını yanındakının üzərinə atır, onunla şirin savaşa girir, kimisi də 

qara, onunla oynayanlara tamaşa edirdi. 

Dünənin əksinə olaraq bu gün günəş şüaları ətrafı isidir, yerdəki 

qarları əridirdi. Elnur balkondan dünən düzəltdiyi qar adamına 

baxırdı. O ,yavaş -yavaş əriyirdi. Birdən evdən nənəsinin səsini 

eşitdi: 

-Nənən qurban sənə ,Elnur, gəl, keç içəri. Hava soyuqdur 

,xəstələnərsən. 

-Yaxşı, nənə ,gəldim. 

-Nənə sənə qurban ,acmamısan ki? 

-Yox ,nənə. Mən gedim babanın yanına. Sonra da dərslərimi 

edəcəm. Sabah məktəbə gedəcəyik. 

Nənə Elnurun üzündən öpəndən sonra ona sevdiyi ağ kişmişdən 

verdi. Elnur qonaq otağından çıxıb babasının yanına gedəndə onun 

kitab oxuduğunu gördü. O,kitab oxuyanda çox fərqli görünürdü. 

Sanki həmişə Elnuru, həyat yoldaşını zarafatları ilə güldürən , nəvəsi 

ilə uşaq kimi oynayan Kərim babanın yerinə ciddi,başqa xasiyyətli 

adam gəlirdi. Kitab oxuyanda kimsə onu narahat etsə, evdə səs 

salsa , Kərim baba əsəbləşərdi. Gülçöhrə nənə onun bu xasiyyətini 

heç xoşlamırdı. Kərim baba kitab oxuyan kimi Gülçöhrə nənə 

həmişə belə deyir: 

-Yenə aldı o kitabı əlinə. İndi gəl gözlə heykəl kimi . Görək Kərim kişi 

nə vaxt oxuyub bitirəcək kitabını . 
Elnur da qıraqdan baxıb baş verənlərə gizlicə gülürdü. Babasını 
narahat etməməkdən ötrü birbaşa otağına getdi. Şkafdan kitablarını 
götürüb dərsləri ilə məşğul olmağa başladı. Sevdiyi ağ kişmişdən 

yeyə-yeyə Azərbaycan dilindən başqa bütün dərslərini bitirdi. Bir 

tapşırığı qalmışdı, esse yazmalı idi,ancaq necə başlayacağını, nə 

yazacağını bilmirdi. Mövzunun adı belə idi: “Sehrli dəyənəyiniz 

olsaydı, hansı möcüzənin baş verməsini istərdiniz?” 

Elnur dəftəri bağlayıb çarpayısına tərəf getdi. Balaca rəfin üstündən 

çərçivəyə salınmış şəkli götürüb yatağında oturdu. Sakitcə şəklə 

baxmağa başladı. Gözündən bir-iki damla yaş süzüldü. Sonra 

nənəsinin dediyi sözləri ağlına gətirib gözyaşlarını sildi.Şəkli 

çərçivəsindən çıxardı və yenidən diqqətlə ona baxmağa başladı. 
Bu şəkil çəkiləndə Elnurun bir yaşı var imiş. Nənəsi deyir ki, o vaxt 

belə sakit uşaq deyilmiş. Anasından başqa heç kimin yanında 

qalmırmış . Kim onu qucağına götürüb əzizləmək istəsə, ağlamağa 

başlayırmış. Ağlayanda da onu sakitləşdirməyin yeganə yolu 

anasının qucağına getməyi olurmuş. Elə şəkildə də atasının 

qucağında olmasına baxmayaraq bir əli ilə anasının donunun 

ətəyindən tutub. 

Elnur şəkildəki özünə baxıb gülümsədi. Sonra ciddi görkəm alaraq 

nəzərlərini anasına yönəltdi. Qıraqdan ona baxan olsaydı, onun bu 

halını Kərim kişinin kitab oxuyarkən aldığı vəziyyətə oxşadardı. 
Anası şəkildə necə gözəl görünürdü. Gülən zaman yanağında əmələ 

gələn qəmzəsi, çiyinlərinə tökülən qara saçları ,əyninə geyindiyi sarı 
rəngli don ona çox yaraşırdı. Nənəsi Elnura həmişə deyərdi ki, 

yanağındakı qəmzəsi ,qara gözləri, yumru çənəsi ilə anasına daha 

çox oxşayır. 

Elnur üzü təmiz qırxılmış, gur saçlı ,enli kürəkli atasına baxanda onu 

qucağında saxladığını aydın görürdü. O ,bir əli ilə Elnuru, digəri ilə 

həyat yoldaşı Nuranənin əlini tutmuşdu. 

Bu şəklin çəkildiyi zamandan səkkiz il ötür. Şəkildəki Elnur indi 

böyüyüb məktəbə gedir, tərbiyəli, ağıllı, nümunəvi bir oğlan olub. 

Amma anası və atası indi onun yanında deyil. Hər ikisi yeddi il əvvəl 

avtomobil qəzasında dünyalarını dəyişmişdilər. Xoşbəxtlikdən, Elnur 

o gün nənə və babasının yanında idi. Yoxsa, o da indi bu dünyada 

yox idi. 

Elnur anası Nuranənin, atası Elşadın üzünü xatırlaya bilmirdi. Axı 
hadisə baş verəndə o,çox balaca idi. Ona görə də hər gün bu şəklə 

bir dəfə də olsa , baxırdı. Onları bircə dəfə görmək üçün nə desələr 

edərdi. Amma ,heyif ki, bu mümkün deyildi Onların yoxluğunu bu 

şəkil vasitəsilə hiss etməməyə çalışırdı,əlbəttə , nənə və babasının 

da bu işdə rolları böyük idi. Nə yaxşı ki onlar vardı. Onlar olmadan 

həyatını, gələcəyini təsəvvür belə etmək istəmirdi. Kaş anası ,atası 
da yanında olaydı. Kaş o qəza baş verməyəydi. Kaş şəkildəki o günə 

qayıdardı… 

Şəklə bir dəfə də diqqətlə baxdı, sonra çevirdi. Arxasındakı sözləri 

oxuyub gözlərini yumdu. “Nuranə, Elnur, Elşad . 17.05.2015” 

Zəngin səsi Elnuru yuxusundan oyatdı. Saat 07:00 idi . Böyük 
ehtimalla yuxuya gedəndən sonra nənəsi saatı qurmuş, otağı 
səliqəyə salmış və ən əsası şəkli çərçivəyə salıb yerinə qoymuşdu. 

Elnur yerindən durdu, əl-üzünü yudu, əynini geyinib yerini səliqəyə 

saldı, çantasını hazırlayandan sonra yemək üçün qonaq otağına 

getdi. Həmişəki kimi nənəsi süfrəni elə hazırlamışdı ki, iştahası 
olmayan insan belə özünü bu təamları dadmaqdan saxlaya bilmirdi. 

Babası isə televizorda səhər xəbərlərinə baxırdı. Elnur hər ikisinin 

üzündən öpüb yemək süfrəsinin arxasına keçdi. Təxminən on 

dəqiqədən sonra sağollaşaraq evdən çıxıb məktəbə yollandı . 
Məktəbdə zəng vuruldu. Sinif otaqlarının qapıları açıldı və uşaqlar 

evə getmək üçün məktəbin həyətinə qaçmağa başladılar. Elnur da 

çantasını çiyninə taxıb Malik ilə evə yollandı. Elnur çox bikef 

görünürdü. Malik: 

-Elnur ,niyə qanını qaraldırsan? Sevinc müəllim səni bir dəfə danladı 
deyə pis şagird olmursan ki. Bizi hər gün danlayır ,heç biz sənin kimi 

bikef olmuruq. Hələ nə qədər esse yazacağıq, onda hamısını 
yazarsan. Birini yazmayanda heç nə olmur. Tez elə, gül, qoy o 

qəmzələrini görüm. Yoxsa sənlə danışmıram ha! 

Malik dediklərindən sonra gülməyə başladı. Elnur da ona qoşuldu: 

-Yaxşı, sənin sözünü yerə salmayacam ki. Sabah gözləyərsən 

məktəbə bir yerdə gedərik. 

-Baş üstə. 

Bir az gedəndən sonra söhbətlərini bitirdilər. Evlərinə gedən yol 

burada ayrıldığı üçün sağollaşıb öz yolları ilə getdilər. Bir xeyli yol 

qət etmişdi ki, yolda parıldayan əşya Elnurun diqqətini cəlb etdi. 

Addımlarını tezləşdirərək həmin əşyaya çatmağa tələsdi. Ona 

baxanda təəccübləndi. Birinci dəfə idi ki belə kitab görürdü. O, 

qəhvəyi-qırmızı rəngli idi. Üzərində ağac şəkli vardı. Ağacın altında 

isə bir neçə işarə var idi, yəqin ki , ora nə isə yazılmışdı. Ən qəribəsi 

o idi ki ,kitabın kənarlarına güzgü parçaları yapışdırılmışdı. Kitabın alt 

və üst cildləri qara lent vasitəsilə bağlanmışdı. Elnur kitabı çantasına 

qoyub yoluna davam etdi. 

Evə çatanda qapını döydü. Qapını Kərim kişi açdı. Elnuru görən kimi 

dedi: 

-Nənəsi ,evimizin yaraşığı məktəbdən gəldi. Sən yeməyi hazırla, biz 

də o vaxta kimi söhbət edək. Görək bu gün ağıllı balamız məktəbdə 

yeni nə öyrənib, günü necə keçib. 

Elnur babasının üzündən öpüb dedi: 

-Baba, yeməyimi yeyim ,dərslərini hazırlayım, sonra gəlim sənlə 

söhbət edək. Olar? Bu gün çox dərsim var. 

-Hə , niyə olmur ki. Mən sənlə nə vaxt istəsən , söhbət etməyə 

hazıram. Əsas dərslərindir. 

Yeməkdən sonra Elnur tez otağa keçib çantasından kitabı çıxardı. Bir 

xeyli kitaba baxandan sonra gedib qapını bağladı. Qara lenti dartıb 
kitabı açdı. Kitab işıldamağa başladı. Elnur qorxusundan iki-üç addım 

geri çəkildi. Bir -iki dəqiqədən sonra yenidən Kitaba yaxınlaşdı. 
Açılmış ilk səhifədə onu tapan şəxsin kitabı əlinə götürməli olduğu 

yazılmışdı. Elnur dərindən nəfəs alaraq kitabı ehtiyatla əlinə 

götürdü. Bu vaxt kitabın səhifələri yenidən tərpənməyə başladı. 
Səhifədə yenidən yazılar göründü. Amma bu dəfə kitabdan səs də 

çıxdı. Hə,o, danışırdı. Yazdıqlarını səsli şəkildə söyləyirdi: 

-Mənim məni tapan şəxsin bir arzusunu gerçəkləşdirmə bacarığım 

var. Həmin şəxsin məndən istifadə etməsi üçün yalnız və yalnız bir 

haqqı var. O mən barədə heç kimə bir söz deməməlidir. Əks halda 

arzusu yerinə yetməyəcək. Mənə sahib olan şəxsin məndən sual 

soruşmaq üçün bir haqqı var. Sualı soruşmaq üçün kitabın kənarında 

olan üçüncü güzgüyə gözübağlı toxunub sualı səsləndirmək lazımdır. 

Arzunu gerçəkləşdirmək üçün ağacın üstündə ardıcıl düzülmüş 

ədədlərin sirrini açıb cavabı yüksək səslə üç dəfə təkrarlamaq 

lazımdır. Bunu etməzdən əvvəl arzunu bütün qəlbinlə ürəyindən 

keçirmək mütləqdir. 

Elnur mat-məəttəl kitaba qulaq asırdı. Nə etsin bilmirdi. Gedib 

nənə-babasına bu barədə məlumat vermək istədi. Ancaq kitabın 

dediklərini xatırlayıb fikrindən daşındı. Kitaba sual vermək 

barəsində tərəddüd edirdi. Necə gülünc vəziyyətə düşmüşdü. Nəyə 

inanmalı olduğunu bilmirdi. Yaşadıqları elə bil yuxu idi. Dərindən 

nəfəs aldı ağacın üzərindəki ədədlərə nəzər yetirdi. Ardıcıllıq belə 

idi: 6;18;20;28;24. Riyazi cəhətdən düşünməyə başladı. Bütün 

ədədlər cüt idi, ikiyə bölünürdü. Amma müəyyən 

qanunauyğunluqla düzülməmişdilər. Bəs bu ədədlərin sirri nədir? 

Nəyə görə bu sıra? Nə üçün bu ədədlər? Bunun nə mənası vardı 
axı? 

On dəqiqə olardı ki, bir nəticəyə gəlməmişdi. İşi tezləşdirmək lazım 

idi. Yoxsa evdəkilərin xəbəri ola bilərdi. Birdən ağlına əlifbanı təzə 

əzbərləyəndə müəlliminin onlarla oynadığı oyun yadına düşdü. 

Müəllim xanlar ədədlər yazırdı,uşaqlar da həmin ədədləri əlifbadakı 
hərflərlə əvəzləyəcək gizli sözü tapırdılar. Yəni ədədlər hərflərin 

əlifbadakı sıra nömrəsini göstərirdi. Tez ədədlərə bir də baxdı: 
6;18;20;28;24. Ədədləri hərflərlə əvəz edib vərəqə yazdı. Yaranan 

söz “Elnur” idi. İndi qalırdı əsas məsələ: cavabın doğruluğunu 

yoxlamaq. Özünü ələ aldı, həyəcanını boğdu,arzusunu ürəyindən 

keçirdi və üç dəfə yüksək səslə cavabı təkrar etdi:Elnur,Elnur,Elnur. 

Kitab iki dəfə açılıb bağlandı. Elnur qorxudan gözlərini yumdu. 

Özündən asılı olmadan gözlərini açanda qarşısında gördüyü 

mənzərədən əvvəl qorxdu. Gözlərini ovuşdurub yenidən açdı . Yenə 

eyni mənzərə gözləri qarşısında idi. Qabağında iki şəxs dayanmışdı. 
Onlar Elnura həm çox yaxın ,həm də çox uzaq olan insanlar idi- 

Elnurun anası Nuranə, atası Elşad . Hər ikisi eynən şəkildəki kimi 

geyinmişdi. Üzlərindəki təbəssüm belə eyni qalmışdı. Tək fərq 

Elnurun böyüməsi idi . Ata və anası yaxına gəlib Elnuru qucaqladılar, 

öpdülər, saçını oxşadırlar. Heç biri danışmırdı. Amma qəlbləri bir-

birilərinə elə sıx bağlı idi ki, danışmasalar belə, ürəklərindən 

keçənləri başa düşə bilirdilər. Nuranə Elnurun gözündən süzülüb 

axan yaşları gördükdə dayana bilmədi, səssizliyi pozub danışmağa 

başladı: 
-Elnur,canım , sil gözünün yaşını. Yoxsa nənənin dediyini yaddan 

çıxarmısan? 

Biz sənin ağlamağını, gülməyini, çətinliyini, uğurunu sənin yanında 

olmasaq belə görürük. Fiziki cəhətdən yanında deyilik ,bilirəm ,bu 

sənə çox əzab verir, amma mənən hər saat, hər dəqiqə ,hər saniyə 

biz səninləyik. Güclü ol. Hərəkətlərinlə nümunəvi insana çevril. 

Nənənin ,babanın ,bizim fəxrimiz ol. 

Səs Elnura o qədər doğma gəlirdi ki. Bütün ömrü boyu bir söz 

söyləmədən bu səsi bezmədən dinləyə bilərdi. Tez gözünün 

yaşlarını sildi. Danışmaq istəyirdi, amma bacarmırdı. Sanki nitqi 

tutulmuşdu. Anasını bərk-bərk qucaqladı. Sonra atasının dizləri üstə 

oturdu. Elşad onu öpüb bağrına basdı. Nuranə də onların yanına 

gəldi. Şəkildə olduğu kimi stullarda oturdular. Elşad Elnuru bir əli ilə 

qucaqladı. Bir əliylə isə Nuranənin əlindən tutdu. Elnur da tez 

anasının donundan yapışdı. Sonra “Sizi sevirəm, özü də lap çox 

sevirəm!” -dedi. Elə bu vaxt yağış yağmağa başladı. 
Elnur üzünü göyə tutanda iki damla yağış gözünün üstünə düşdü. 

Qan-tər içində yuxudan oyanan Elnur çarpayısında donub qalmışdı. 
Yaşadıqlarını anlamağa çalışdı. Yataqdan qalxdı, ətrafına göz 

gəzdirdi, lakin sehrli kitabı tapa bilmədi. Heç çantası da yığılmamışdı. 
Azərbaycan dili dəftərini açdı. Ev tapşırığını- esseni yazmamışdı. 
Yatmazdan əvvəl nə etdiyini yada salmağa çalışdı. Axırıncı dəfə 

ailəsinin şəklinə baxırdı. Çarpayısına yaxınlaşıb şəkli axtardı. Şəkil 

yastığının yanında idi. Hər şeyi indi başa düşdü. Şəklə baxarkən 

yuxuya gedibmiş. Həqiqət zənn etdiyi hadisələr,sən demə, yuxu 

imiş. Gülümsədi. Yuxu olsa belə,anasını, atasını görə bilmişdi. 

Onlarla danışmışdı da. Bir neçə dəqiqəlik də olsa, onları yanında hiss 

etmiş, nəfəslərini duymuş, səslərini eşitmişdi. Nəyə desən dəyərdi 

bu. Yazı masasına keçdi. Yuxusunu aldığı üçün özünü yorğun hiss 

etmirdi. Həm də artıq tapşırığını necə yazacağını bilirdi. İşinə yenicə 

başlamışdı ki, nənəsinin səsini eşitdi: 

-Gözümün işığı, Nənən sənə qurban,gəl, yemək hazırdır. 

Elnur dəftəri bağladı. Əllərini yuyub masaya getməyə tələsdi. Çünki 

ətrafa yayılan qoxudan anladı ki, bu gün axşam yeməyinə onun 

sevdiyi yarpaq dolması var. 

 
Müəllif: Salahlı Aytac 
Bakı Dövlət Universitetinin Filologiya fakültəsinin tələbəsi 
 
Salahlı Aytacın yazıları 
 
Vaqif İsaqoğlunun yazıları 
 
İlahə Səfərzadənin yazıları 

ZAUR USTACIN YAZILARI 
 
>>>> ƏN ÇOX OXUNAN HEKAYƏ <<<< 
 
AYSU TÜRKELİN YAZILARI 
 
GÜLNARƏ İSRAFİLİN YAZILARI 
 
GÜNNUR AĞAYEVANIN YAZILARI 
 
>>>SATIŞDA OLAN KİTABLAR 
 

Aşıq Qurban: -“Pərdəli gəzməyən nəzərə gələr.” 
 
 
SƏDULLA ŞİRİNOVUN YAZILARI 
 
SƏDULLA ŞİRİNOVUN KİTABLARI: 
 

5. Sədulla Şirinov “Sönməyən qisas” pdf 
6. Sədulla Şirinov “Gecikmiş etiraf” pdf 
7. Sədulla Şirinov “Zamanın pəncərəsindən baxanda” pdf 
8. Sədulla Şirinov “Heç nə olmazdan çox şey olurmuş” pdf 

 

                    Mustafa Müseyiboğlu adına kitabxana__________ 
                                                                             

                                   

https://yazarlar.az/tag/zaurustac/
https://kulis.az/xeber/nesr/bb-zaur-ustac-40379
https://yazarlar.az/tag/aysu-turkel/
https://yazarlar.az/tag/gulnar%c9%99-israfil/
https://yazarlar.az/tag/gunnur-agayeva/
https://yazarlar.az/2024/02/12/satisda-olan-kitablar/
https://yazarlar.az/2024/02/12/satisda-olan-kitablar/
https://yazarlar.az/2024/01/22/asiq-qurban-p%c9%99rd%c9%99li-g%c9%99zm%c9%99y%c9%99n-n%c9%99z%c9%99r%c9%99-g%c9%99l%c9%99r/
https://yazarlar.az/2024/01/22/asiq-qurban-p%c9%99rd%c9%99li-g%c9%99zm%c9%99y%c9%99n-n%c9%99z%c9%99r%c9%99-g%c9%99l%c9%99r/
https://yazarlar.az/tag/s%c9%99dulla-sirinov/
https://yazarlar.az/tag/sedulla-sirinovun-kitablari/
https://yazarlar.az/tag/sedulla-sirinovun-kitablari/
https://ustacaz.wordpress.com/wp-content/uploads/2024/09/sonmc999yc999n-qisas-a5.pdf
https://ustacaz.wordpress.com/wp-content/uploads/2024/09/sc999dulla-sirinov-gecikmis-etiraf.pdf
https://ustacaz.wordpress.com/wp-content/uploads/2024/09/sc999dulla-sirinov-zamanin-pc999ncc999rc999sindc999n-baxanda-16.03.23.pdf
https://ustacaz.wordpress.com/wp-content/uploads/2024/09/sc999dulla-sirinov-hec-nc999-olmazdan-cox-sey-olurmus.pdf
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/

HƏRDƏN... 
Söz veririk utanmırıq, 
Yox deməyə utanırıq. 
Aldatmaqdan usanmırıq, 
Düz olmaqdan usanırıq. 
*** 
Döşəyirik hapdan-gopdan, 
Yorulmuruq boş-boş gapdan. 
Yapışırıq çürük sapdan, 
Boğulanda tez qanırıq. 
*** 
Güc çatanı dişləyirik, 
Çatmayanı kişləyirik, 
Yüz bir qələt işləyirik, 
Gizləyirik, hey danırıq. 
*** 
Yüzdən biri hərdən qanır, 
Hisslərini boğur, danır. 

Qoltuğumuz qarpızlanır, 
Özümüzü dağ sanırıq. 
*** 
Dərd çəkirik beyin bişir, 
Onda düşür haray-həşir. 
Canımıza lərzə düşür, 
Gah qızırıq, gah donuruq. 
*** 
Ağlımızı şeytan alır, 
Hey aldadır tora salır. 
Beynimizdə zurna çalır, 
Alışırıq, oddanırıq. 
 
İNSAN QOCALANDA 
Az dinər danışar əhli-hal olar, 
İnsan qocalanda, ləngər itəndə. 
Quruyar, maçıyar hərdən lal olar, 
Sözü qurtaranda, sözü bitəndə. 
*** 
Ağlından yüz xəyal , yüz fikir keçər, 
Nə olsun , birinin sonuna çatmaz. 
Yüz ölçər üstündə doğrayar, biçər, 
Nə özü geyinər , nə sənə satmaz. 
*** 
Tanrıdan hey umar , mərhəmət gözlər, 
Hər doğan sabahı ümidlə açar. 
Ömrünü gah sevinc , gah kədər izlər, 
Gözləri yol çəkər , hey səndən qaçar. 
*** 
Soruşsan dərdini, dillənməz, baxar, 
Bəlkə də inciyər qınaqlarından. 
Hərdən gözü dolar, sel kimi axar, 
Dolar ürəyinə yanaqlarından. 
*** 
Üzünə boylanar körpə uşaq tək, 



Yazarlar                                            Noyabr   2024 

 

 64  

 

Nə gülər, sevinər, nə giley eylər. 
Başını sığalla, üzünə əl çək, 
Qoy Tanrı sevinsin, gül açsın göylər. 
*** 
Hündürdən danışma, qəlbinə dəyər, 
Göy ağlar, yer ağlar, mələklər dinər. 
Cavana can desən bir sağ ol deyər, 
Qocaya can desən Allah sevinər. 
 
QOCALASAN 
Sənə yaxın ola, səni döyməyə, 
Nə zaman, nə də ki çağ, qocalasan. 
Nəvə-nəticədən səni öyməyə 
Salasan ətirli bağ, qocalasan. 
*** 
Tam sağlam olasan, rəngin solmaya, 
Yatasan, durasan ağrın olmaya. 
Tanrı möhlət verə dərdə salmaya, 
Gümrah qocalasan, sağ qocalasan. 
*** 
Sıxıntın olmaya qoyulan addan, 
Pis, bədnam nəsildən, nə də soyaddan, 
Nə yardan çəkəsən, nə də övladdan, 
Taleyi, qisməti ağ qocalasan 
*** 
Qışı unudasan, ömrün yaz ola, 
Sevib seviləsən, dərdin naz ola, 
Çiynində çəkdiyin yükün az ola, 
Özünü sanasan dağ, qocalasan. 
*** 
Səbrin bir dağ ola, aşıb-daşmaya, 
Ay Murad, can-ciyər uzaqlaşmaya. 
Huşun heç itməyə, ağlın çaşmaya, 
Şeytana eyləyib lağ qocalasan. 

YOXDUR 
Bu dünyanın yüz adı var, 
Niyəsə soyadı yoxdur. 
Acı, şirin bir dadı var, 
Köhnəsi, boyatı yoxdur. 
*** 
Qucağında hey gəzdirər, 
Gah güldürər, gah bezdirər. 
Çəp baxarsan, bax, əzdirər, 
Sevilən ovqatı yoxdur. 
*** 
Ələyirsən hey ələnir, 
Gah açılır, gah bələnir. 
Oxuduqca təzələnir, 
Köhnələsi qatı yoxdur. 
*** 
Eyni ruhda, eyni səsdə, 
Gah zildədi, gah da pəsdə. 
Bir bütövdü kökü üstə, 
Nə qırığı, çatı yoxdur. 
*** 
Kimlərəsə küməsi dar, 
Yorulanı həmən udar. 
Yüzlərlə Koroğlusu var, 
Düratı, Qıratı yoxdur. 
*** 
Saylı gündə səni boğur, 
Yüz xəmir qat, yüz də yoğur. 
Nə doğulur, nə də doğur, 
Törəməsi, zatı yoxdur. 
 
GƏLİR 
Kim duymursa gözəlliyi, 
Kordu demək, yandan gəlir. 
Yaşamağın özəlliyi, 

Təmiz ruhdan, candan gəlir. 
*** 
Yoxdusa da canda istək, 
İnsan işlək olur tək-tək. 
İşdən qorxmaq, işləməmək, 
Şəcərədən, qandan gəlir. 
*** 
Nə fərqi var oğlan, qızın, 
Sağdı, soldu, iki gözün. 
Alnındakı alın yazın, 
Doğulduğun andan gəlir. 
*** 
Əl tutmaqdan ləzzət almaq, 
Yaxşı olub yaxşı qalmaq, 
El-obaya bağlı olmaq, 
Soydan, addan- sandan gəlir. 
*** 
İstəmərəm ruhu yormaq, 
Baş ağrıdıb xəyal qurmaq. 
Sözə naxış, bəzək vurmaq, 
Muraddan yox, ondan gəlir. 
 
GÖRMƏDİM 
 (qoşma) 
Dərdin dəryasında çox üzən gördüm, 
Amma tərifləyən, öyən görmədim. 
Dərdi sinəsinə çox düzən gördüm, 
Sinəmə bəzəkdi deyən görmədim. 
*** 
Yüz acı söz dedi, dinmədi , baxdı, 
Elə bil nə sözü, nə dili yoxdu. 
Qaynar ocaq kimi yandırdı, yaxdı, 
Nə olsun, xətrinə dəyən görmədim. 
*** 
Nə qədər qovsan da, başından aşır, 

Böyründə, başında gəzir, dolaşır. 
Ay Allah, nə sirrdir qaynayıb daşır, 
Ağzını bağlayan, düyən görmədim. 
*** 
Kim ki dərdə düşüb, canından bezib, 
Yazıq neyləsin ki, bu dərdlə gəzib. 
Ay Murad, qolunu- qıçını əzib, 
Büküb ortasından əyən görmədim. 
 
BU DÜNYANIN  
Öz nəfsinə bəsdi deyib, 
Tikəsini böləni var. 
Abırını düyünləyib, 
Ayaq üstə öləni var. 
*** 
Yaşadığı yalan olan, 
Çıxdığı yol dalan olan, 
Neçə ömrü talan olan, 
Göz yaşını siləni var. 
*** 
Şimşək kimi hərdən çaxan, 
Əyri-əyri gendən baxan, 
Bir baxışda evlər yıxan, 
Gözü divar dələni var. 
*** 
Şeytan sevər hər çaşanı, 
Allaha şərik qoşanı. 
Şərin dalda danışanı, 
Yalan üzə güləni var. 
*** 
Köklə zili, köklə pəsi, 
Fikirləşmə son nəfəsi, 
Canın neçə yüz təpəsi, 
Aşılmamış bələni var. 
*** 

Göz gəzdir sən, yaxşı tanı, 
Pis görünür,yaxşı hanı?! 
Qara görmə bu dünyanı, 
Qədir-qiymət biləni var. 
*** 
Murad, döymə boş çanağı  
Səhv qızardar al yanağı. 
Ruhumuzun da qonağı, 
Vallah gedib-gələni var. 
 
QOŞMA 
Azca seçiləsən, xətti keçməyə, 
Adınla mahalda car olmayasan. 
Qonaq yaxşı şeydi yeyib-içməyə, 
Get-gəlin əlindən zar olmayasan. 
*** 
Çox düşsən çətinə, çox düşsən dara, 
Nə qohum, nə tanış gəlməsə kara, 
Bir azca ağılın, bir azca para, 
Ola ki, həyatda xar olmayasan. 
*** 
Qızğın təpər ola hər an canında, 
Ruhunda sərbəstlik, qeyrət qanında, 
Günahın olmaya dostun yanında, 
Dilin uzun ola, kar olmayasan. 
*** 
Aşırı həyəcan ziyandı cana, 
Ömrü çürüdərsən sən ondan yana. 
O qədər güc verə, Allah insana, 
Səbri, hövsələsi dar olmayasan. 
*** 
Ay Murad, heç zaman mən varam demə, 
Bu dünya ağlatdı, çox yıxdı kümə. 
Gərək olmayanda gördün heç kimə, 
Sakitcə köçəsən var olmayasan. 

OLMASIN 
Doğru, düzgün addım ataq, 
Təpəmizdə daş olmasın! 
Arzu-kama tezcə çataq, 
Dilimizdə kaş olmasın! 
*** 
Bütöv olaq sözümüzdə, 
Səhv gəzməyək özümüzdə, 
Ağrımayaq, üzümüzdə, 
Gözümüzdə yaş olmasın! 
*** 
Bir insanın dövlət-varı 
Təmiz addı, bir də yarı. 
Yarəb, bizi ondan qoru, 
Əyri gəlib baş olmasın! 
*** 
İnsan oğlu heyif almaz, 
Bir xeyirdən, şərdən qalmaz. 
Gözdən çaşlıq eyib olmaz, 
Tək ağıldan çaş olmasın. 
*** 
Süfrə varsa,fərqi yoxdu, 
Təklif eylə acdı, toxdu. 
Aşın cana xeyri çoxdu, 
Murad, yağlı aş olmasın! 
 
Müəllif: Murad MƏMMƏDOV 

 
MURAD MƏMMƏDOVUN YAZILARI 
 

                    Mustafa Müseyiboğlu adına kitabxana_________        

                                   

https://yazarlar.az/tag/murad-m%c9%99mm%c9%99dov/
https://yazarlar.az/tag/murad-m%c9%99mm%c9%99dov/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/

 Ayşən Məmmədrzayeva 
(fillogiya üzrə Fəlsəfə doktoru) 
zeyd.mammadov.11@mail.ru          
I>>>>Ayşən Allahverdi qızı Məmmədrzayeva 

 
 

https://yazarlar.az/tag/ays%c9%99n-m%c9%99mm%c9%99drzayeva-allahverdi-qizi/
https://yazarlar.az/2024/10/23/ays%c9%99n-allahverdi-qizi-m%c9%99mm%c9%99drzayeva/

ZƏFƏRİN TARİXİ 
II Qarabağ müharibəsində qələbəmizə həsr olunub 

(mənzum poema) 

 

Xəbər gəldi, yağı düşmən 

Şəhid edib Polad adlı bir igidi. 
Yanındakı igidlər də şəhadətə yüksəliblər. 

Xalqın daşan səbri artıq 

Göz yummadı bu fəryada 

Azadlığın meydanında 

Azadlığa sipər qurub: 

-Getdi artıq bu torpağın 

Mübariztək Poladı da 

Bəsdir dözdük bu lüzumsuz. 
Boş döyüşə 

Mənfur düşmən gülləsinə 

Tuş gəlibdir yenə igid 

Döyüşçümüz. 
Torpaq bizim, Vətən bizim. 

Ölüm niyə yenə bizdə. 
Əmr gəlsin artıq gedək 

İntiqamı alıb gələk 

Yurdumuzu ac çaqqaldan 

Biz geriyə alıb gələk. 

Şəhid olaq, varıq buna 

Amma bilək torpağımız 

Artıq geri alınmışdır. 
Üsyan qalxdı, xalq döyüşə 

Hazır idi, yalnız xəbər 

Gözləyirdi rəhbərindən. 

Artıq qərar verilibdir 

Səfərbərlik xəbərini 

Bütün ölkə eşidibdi. 
Qalxdı xalqın, igidlərim. 

Döyüş artıq qərəzsizdir. 

İntiqama gedən əsgər 

Şir ürəkli igidlərdir. 

Hamı gedir könüllülər 

Dəstəsinə qoşularaq 

Vuruşmağa can atırlar. 
Azadlıqdır şüarları 
İgidlərə dəstək verən 

Analardır, bacılardır. 
Onlar dəstək verir artıq 

İgidlərə 

-Gedin deyir, gedin, artıq 

Vurun, əzin düşmanların 

Boş başların. 
-Alın şəhid övladların 

İntiqamın. 

Polad kimi bir oldu xalq 

Bir sədd çəkdi ölkəmizin 

İgid olan torpağında. 
Bir-bir vətən torpağında 

Şəhid oldu neçə cavan 

Lakin şəhid qanı alınacaq 

İlk xəbər də. 

Gəldi Hadrut torpağından 

Cəsur əsgər təpikləyib 

Yağı düşman bayrağını 
O ucaltdı bu yuvada 

Azərbaycan bayrağını. 
İlk qələbə igidlərdə 

Qürur hissin cuşlandırdı. 
Qərar gəldi:”İrəliyə 

gedin, artıq alınacaq 

torpağımız-düşmənlərdən 

rəşadətlə döyüşərək 

irəliyə gedən əsgər, 

həm zabitlər, polkovniklər, 

əsgərlərlə döyüşürdü. 
Bilinmirdi, bu döyüşdə 

Kim böyükdü, kim kiçikdi. 

Birdi burda vuran əllər 

Düşman çastın məhv edənlər 

Ön cəbhədə gedən döyüş 

Arxa cəbhə əsgərinə 

Verirdi güc. 

Xalq durmadan igidlərə 

Dəstək idi, hər an, hər gün. 

Toplayırdı igidlərim 

Əsgərlərçün qorumağa 

Bəndlər qurub arxasında 

Dayanmağa. 
Qanayırdı hər bir gəncin 

Damarında axan qanı 
Vətəninə məhəbbəti 

Gecələri səhərəcən 

Çalışaraq gənclərimiz 

Silah-sursat daşımağa 

Yardım etdi əsgərlərə 

Ümidləri sönməyirdi 

İnanırdıq biz qələbə paradını 
görəcəyik. 

Düşmənlərin zirehini  

Biz təqdimat edəcəyik. 

Sentyabr son günlərin 

Bir göz gülər, bir göz ağlar 
keçirirdi. 

Atdı düşman silahını 

Gəncəmizə. 

İnildədi Nizaminin məqbərəsi 

Öldü orda azyaşlılar, 
Körpə uşaq, ana, ata. 
Neçə uşaq yetim qaldı, 
Neçə ana övladını 
Şəhid etdi həmin gecə. 

İnsanların dillərində  

Yalnız bir səs ucalırdı: 
-Bununlamı qorxudursan?- 

Söyləyərək xalqın səsi. 

-Keç bunlardan, yağı düşmən 

Artıq yetib cana səbir 

Qorxutmaqçün bizləri sən 

Yetməz artıq gücün,inan. 
Çəkilmədi Gəncə xalqı. 
Etdi sipər sinəsini, 

Qollarını önə sarı. 
-Ey Allahım, ver güc-qüvvət- 

Söyləyərək səbr etdilər. 

Düşmən gördü qüdrətini, 

Birliyini, vətənimin sevgisini. 

Bir də atdı, silahını amma xalqım 

Birlik oldu, çəkilmədi 

Hey irəli addımladı. 

Gəldi yenə bir qələbə. 

Torpağımız beş-beş, on-on 

Qayıdırdı vətənimə. 

O üçrəngli bayrağımız 

Cəbrayıldan sancılaraq 

Uğur verdi ölkəmizə. 

Bu qələbə ataları 
Balalardan ayrı saldı. 
Bir gözlərdə şəhid yaşı 
Bir gözlərdə qələbənin  

Sevinc yaşı. 
Suqovuşan, Talış,Şərvəj 

Şəybəy, Quycaq, Çaxırlı kənd. 

Görəzəlli, Qaracallı, Süleymanlı 
Cəbrayılın əfəndisi Əfəndilər 

Xocavəndin Sur kəndi də 

Füzulinin Güzləyi də, Horadizi 

Daha bir çox qəsəbəmiz,kəndimiz də 

Düşmənlərdən alınaraq, 
Bayraqları sancıb orda 

Qələbənin ilk addımın 

İlk döyüşdə çaldı o gün. 
Döyüş artıq güclənərək 

İrəliyə gedir əsgər 

Qorxutmayır qəlblərini 

Mərmilərin, atəşlərin,güllələrin 

Qarşısında əyilməyən əsgərlərim 

İrəliyə tələsirlər 

Qızğın döyüş oktyabr  
on dördündə 

Yeni kəndlər keçdi ələ 

Qaradağlı, Xatunbulaq 

Qaraqollu Füzulidən 

Bulton kəndi, Məlikcanlı 
Xocavəndin, Kəmərtürkü, 

Təkəsi də, Tağaseri düşmənlərdən 

Alınaraq 

Təmizləndi düşmən iyi 

Leş qoxumur artıq burdan 

Şəhid olan igidlərin 

Qoxusudur 

Bu qoxunu min əsrlər. 

Xatırlayıb toxuyacaq 

Anaların bayatısın 

İgidlərə dastan qoşub 

Tarixlərə yazılacaq. 
Günlər artıq qələbədən 

Verir xəbər 

Oktyabr on beşindən 

Füzulinin Arışkəndi 

Bizə geri qaytararaq 

Mərd, igid əsgərimiz 

Doşulu da Cəbrayıldan 

Xocavəndin kəndləri də 

Azad oldu düşmənlərdən. 

Qələbəyə gedir artıq 

Uğur saçır ümidimiz. 
Gözüyaşlı qaçqınların 

Gözlərindən axmır o yaş. 
Komandanım torpaqları 
Bir-bir elan edir, 

Biz də, 

Dinləyirik qələbini 

Vurur qəlblər, vurur əllər. 

Az qalmışdır yetsin xəbər 

Dünya yaman çalxalanıb 

Qələbəmiz bu dünyanın qurdlarına 

Gizlənməyi xatırladır 
Türkün səbri çoxdur, çoxdur 

Qarşısında əngəl yoxdur. 

O inanır Allahına 

Təkbir deyib düşür yola 

Namazında dua edib 

O atılır tez irəli 

Aman vermir düşməninə 

Otuz ildə o yığıbdır 
Xurcununa 

İgidlərin naləsini  

şəhid qanı yerdə qalmaz 

Ər igidlər intiqamını 
Səngərində alar ancaq 

Səhəri gün komandadan 

Gəldi yeni xoş xəbərlər 

Aslan igid ərlərimiz 

Qoparmışdır düşmanlardan 

Daha bir çox torpaqları 
Azad etdi yağılardan 

Ölkəmizin oğulları. 
Füzuli də alınaraq 

Düşmənlərin əllərindən 

Bu qələbə tarix yazdı 
Dünya adlı bir kürəyə 

Zəfər səsi gəlir artıq 

Qovuşuruq əsir düşmüş 

məskənlərə 

Tarix yazır mərd igidlər 

Yara alıb hər yerindən 

Gizlədir ki, irəliyə o yerisin. 

Bu, görünməz bir döyüşdü. 
Arxa cəbhə başıuca  

Qarşılayır igidini 
Əllərini qaldıraraq 

Dua edib şəhidlərin anaları. 
Səngərdəki əsgərləri, 

Ruhlandırdı . 
Oktyabr tarixlərə iz buraxdı 
Bir qələbə sevincini 

Yaşayarkən  

On səkkizi xəbər gəldi səngərlərdən. 

Aman Allah, “Xudafərin” 

O keçilməz min illlərin yadigarı 
Şimalını Cənubuna 

Birləşdirən bir yaralı zirvəsində 

Al qırmızı şəfəqinə bürünübdü. 

Göy zəmi də yaraşıqdı 
Yaşıl rəngi İslamlığın 

Çırağıdır. 
Ay ulduzla, al bayrağım 

Dalğalanır, Xudafərin körpüsündən. 

Bundan gözəl xəbər varmı 
Bu dünyada?! 

Şəhriyarın ruhu şaddır. 
Azərbaycan torpağına 

Artıq addım atılacaq. 
Həm o taylı, həm bu taylı 

Azərbaycan qovuşacaq. 
Azərbaycan torpaqları 
Bir yumruqtək vuracaqdır. 
Səhəri gün yeni xəbər 

Gəldi sərhəd bölgəsindən 

Xəbər verdi komandanım 

-Cəbrayılın Əmirvallı 
Həm Soltanlı, həm Moşanlı 
Şahvəlli də, Niyazqullar 

İşıqlı da, Həsənli də 

Qumlaq, daha dörd kəndi də 

Alınmışdır yağılardan 

Yeni gündə yeni xəbər 

Bu orduya 

Allah verir güc, ilhamı. 
Vurur əsgər silahını 
Keçir yurdun yağılarda 

Əsir qalan hər yerindən 

Parçalayır məhv edərək 

Zəngilanın Məmmədbəyli 

Həm Havalı, həm Zərnəli, 

Sərifanı, Hərəkisi, Muğanlısı 
Aman Allah Zəngilan da 

Geri gəldi. 

Qələbədir, artıq vətən. 

Qovuşaraq parçasına 

Öz yurdunda zəfərindən 

Verir xəbər. 

Füzulinin yağılarda 

Qalan digər torpaqları 
Dördçinarı, Kürdləri də, 

Əbdürrəhmanlı, Qarğabazarı 
Daha iki böyük kəndi 

Cəbrayılın Fuğanlısı 
Daş Veysəlli, Ağtəpəsi, 

Yarəhmədli, İmambağı, 
Həsənqoydu, Safarsası 
Xocavəndin Günəşlisi,Çinarlısı 
Ağcakəndi,Mülküdərə 

Daşbaşısı  
Alınaraq yağılardan 

Bayraqlara donaltdılar. 
Mübarizin düşmənlərlə  

Döyüşərək 

Məhv etdiyi səngərə də 

Şəklin asıb, adını da 

Ucaltdılar. 
Daha bir gün şad xəbərlər 

Gəldi döyüş bölgəsindən 

Zəngilanım, igidlərin 

Tatarını, Qarqulunu, Bartazını 
Malatkeşin, Dəlləklini, 

Kənd Zəngilan, Genliyi də, 

Qaratəpə, Çöpədərə, Tiri, Bartaz 

Daha başqa üç kəndi də işğalçıdan 

Qurtardılar, azadlığa buraxdılar. 
Cəbrayıldan Sirik, Şıxlar 
Dərizli də xilas oldu. 

Məstalıbəyli torpağı 
Azadlığa meydan oldu. 
Füzulinin azad oldu Mollavəli, 

Rəfədinli kəndləri də. 

Bu uğurun ardı gəlir, 

Hər gün yeni ərazilər 

Azadlığa qovuşurlar. 
İyirmi üç oktyabr 
Zəfərimin ardı gəlir. 

Xocavəndin Dolanlarla Bünyadlısı 
Cəbrayılın Dağ Tuması Veysəllisi  

Minbaşlı, Xələflisi,Nüsüsü də 

Qubadlının Zilanlısı,Muğanlısı 
Alaqurşaq, Kürd Mahrızlı kəndləri də 

Düşmənlərdən alınaraq 

Həsrət qalan vətəndaşa 

Qaytardılar. 



Yazarlar                                            Noyabr   2024 

 

 84  

 

İgidlərim, ərənlərim, 

Doğurmuşdur anan sizi, 
Bu müqəddəs torpaqlarda 

Halal zəhmət, halal əmək  

Verib sizi bəsləyərək   

Döyüş ruhu qəlbinizdə 

Böyütdülər. 

Həyat zülm verir lakin 

Bir həyat da o dünyada 

Öz nuruyla o gözləyir. 

 Bir tarixin bir səhifəsi 

Min bir evdən 

Xəbər verir. 

Yatmır ana səhərəcən 

Dua edir övladına 

Xəbərlərdə qalıb gözü 

Bacıların, qardaşların 

Gözüyaşlı övladların 

Gəncdi hələ övladına 

Qovuşmayan igidlərin 

Səsi gəlir cəbhələrdən 

-Salam olsun, mərd xalqıma 

Siz bizlərə əmanətsiz 

Heç qoyarıq sizi darda?! 
-deyir əsgər. 

Oktyabr, səsin gəldi 

Tarixlərə izin düşdü. 
Hər günündə yeni xəbər 

Zəfər kimi 

Tarixlərə izin düşdü. 
Oktyabr iyirmi beş 

Ard-arda gələn zəfər 

Zəngilandan Alıbəyli 

RəbəndiləYenikəndi, 

Cəbrayılım, gözəl yurdum, 

Dağ Maşanlın, Kürdlərində, 

Çələbilər, Hovusulu, həm Sofulu, 

Qovsudlun da qovuşmuşdur 
Vətəninə 

Bayram edir xalqın yenə. 

Can Qubadlım Padarına, 
Əfəndilər, Çaytumasa, 

Xanlar xanı Xanlığına, 
Yusifbəyli, Sarıyataq, 
Mollabürhan geri gəldi. 

Yaşa, var ol,əsgərlərim! 

Qubadlı da geri gəldi. 

Bu şəhəri aldı bizim 

Cəsur, qorxmaz ərlərimiz. 

Daha yeni bir qələbə, 

Bir-bir gəlir səsi yenə 

Düşmən geri çəkilərək 

Ağ bayrağı yüksəldərək 

Qorxur artıq ordumuzdan. 
Yaşa, yaşa Azərbaycan! 

Sən igidsən 

Sən ərənsən 

Sən atəşdən çəkinməyən 

Bir sipərsən. 

Qələbənin sevincini 

Həzm etmədən 

Yeni zəfər xəbərlərin 

Yetirənsən. 

İki günə gələn zəfər xəbərləri 

Zəngilandan Ağalını, Zənəlini, 

Füzulidən Mandılını, 
Cəbrayıldan Qazanzəmi, Lanağabulaq 

Qarağac, Quşçuları, Çullu kəndi, 

Qubadlının Əbilcəsi, Qiyaslısı 
Qılıcanı alınaraq, 
Vətənimə geri verdi 

Vətənimin mərd əsgəri. 

Oktyabr yaşayarkən son gününü 

Daha böyük bir zəfərin xəbəri də 

Gəldi cəbhə bölgəsindən. 

Cəbrayılın Qurbantəpə, 

Şahvələdli, Xudaverdi, 

Xubyarlı kəndlərini, 

Zəngilanın Alaidin, 
Veynəli kəndini də, 

Qubadlının Mollalısı, 
Havdadığı, Mərmər kəndi 

Vətəninə qovuşdular. 
Uzun sürən həsrətinə 

İgidlərim son qoydular 

Neçə ocaq həsrət qaldı. 
Övladına. 
Neçə övlad həsrət qaldı  
Atasının nəfəsinə. 

Tabutları qoxlayaraq 

Tapşırdılar son mənzilə 

Amma onlar 

Əzilmədən 

Başlarını dik tutdular. 
-Şəhidlərim, haqqınızı halal edin. 
Diz çökürük qarşınızda. 
Noyabrn ikisində 

İrəliyə gedən əsgər 

Cəbrayılın Çaprandını, 
Qoşabulaq, İsaqlını, 

Zəngilanın Gilətağın, 
Qubadlının Muradxanlı, 
İşıqlısın, Milanlısın 

Əsarətdən qurtardılar. 
İşğalçılar ağ bayrağın 

Qaldırarkən 

Ay-ulduzlu bayrağımız 

Ucalırdı azad olan torpaqlarda. 
Cəbrayılın Milək, Kavdar kəndləri də 

Gün keçməmiş əsarətdən 

Azad oldu. 

Şəfibəyli, Məşədismayıl, 
Zəngilana tez qovuşdu. 
Qubadlının Basaratı 
Qaracallı, Qarakişilər oylağı da 

Azadlığa tez qovuşdu. 
Məlhəm oldu yaralara, 

Üsyan edən məzlumların 

Qisasını alan ərlər. 

Polkovniklər, həm mayorlar 

Leytenantlar, gizirlər də 

əsgərlərlə addımlayır irəliyə. 

Kim inanar iki günə 

Qələbənin sədaları 
Kainata səs salacaq? 

Bu azadlıq döyüşündə 

Bayrağımız ucalacaq?! 
Bir gün qalmış o şad günə 

Daha yeni xəbərlər də 

Gəldi cəbhə bölgəsindən 

Xocavəndin Ataqıdla, 
Tsakuri kəndlərini, 

Zəngilanın Beşdəlisi 

Alınmışdır düşmənlərdən 

Qubadlının Qəzyənlisi, Mərdanlısı 
Balasoltanlı kəndləri də 

Cəbrayılın Yanarhacı, 
Məzrənlisi qovuşmuşdur. 
Əsgərinə. 

Xocalının ilk xəbəri gəldi 

Böyük rəhbərimdən. 

Qarabulaq, Maşxmaatı 
Aldı igid ərlərimiz. 

Füzulinin kəndləri də 

Azad oldu düşmənlərdən 

Veysəlli də, Mahmudlu da, 

Divanlılar, Qacarını, Qorqanını 
Seyidəhmədli kəndi də 

İşğalçıdan azad oldu. 
Şuşam, mənim tarix yurdum, 

Abidələr dolu yurdum, 

Tariximsən, keçmişimsən. 

May ayının səkkizində 

Əsir aldı yağı düşmən səni məndən. 

Qırdı-tökdü tariximin yadigarı 
Yurdlarını 
İnildətdi Natəvanı, Xan babnı, 
Zakirin də ruhu göydə 

Nalə etdi, ağlayaraq 

Vaqifi də, Vidadi də 

Nalə etdi bu fəğanə. 

Artıq bəsdir deyən igid döyüşçülər 

Təkbir deyib düşmənlərlə 

Əlbəyaxa döyüşdülər. 

Nə tank atdı, nə top səsi. 

Gəldi ordan 

Səssiz axdı igidlərin qanı orda. 
Azad oldu Şuşamız da 

İşğalçıdan! 
Vaqif gülür qoşmalarla 

Vəsf eyləyir gözəlləri 

Xan babanın səsi artıq 

Bürüyübdür ölkəmizi. 

Gecəyarı xəbər gəldi, 

Azad oldu Şuşamız da. 



Yazarlar                                            Noyabr   2024 

 

 91  

 

Bu qələbə xəbərini 

Səkkizində tarix yazan, 

İgidlərim . 

Qarabağın vuran qəlbi 

Tarixlərin yadigarı 
Qavuşaraq vətəninə 

“Cəngi” getdi döyüşçülər. 

Bayrağımız sancılaraq 

Şuşamızın ürəyindən 

Bayram etdi ölkəmizin 

Kiçiyindən böyüyünə 

Bütün xalqı. 
Dayanmadı mənfur 

Düşman. 
Susdurmadı silahını 
Yağı düşmən cavab aldı. 
Doqquzunda tam işğaldan 

Azad etdi mərd ordumuz 

Füzulini, 

Cəbrayılı, Qubadlını, 
Zəngilanı işğalçıdan 

Azad etdi. 

Xocalının, Xocavəndin 

Laçının da kəndlərini 

Geri aldı mərd ərənlər 

Gücsüz düşmən silahını 
Yerə atdı qaldıraraq 

Ağ bayrağın. 
Təsilm oldu. 

Razılaşdı sülh imzasın. 
O atmağa 

Çünki artıq ordu yoxdur 
Vuruşmağa  
Məhv etmişdir igidlərim 

Sərçə kimi qırıb bir-bir 

Məhv etmişdir əsgərlərin. 

Silah,sursat, tanklar artıq 

Əlindədir ordumuzun 

Məğlub olub düşmənlərin 

Ağ bayrağı əlindədir. 

Veriləcək artıq qərar. 

İmzalandı sülh sazişi 
Dekabrn ilk günündə 

Çıxsın düşmən əhalisi 

Tərk eləsin yurdumuzu. 

Aparsınlar leşlərini 

Vaxt verilir bizim xalqın 

Mərhəməti tarixlərə 

İz salıbdır. 
Yağılardan fərqimizdir, 

“Kişi sözü” yerdə qalmaz 

Bağlayarkən “Sülh sazişi” 

Azərbaycan, rus rəhbəri. 

Qaçıb getdi rəzil düşmən. 

Gizlənərək imza atdı 
Bu sazişə. 

Amma bilsin bu nafilə 

Bir qaçışdır. 
Qarabağın azadlığı 
Qovuşmuşdur. 
Noyabrn iyirmisi 

Ağdam bizə geri gəldi. 

Boşaltdılar qəddar itlər. 

Azad oldu torpağımız 

Noyabrn iyirmi beşi 
Kəlbəcərin hər qarışı 
Alınmışdır yağılardan 

Və son bir gün 

Tarix yazdı Azərbaycan 

Dünya artıq heyran edir, 
Ordusuna mərd ölkəmin. 

Laçın geri qaytarıldı 
Dekabrn biri günü. 

Torpağımız bir tam oldu. 
Artıq vaxtdır çiçəklənir. 

Xilas olan torpağımız 

Xarı bülbül başıuca 

Dayanacaq, 

Sis dumanlar 

Dağ başından gen duracaq. 
Oxuyacaq Xudayarın xoş nəfəsi 

Səslənəcək hər bir dildə 

“Qarabağın şikəstəsi” 

Artıq kədər olmayacaq 

Oxuyarkən, danışarkən 

Bu obadan 

Artıq qəlblər sevinclidir. 

Oxuyarkən ürəklərdə açır çiçək. 

Sən azadsan 

Azad, azad! 

Bu qələbə bayramıdır! 
Bu bayramla yaşa hər an! 

Sənə qurban, Azərbaycan! 
Müəllif: Ayşən Məmmədrzayeva Allahverdi qızı 
(fillogiya üzrə Fəlsəfə doktoru)>>> Ayşən Allahverdi qızı 
Məmmədrzayeva                   zeyd.mammadov.11@mail.ru          
Ayşən Məmmədrzayevanın yazıları 
 
                    Mustafa Müseyiboğlu adına kitabxana_________        

                                   

https://yazarlar.az/tag/ays%c9%99n-m%c9%99mm%c9%99drzayeva-allahverdi-qizi/
https://yazarlar.az/2024/10/23/ays%c9%99n-allahverdi-qizi-m%c9%99mm%c9%99drzayeva/
https://yazarlar.az/2024/10/23/ays%c9%99n-allahverdi-qizi-m%c9%99mm%c9%99drzayeva/
https://yazarlar.az/tag/ays%c9%99n-m%c9%99mm%c9%99drzayeva-allahverdi-qizi/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/

XƏYALIMDA YAŞADIN 
İstəyirəm biləsən, 

Hər halını sevmişəm, 

Hava soyuq olanda 

Sənin tək üşümüşəm. 

Xəyalımda çox zaman, 

Qulluğunda durmuşam. 

Yatağını yığmışam, 

Köynəyini yumuşam. 

Sonra da ütüləyib, 

Səni geyindirmişəm. 

Stolu hazırlayıb, 

Yemək də bişirmişəm. 

Səni qarşılamışam, 

Təzə çay dəmləmişəm. 

Əyləşdirib süfrəyə, 

Şirniyyat yedirmişəm. 

Tanrı qonağı kimi, 

Yaddaşımda qalmısan, 

Sən adi qonaq deyil, 

Qəlb mələyim olmusan. 

İstəmişəm kipriyə, 

Sığallayım,toxunum. 

Bəlkə təkcə o anlıq, 

Sənin sevgilin olum. 

Toxunub göz-qaşına, 

Sığal çəkib üzünə. 

Xəyalən şükr eləmişəm, 

Mənə baxan gözünə. 

Hiss etmişəm nəfəsi, 

Xırıltılı o səsi, 

Titrəşən kipriyini, 

Məni sevən həvəsi. 

Yanında olmasam da, 
Xəyalımda yaşadın. 

Qəlbimi isindirən, 

Tanrı qonağım oldun. 

Hər zaman mənimləydin, 

Sənin gözünlə baxdım. 

Nə yaşadımsa bildin, 

Öz dünyamda mənimdin. 

Hər an yanımda idin, 

Hər zaman da qorudun. 

Tanrı mələyim olub, 

Mənimlə doğulmuşdun. 

İstəmirəm danışam, 

Uzun-uzun hər şeydən. 

İstiyərəm baxışdan, 

Anlayasan sevirəm. 

YUXUMA GƏLDİN 
Bu gün yuxuma gəldin, 

Səssiz sədasız idin. 

Danışdırmaq istədim, 

Amma sən heç dinmədin. 

Kefin yoxdu bilirəm, 

Onunçun da gəlmisən.. 

Sən ya çox darıxanda, 

Ya xəstəykən gəlirsən. 

Dua elədim sənə, 

Əhvalın tez düzəlsin. 

Sən heç dəyişməmişdin, 

Yuxumda sən gənc idin, 

Çox yalvarıb Allaha, 
Görmək istəmişdim mən. 

Həyatda rastlaşmırıq, 

Yuxularda görürəm. 

Minnətdaram Tanrıya 

Səni göstərdi mənə. 

Əlimdə şəklin olsa, 

Baxardım o rəsminə. 

İllər ötüb keçsə də,, 

Ruhum hələ gənc qalıb. 

Saçlarımın rəngini, 

Zaman əlimdən alıb. 

Dəyişmisən sən görən, 

Ya yenə həminkisən? 

İllər nə aldı səndən, 

Görəydim təsadüfən. 

Çıxaydın sən qarşıma, 

Baxaydım gözlərinə. 

Nə söylərdi baxışın, 

Danışardımı mənə? 

Deyərdimi aradım, 

Sordum səhər mehindən. 

İstərdim qoxun gəlsin, 

Dünyanın hər yerindən. 

Hara getsəm orda ol, 

Xəbərini eşidim. 

Harda olsam sən də ol, 

Mən qoxunu hiss edim. 

Hiss edim darıxırsan, 
Mənimçün lap dəlisən. 

O qədər yollar keçib, 

Tək mənimşün gəlmisən. 

Qayıtmısan gəncliyə, 

Ötən illərə geri. 

Görən orda köz qalıb, 

Sönməyib ocaq yeri? 

Hələ də düşünürəm, 

Saat da çıqqıldayır. 

Beləcə ömür keçir, 

Gözüm yollarda qalır. 

Hər şey çox dəyişəcək, 

Bilirəm gələcəksən. 

Gəlişin öldürəməsə, 

Məni sağ görəcəksən. 

Sanma sevgi öldürmür, 

Həsrət,ayrılıq salır. 

Kədər dolur qəlbimə, 

Ömürlük sakin olur. 

Vüsal gəlsə güldürər, 

Qəlbləri sevindirər. 

Həsrət qəlbi öldürür, 

Qəlbi canlı çürüdür. 

Ölməyə gərək qalmaz, 

Diriykən də ölərik. 

Həsrət ilə ovulub, 

Biz içdən çürüyərik. 

Hisslər yandırar bizi 

Qəlblər buz da kəsilər. 

Göynədər qəlbi közü, 

Sonra buzdan titrəyər. 

Min bir hal yaşayarsan, 

Gah istidən tər tökər, 

Lap alışıb yanarsan, 

Gah da qəlbin buz kəsər 

Əyər kədəli olsan, 

Belə ötər həyatın. 

Çox vaxt qəmgin olarsan, 

Bəxtinə acıyarsan. 

Sevgililər görəndə, 

Həsrət ilə gülərsən. 

Başqasına ürəkdən, 

Xeyir-dua verərsən. 

İstərsən bu dünyada, 

Sevənlər birgə olsun. 

Təki dünya sevgiylə, 

Sevinclə dolu olsun. 

İSTƏRƏM 
Gənclik xəyalımda bir xatirəsən, 

Unuda bilmirəm illərdir səni. 

Gizlənib qalmısan qəlbdə hələ sən. 

Odlu baxışından duydum sevgini. 

Verim gözlərimi hədiyyən olsun, 

Onlar hər bəladan səni qorusun. 

Ümidlə zillənib yoluna sənin, 

O gözlər tək sənin qurbanın olsun. 

Ömür də günlər tək indi qısalıb, 

Sənli xatirələr göynərti olub. 

Kədər dalğa kimi üstümə gəlir, 

Qəlbimdə sevincim yarımçıq qalıb. 

Səni çox düşünüb kədər yaşadım, 

Sən heç bilmədin ki,nələr yaşadım. 

Sevgi duyğusinu hey gizləsəm də, 

Xəlvətcə onları sənçün saxladım . 

Səni anmadığım bir gün olmadı, 
Sənə yanmadığım bir gün olmadı. 
Nə vaxtsa uzaqdan bir dəfə görmək. 

Bütün ömür boyu xəyalım oldu. 

Görən xatirində mən yaşayıram, 

Görəsən o qəlbdə hələ də varam? 

Yoxsa illər artıq silib yaddaşdan, 

Fərqi var,bu dünyada varam, ya yoxam? 

İstərdim yadlar tək səni dinləyim, 

Özgətək sadəcə suallar verim. 

Yadında kim qaldı,kimləri sildin, 

Sən kimi həyatda daha çox sevdin? 

Söhbətin mənə çox maraqlıdı, 
Görəsən sən necə cavab verərdin. 

Doğrular necədi,həqiqət nədi , 

Görən yad adama nə söyləyərdin? 

Yaddaşında nə var bilmək istərəm, 

Həqiqətləri görmək istərəm. 

Mənə nə aiddir öyrənmək üçün, 

Mən səni yenidən görmək istərəm. 

SƏNDƏN MƏNİ SORUŞSALAR 
Səndən məni soruşsalar, 

Deyərsənmi çox sevmisən? 

Söylərsənmi bu dünyada, 

Qəlbimi ona vermişəm. 

Baxıb uzun yollarına, 
Gəlişini gözləmişəm. 

Hardasa gizlin dayanıb, 

Kölgəsini izləmişəm. 

Dilim sözü tutmayanda, 

Baxışımla söz demişəm. 

Ona olan saf eşqimi, 

Mən könlümdə gizləmişəm. 

Səndən məni soruşsalar, 

Söylərsənmi sevdiyini. 

Kino film göstərəndə 

Ancaq məni gördüyünü. 

Deyərsənmi xəyallarda, 

Axtarıram mən o qızı. 
Görmək üçün çox yatmışam 

Yuxularda mən o qızı. 

Səndən məni soruşsalar, 

Qəlbini göstərərsənmi? 

Kipriyinlə salam verib, 

Qurban olum deyərsənmi? 

Ürəyində söhbət etsən, 

Gözləri yada düşərmi? 

Biz nə qəfər qocalsaq da, 

Məhəbbətin dəyişərmi? 

OLARSANMI 
O dünyada can yoldaşım olarsanmı? 

Tək qalmağı istəmirəm, 

Sən yanımda durarsanmı? 

Gecələri söhbət edək, 

Gündüzləri təbiətdə birgə gəzək. 

Xəyallarda cavanlığa yollanaq, 

O zamanki sevgimizi biz anaq. 

O dünyada qoşa gəzək hər yanı, 
Sən olasan bu könlümün sultanı. 

Sevgimizə tər baharı gətirək, 

Qəlbimizdə qızıl güllər bitirək 

Aramızda bir ayrılıq olmasın, 

Həsrət adlı bir duyğunu itirək. 

Mən olaram səninçün bir qızılgül, 
Sən olarsan eşqinə sadiq bülbül. 

O dünyada biz birlikdə yaşarıq, 

Coşqun çaylar kimi aşıb daşarıq. 

O dünyada can yoldaşım olarsanmı? 

Söylə mənə sən yanımda qalarsanmı? 

Sevgi mələyinə dönüb hər günü, 

Qəlbimin içində dayanarsanmı? 

Müəllif: Həqiqət ŞAMİLLİ 

                         “ARİSTOTEL POETİKASI” RUBRİKASI 

Şarl Lui Monteskyenin “İran məktubları” əsərinin fəlsəfəsi 
Şarl Lui Monteskye, əsərləri siyasi düşüncə və fəlsəfəni 

formalaşdırmağa davam edən Maarifçilik dövrünün nüfuzlu fransız 

filosofu idi. Onun əsas əsərlərindən biri olan “İran məktubları” 18-ci 

əsr Fransasının ictimai və siyasi mənzərəsinin dahiyanə şərhi kimi 

seçilir. Paris cəmiyyətini müşahidə edən iki iran səyyahı arasında 

mübadilə olunan bir sıra məktublar vasitəsilə Monteskye daha geniş 

fəlsəfi mövzuları araşdırmaqla yanaşı, fransız mədəniyyəti və 

idarəçiliyinin nüanslı tənqidini təklif edir. Hekayə Fransaya səfər 

edən iki fars zadəganının, Özbək və Rikanın yazışmaları vasitəsilə 

cərəyan edir. İki səyyah arasında məktublar toplusu kimi təqdim 

edilən bu roman təkcə müasir Avropa cəmiyyətinin satirası kimi 

deyil, həm də fəlsəfi və mədəni mövzuların dərindən 

araşdırılmasıdır. Monteskye öz müşahidələri və mülahizələri 

https://yazarlar.az/tag/z%c9%99hra-h%c9%99simova/


Yazarlar                                            Noyabr   2024 

 

 107  

 

vasitəsilə hər iki mədəniyyətin adət-ənənələrinə, institutlarına, 

dəyərlərinə işıq salmaq üçün kənar şəxslərin perspektivindən 

istifadə edərək, fars və fransız cəmiyyətinin müqayisəli təhlilini 

təqdim edir. “İran məktubları” epistolyar formatdan istifadə edərək 

Monteskyeyə kənar adamların gözü ilə ictimai normalar, siyasət və 

insan davranışı haqqında bir sıra perspektivləri təqdim etməyə 

imkan verir. İrandan Fransaya səyahət edən Özbək və Rika, 

oxuculara öz mədəniyyətlərini daha tənqidi şəkildə araşdırmaq 

imkanı verən obyektiv obyektiv təklif edirlər. Bu yanaşma adət-

ənənələrin və dəyərlərin nisbiliyini vurğulayır, bir cəmiyyətdə 

normal sayıla bilən şeyin digərində absurd və ya irrasional görünə 

biləcəyini vurğulayır. Monteskyenin fars qəhrəmanlarını seçməsi 

avrosentrizmə meydan oxumaq və mədəni relativizm haqqında 

düşüncələri təhrik etmək üçün düşünülmüş bir cihaz rolunu oynayır. 

Əsərin mərkəzi fəlsəfi mesajlarından biri də relativizm mövzusudur. 

Monteskye iddia edir ki, anlaşma və tolerantlıq müxtəlif dünyada 

birgəyaşayış üçün əsasdır. Fars adət-ənənələri ilə Avropa ənənələri 

arasındakı fərqləri nümayiş etdirməklə, o, oxucuları açıq fikirliliyi 

qəbul etməyə və öz qərəzli təsəvvürlərini yenidən nəzərdən 

keçirməyə dəvət edir. Bu mədəni relativizm anlayışı müxtəlif 

mədəniyyətlərin məlumatlılığının, qiymətləndirilməsinin sülh və 

anlaşmaya kömək edə biləcəyi bugünkü bir-biri ilə əlaqəli dünyada 

əhəmiyyətli dərəcədə aktualdır. “İran məktubları” Monteskye üçün 

fransız cəmiyyətinin müxtəlif aspektlərini tənqid etmək üçün bir 

vasitə rolunu oynayır.O, farsların gözü ilə gücün mürəkkəbliklərini, 

dinin rolunu, sevgi və münasibətlərin mahiyyətini, siyasi-sosial 

qarşılıqlı əlaqənin nüanslarını araşdırır. O, fars adət-ənənələrini 

fransız təcrübələri ilə qarşı-qarşıya qoymaqla onun müasir 

cəmiyyətinə xas olan absurdları və ziddiyyətləri vurğulayır. Əsərin 

əsas mövzusu despotizmlə azadlıq arasındakı ziddiyyətdir. Özəyini 

İrandakı despotik idarəçilik və Fransadakı güc dinamikasının 

nüansları ilə bağlı müşahidələri vasitəsilə Monteskye idarəetmədə 

nəzarət və tarazlığın zəruriliyini araşdırır. O, hakimiyyət bölgüsünün 

tərəfdarıdır və fərdi azadlıqların, qanunun aliliyinin vacibliyini 

vurğulayaraq, mütləq hakimiyyətin təhlükələrinə qarşı xəbərdarlıq 

edir. Özbək və Rikanın yazışmaları vasitəsilə Monteskye Avropa 

cəmiyyətinin müxtəlif aspektlərini, xüsusən də onun siyasi 

strukturlarını, sosial əxlaqlarını və dini təcrübələrini tənqid edir. O, 

qanunların məhz güc aləti kimi xidmət etməkdənsə, cəmiyyətin 

mənəvi dəyərlərini əks etdirməli olduğunu iddia edir. Özbək və Rika 

arasındakı yazışmalar vasitəsilə Monteskye ədalətin vacibliyini, etik 

idarəetmənin seçilmiş bir neçə şəxsin maraqlarını deyil, ümumi 

rifahı təşviq etməli olduğunu göstərir.Qanunun əxlaqi əsaslarının 

bu cür nəzərdən keçirilməsi Monteskyenin “Qanunların Ruhu”nda 

bu fikirləri daha sonra, daha əhatəli tədqiqindən xəbər verir. 

Məktublar Avropa hökumətlərinə, xüsusən də monarxiyaya xas 

olan korrupsiyaya toxunur, siyasi islahatlar və ədalət istəyini ifadə 

edir. Monteskye, Avropada müşahidə etdiyi despotizmi fars 

cəmiyyətinin nisbi azadlığı ilə müqayisə edərək oxucuları azadlıq və 

idarəçilik idealları üzərində düşünməyə sövq edir. Onun səthiliyi və 

tənəzzülü ilə səciyyələnən Fransa sarayının təsviri zahiri görkəmlə 

reallıq arasındakı əlaqəni, eləcə də cəmiyyətin mənəvi tənəzzülünü 

daha da vurğulayır. Fransa kontekstindən kənarda yerləşən farslar 

Avropa həyatının absurd və ziddiyyətlərinin işıqlandırıldığı unikal 

obyektiv təklif edirlər. Bu texnika oxucuları öz mədəni normaları 
üzərində tənqidi düşünməyə təşviq edir. Məsələn, məktublar 

Fransa cəmiyyətində, xüsusən din, siyasət və gender rolları kimi 

sahələrdə mövcud olan ikiüzlülük, əxlaqi çatışmazlıqları ifşa edir. 

Özbək tez-tez fars cəmiyyətinin daha bərabərlikçi və daha az sərt 

strukturlarını fransız cəmiyyətinin iyerarxik, çox vaxt özbaşına 

təbiəti ilə müqayisə edir. Mədəni relativizmlə bu əlaqə dəyərlər və 

təcrübələrin universal tətbiq oluna bilməyəcəyini xatırladır, 

müxtəlif sivilizasiyalar haqqında daha incə bir anlayışı təşviq edir. 

Monteskyenin despotizmin tənqidi “İran məktubları”nın əsas 

məqamlarından biridir. Yazışmalar onun fərdi azadlığa sadiqliyini və 

tiran idarəçiliyə nifrətini ortaya qoyur. Farsların müşahidələri 

vasitəsilə Monteskye despotizmin təkcə siyasi azadlıqları deyil, həm 

də fərdi mənəvi və intellektual inkişafı necə boğduğunu vurğulayır. 

Bu tənqidin mərkəzində siyasi strukturların cəmiyyətin xarakterinə 

təsir etdiyi fəlsəfi fikir dayanır. “İran məktubları” həm də maarifçi 

düşüncənin prinsiplərini özündə cəmləşdirir, ağıl, araşdırma və 

şübhəyə önəm verir. Monteskyenin satira və istehzadan istifadə 

üsulu ona müasir cəmiyyətin ziddiyyətlərini tədqiq etməyə imkan 

verir, ağlı doqmaya etiraz etmək üçün bir vasitə kimi istifadə edir. 

Onun personajları tez-tez maariflənmə arzusunu – mədəni 

sərhədləri aşan bilik və anlama istəyini təcəssüm etdirir. Özbək və 

Rika müxtəlif ideyalar, perspektivlərlə məşğul olarkən, bilik 

mübadiləsinin demokratik mahiyyətini nümayiş etdirir, oxucunu 

söhbətə qoşulmağa və müəyyən edilmiş həqiqətləri sorğulamağa 

sövq edir.Məktublarda Monteskyenin həm hüquqi, həm də fəlsəfi 

nöqteyi-nəzərdən tənqid etdiyi qadınların cəmiyyətdəki roluna da 

toxunulur. Özbəyin hər iki mədəniyyətdə qadınların rəftarına dair 

düşüncələri onların hüquqlarını və muxtariyyətlərini müdafiə 

edərkən hər iki mədəniyyətdə mövcuddur. Monteskyenin mədəni 

relativizmi tədqiqi əsərin digər əsas cəhətidir. İran və Fransanın 

mədəni təcrübələrini yan-yana təqdim etməklə o, ümumbəşəri 

həqiqətlər anlayışına meydan oxuyur, insan adət və inanclarının 

müxtəlifliyini vurğulayır. Bu obyektiv vasitəsilə Monteskye öz 

oxucularını öz mədəni fərziyyələrini sorğulamağa və müxtəlif 

perspektivlərin dəyərini tanımağa dəvət edir. 

Nəticə olaraq, Monteskyenin “İran məktubları” əsəri XVIII əsr 

Avropa cəmiyyətinin adi tənqidindən qat-qat artıqdır; insan 

varlığının, idarəçiliyin, mədəni relativizmin və ədalət axtarışının 

mürəkkəbliklərini araşdıran mürəkkəb əsərdir. Özbək və Rikanın 

səsləri ilə Monteskye oxucuları öz dəyərləri üzərində düşünməyə 

dəvət edir, bu gün də güclü rezonans doğuran araşdırma və 

tolerantlıq ruhunu aşılayır. Onun fikirləri mədəni müxtəliflik, əxlaq 

fəlsəfəsi və demokratiya prinsipləri ilə bağlı müasir müzakirələrdə 

aktual olaraq qalır. Getdikcə mürəkkəbləşən dünyanı gəzdiyimiz 

zaman Monteskyenin işi bizim ümumi insan təcrübəmizdə 

perspektiv, şəfqət və anlayışın dəyərini xatırladır. 

Müəllif: Zəhra HƏŞİMOVA 

Vaqif İsaqoğlunun yazıları 

İlahə Səfərzadənin yazıları 
 
SƏDULLA ŞİRİNOVUN YAZILARI 
 

GÜNNUR AĞAYEVANIN YAZILARI 
 
>>>SATIŞDA OLAN KİTABLAR 

TƏLƏBƏNİN ELMİ GUŞƏSİ 
 
Müəllif:Nəzrin Əliyeva 
Elmi rəhbər: prof. Yeganə İsmayılova 
Sənsiz nə zövqü var şeiriyyatın… 
Xülasə 

Bu məqalədə Mikayıl Müşfiqin həyatına və yaradıcılığına ümumi 

nəzər yetirilir. Şairin məhəbbət lirikası təhlilə cəlb edilir. 

Açar sözlər: Mikayıl Müşfiq, ədəbiyyat, lirika, poeziya, məhəbbət 

Abstract 

This article provides an overview of Mikayil Mushfig’s life and work. 

The poet’s love lyrics are included in the analysis. 

Keywords: Mikayil Mushfiq, literature, lyrics, poetry, love 

Məqalə 

30 illik həyatında, cəmi 30 bahar yaşamış ömründə Azərbaycan 

xalqının qəlbini fəth etmiş şair, ədəbiyyatımızın “şirin ləhcəli 

bülbülü”-Mikayıl Müşfiq… 

Sənsiz nə zövqü var şeiriyyatın?! 

5 iyun 1908-ci ildə mavi Xəzərin qoynunda-Bakıda Əbdülqadir 

İsmayılzadənin ailəsində bir oğlan uşağı dünyaya gözlərini açdı. Bu 

uşaq sonradan hər kəsin Mikayıl Müşfiq adı ilə tanıyacağı Mikayıl 
Əbdülqadir oğlu İsmayılzadə idi. Müşfiqin uşaqlığı məşəqqətli 

keçmişdi. Körpə ikən anasını,6 yaşında olarkən atasını itirmişdi. 

Anasızlığı bütün həyatı boyu onu sarsıtmış, Müşfiqin ruhunu 

incitmişdi. O bu təlatümlü hisslərini bəzən nəzmin dili ilə ifadə 

https://yazarlar.az/tag/telebenin-elmi-gusesi/

etməyə çalışmışdır: 

Ana dedim, ürəyimə yanar odlar saçıldı, 
Ana dedim, bir ürpəniş hasil oldu canımda, 

Ana dedim, qarşımda bir gözəl səhnə açıldı, 
Ana dedim, fəqət onu görməz oldum yanımda.[5, s.44] 

Həyatındakı bu boşluq Müşfiqi daim izləmiş, ona mənəvi əzab 

vermişdi. Lakin günlərin bir günü həyat Müşfiqin üzünə də gülməyə 

başlayır. Müşfiqin həyatına onun inadkar ruhunu tabe edən, 

həyatına yeni bir rəng verən bir qadın daxil olur. Bəli, bu qadın 

Müşfiqin məhəbbət şeirlərinin ilham pərisi idi desək, zənnimizcə, 

yanılmarıq. Dilbərin həyatına gəlişi ilə onun həyatında yeni və gözəl 

bir səhifə açılmışdı. O Dilbəri ən az anası qədər sevirdi və onun vəsf 

etməkdən doymurdu: 

Mən Dilbəri sordum gəlib-gedəndən; 

Dedilər barışmaz, küsmüşdür səndən. 

Mən iltifat etdim, o qaçdı məndən, 

Qaçqın ədasına qurban olduğum? 

O mənim sevgilim, o mənim anam, 

Onsuz üzüm gülməz, açılmaz aynam… 

Bilməm harda qaldı o nazlı durnam, 

O xoş sədasına qurban olduğum[6, s.53]? 

Əvvəldə də qeyd etdiyimiz kimi, Müşfiqin ilham pərisi Dilbər xanım 

idi. Müşfiqin məhəbbət şeirlərinin,demək olar ki, hamısı Dilbərə 

həsr olunub.Onun “Dilbər” şeirindən bir bəndə nəzər yetirək: 

Nə qədər uçsan da ucalıqlara, 

Əlbət qanadların bir gün yorula. 

Bir quşun olmasa qanadı, Dilbər, 

Necə keçər onun həyatı, Dilbər[6, s.66]?! 

Dilbər xanım “Müşfiqli günlərim” kitabında Müşfiqin əksər 

şeirlərinin yaranma tarixçəsini danışır. Gəlin bu tarixçələrdən birinə 

nəzər yetirək: 

“…Sonrakı görüşlərimizin birində mən ona Gəncəyə gedəcəyimi 

bildirdim. Tutuldu. Üzünə kövrək təbəssüm 

Qondu. Elə oradaca «Ayrılıq» şerini dedi: 

O gün ki, hicrana uğradı yolum, 

Qırıldı qanadım, qırıldı qolum. 

Fələkdən bac verib, bac alan könlüm, 

İndi uşaq kimi ağlar səninçün. 

Gül-gülü çağırır, çiçək-çiçəyi, 

Gülər aşiqlərin qönçə diləyi. 

Sən neçin yıxırsan bu şux ürəyi?- 

Qəlbimin çeşməsi çağlar səninçün.”[1, s.41] 

Daha sonra Dilbər xanım getməyəcəyini deyəndə isə Müşfiq həmin 

məşhur şeirini bədahətən demişdi: 

Deyirsən yanında qalacağam mən, 

Çox gözəl fikirdir, qal sənə qurban!. 

Nə zaman istəsən əziz canımı, 
Qumral gözlərinlə al, sənə qurban! 

Gəlmiş hüzuruna bir qara dağlı, 
Bir qara qulundur, qolları bağlı. 
Gəl çəkmə sinəmə sən hicran dağı, 
Gümüş topuğunda xal, sənə qurban.”[1, s.43] 

Rəsul Rza öz “Qızılgül olmayaydı” poemasında yazırdı: 
Bəlkə, o, belə şair 

olmazdı 
bu xalq 

bu torpaq 

o yaşıl yarpaq 

o aydın səhər, 

bir də sən, 

Dilbər, – 

Bir də sən 

olmasaydın! 

Müşfiq həyatında heç olmadığı qədər xoşbəxt idi-Çox sevdiyi 

qadınla bir ömür sürürdü, gənc olmasına baxmayaraq kifayət qədər 

tanınır, sevilirdi, şeirləri isə dillər əzbəri idi. Bunu görən bəzi 

“qələm dostları”-“sapı özümüzdən olan baltalar” Müşfiqin 

quyusunu qazmağa başladılar. Müşfiq ölümündən əvvəl sanki 

gələcək bədbəxtliyini duymuşdu: 

Ah, mən gündən-günə bu gözəlləşən 

İşıqlı dünyadan necə əl çəkim?! 

Bu yerlər çarpışan, göylə əlləşən 

Dostdan, aşinadan necə əl çəkim[5, s.302]?! 

Müşfiq həyat eşqiylə dolub-daşırdı. Onu gözləyən bir gələcək, 

böyük amallar, şirin xəyallar var idi. Lakin bütün bunlar Sovet 

rejiminin qanlı əlləri ilə məhv olundu. Ardıcıl olaraq Müşfiq haqsız 

yerə tənqid və təhqirlərə məruz qaldı, əleyhinə yazılar yazıldı, sərt 

çıxışlar edildi. Bu yazılardan ən zəhərlisi Məmməd Rahimin 

“Ədəbiyyat qəzeti”nin 21 avqust 1937-ci il tarixli nömrəsində 

Müşfiq haqqında çap olunmuş “Kontrrevolyusioner, kondrabançı, 
oğru” məqaləsi idi. Məmməd Rahim bu məqaləsində Müşfiqi haqsız 

yerə ittiham edir, xalqın sevimli şairinə ona qətiyyən yaraşmayan 

adlar qoyur, onu “oğru”, ”əclaf”, “ikiüzlü” adlandırır: 

“Xalq səadətinə düşmən olan bu əclaf “İnqilab” şeirində proletar 

revolüsiasını yandırıb-yaxan lava, bir vulkan stixiyası kimi təsvir 

edir..” 

“Bizə yabancı Müşfiq “Duyğu yarpaqları” şeirində “Bir üzüm qaradır, 

bir üzüm sarı” deməklə özünün ikiüzlülüyünü yaxşı göstərir”[4] 

Bu kimi sərt çıxışlar, yazılar Müşfiqin sonunu yaxınlaşdırırdı. Mikayıl 
Müşfiqin repressiyadan qurtulması üçün bir yol var idi: O həbs 

olunmamışdan qabaq Ayna Sultanova onu öz yanına çağırıb demişdi 

ki, biz artıq Hüseyn Cavidi itiririk, onu həbs edəcəklər, sən onun 

əleyhinə bir-iki yazı yaz, heç olmazsa səni repressiyadan qurtara 



Yazarlar                                            Noyabr   2024 

 

 115  

 

bilək. Müşfiq cavabında deyir: “Mənim sağ əlim Cavid əleyhinə bir 

söz yazsa, sol əlimlə onu baltalayaram”. 

Bəli, Müşfiq bu qədər cəsarətli və sadiq bir insan, dost, qələm 

yoldaşı idi. 

4 iyun 1937-ci ildə həbs olunan Müşfiqin son məhkəmə iclası cəmi 

20 dəqiqə çəkir, günahsız şair üçün ölüm hökmü qərarı çıxarılır. 

Mikayıl Müşfiq 6 yanvar 1938-ci ildə Nargin adasında haqsız yerə 

güllələnir. 

Müşfiq öləndən sonra günü-gündən daha da çox sevildi. Sovet 

rejimi Müşfiqi bizdən alsa da, Müşfiq sevgisini ala bilmədi. Müşfiq 

haqqında kitablar, əsərlər, şeirlər, məqalələr, xatirələr yazıldı, 
yaradıcılığı çətinliklə də olsa toplanıb tədqiq edildi. Rəsul Rza 

“Qızılgül olmayaydı” poemasında yazırdı: 
“Oxu, tar, oxu, tar! 

Səni kim unudar?!” 

İndi bu sözləri 

Ona desək, yeri var: 

“Səni kim unudar?!” 

Hikmət Ziya, Mədinə Gülgün, Hüseyn Arif, Əli Kərim və başqaları 
Müşfiqə şeirlər həsr etmişlər. Hikmət Ziyanın Müşfiqə həsr etdiyi 

şeirə nəzər salaq: 

Ürəyimdə göynəm-göynəm göynəyən, 

Sızım-sızım sızıldayan yaram var. 

Qaysaqlanmaz ha çalışsam buna mən 

Ömrüm boyu bu yaramdan qan damar. 

Ey Müşfiqin qəlbi,ciyərparası 
Bu sözləri zil muğamla oxu, tar 

Söylə: Böyük Azərbaycan balası 
Müşfiqimiz, de, səni kim unudar?! 

Müşfiq unudulmadı və unudulmayacaq. Müşfiq sevgisi daim 

Azərbaycan xalqının qəlbində yaşayacaq. 

Müşfiqin ilk kitabı “Küləklər” olmuşdur. Daha sonra “Günün səsləri”, 

“Vuruşmalar”, ”Şeirlər” və s. kitablarını çap etdirmişdir. XI kitabı-
“Çağlayan” çap üçün hazırlansa da, onu nəşr etdirmək Müşfiqə 

nəsib olmur. 

Müşfiqin yaradıcılığı onun lirik şeirlərindən və poemalarından 

ibarətdir. G.Hüseynoğlu “Mikayıl Müşfiqin yaradıcılıq yolu” əsərində 

onun şeirlərini iki qismə ayırır:[3, s.31] 

1.ictimai-siyasi şeirləri 

2.aşiqanə şeirləri 

Təbii ki, bu bölgü Müşfiq lirikasını tam olaraq əhatə etməsə də 

böyük bir qismini təşkil edir. 

Mən ki bilməz idim nədir məhəbbət… 

Cahanın, xilqətin varlığının sütunu məhəbbətdir. Mikayıl Müşfiq tək 

kövrək duyğularla dolu bir ruhun könül rübabından, mümkün 

deyildir ki, bəşərin ən ali duyğusunun tərənnümünə həsr olunmuş 

əsərləri olmasın. Müşfiqin aşiqanə şeirləri onun yaradıcılığında çox 

önəmli bir mövqeyə sahibdir. Onun aşiqanə şeirləri yalançı və süni 

təntənədən uzaq, saf qəlbin ən həzin duyğularını əks etdirən 

şeirlərdir. 

Dolaşma sıldırım sal qayalıqda 

Daşlar ayağını əzər, maralım! 

Gəl səni bəsləyim gözümün üstdə, 

Etmə aşiqindən həzər, maralım[6, s.54]! 

deyərək sevdiyini əsl bir aşıq kimi tərənnüm edir. Müşfiqin lirikası 
aşıq yaradıcılığından bəhrələnmişdir desək bu tam doğru olmaz. 

Çünki Müşfiq lirikası birbaşa aşıq şeiri, xalq şeiri, xalq ədəbiyyatı ilə 

yoğrulmuşdur.Təbii ki, bunda Qızqayıt nənənin də rolu az 

olmamışdır. 

Müşfiq sevdiyinin hər nazını çəkməyə hazır olan bir aşiqdir. Hətta o, 

keçmişi yada salarkən ən çox sevdiyinin şıltaqlığını, inadkarlığını 
xatırlayır. Sevdiyinin dəli-dolu halları, bir anda əsəbləşib elə həmin 

andaca sakitləşdiyini söyləyərək onu bir uşaq kimi “xırçın əməlli” 

təsvir edir: 

O gün də bir gündü, ey üzü dönmüş, 

Sandım içində bir qaplan döyünmüş 

Bir anda köpürmüş, bir anda sönmüş 

Xırçın əməllərin yadıma düşdü[6, s.58]. 

Şair “Yaşa, könül” şeirində sevgisini təsvir etməyə çalışır. Sevda 

yolunun uzun və çətin olduğunu bilsə də, hətta özü bu yoldan 

dönsə də, qəlbinin dönməyəcəyini söyləyir. Müşfiq bununla 

sevgisində necə qətiyyətli olduğunu göstərir: 

Tərlansan, göydən enməzsən, 

Bu torpaqda sevinməzsən. 

Mən dönərəm, sən dönməzsən, 

Yaşa könül, yaşa könül[6, s.51]! 

Biz “Rəssam” şeirində Müşfiqi bir rəssam kimi görürük, söz rəssamı 
kimi… Rəssam boyalarla şəkil çəkirdisə, Müşfiq şəkillərini sözlərlə 

çəkirdi. Müşfiq sevgilisinin ən incə və gözəl cizgilərini özü təsvir 

etmək istəyirdi: 

Çək onun qaradan qara telini 

Çək, rəssam, çək onun incə belini 

Gözünə çatanda saxla əlini 

Can alan gözünü mən özüm çəkim. 

“Küsmərəm” şeirində şair öz sevdiyini hər kəsdən, hər şeydən 

üstün tutur. O hər şeydən küsməyə hazır olduğu halda, yarından 

küsülü qalmağa dözə bilmir. Elindən, obasından, ömründən, hətta 

şeirdən, ədəbiyyat ilhamından əl çəkməyə də hazırdır, ancaq 

sevgilisindən küsmək onun üçün çox böyük dərddir: 

İlham pərisinin açdığı dadlı 
Dillərdən küsərəm, səndən küsmərəm.[6, s.52] 

Müşfiqin “Məhəbbət” şeiri “məhəbbət himni”dir desək, 

zənnimizcə, yanılmarıq. Məhəbbəti təntənəli sözlərlə ifadə edən, 

əlbəttə ki, çox şairlər olmuşdur. Amma Müşfiq qədər real təsvir 

edən, hətta hicranında belə bir nikbinlik duyulan bir şair, hələ ki, 

olmamışdır. Onun ritorik suallarında bir məzlumanə küskünlük 

duyulsa da, bu heç vaxt şikayətə, məzəmmətə keçmir. Bu suallar, 

bəlkə də, sevgilisinin qəlbini az da olsa yumşaltmaq üçün verilmiş 

biçarə suallardır: 

Mən ki nəğmə deyib bənövşələrdən 

Peşəm zövq almaqdı bir şux dilbərdən 

Məndən uzaq gəzib, dolanıb hərdən 

Qəlbimi sıxmağa can atmadınmı[6, s.55]?! 

Aşıqlar yarlarının yolunu gözləyərkən onların sirdaşı sazları olduğu 

kimi Müşfiq də yarını gözləyərkən sirdaşı qələmi olur: 

Əlimdəki qələm bir sədəfli saz, 

Nə qədər səninçün coşar, yorulmaz[6, s.56]! 

Müşfiq üçün dünyanın hər naz-neməti, gözəlliyi sevgilisi yanında 

olmadan boşdur, mənasızdır: 

Sənsiz nə zövqü var bağın-baharın? 

Açan çiçəklərin, uçan quşların? 

Sənsiz cənnət olsa kainat yarın, 
Heç mənim ruhumu oxşarmı, söylə[6, s.57]? 

Müşfiqin azadlığı da sevgisinin həbsində yaşayır: 

Müşfiq quş olsa da, görəsən bir an 

Səndən uzaqlara uçarmı, söylə[6, s.57]? 

Müşfiqin şeirləri də, bəzən ruhu kimi qafiyə qəliblərinə, 

qanunauyğunluqlara sığmayıb sərhədsizliyə yuvarlanırdı. ”Yenə o 

bağ olaydı”, ”Sevirəm”, “Dəvət” kimi şeirləri də bu qəbildəndir. 

”Yenə o bağ olaydı!” Azərbaycan ədəbiyyatında ən uğurlu sərbəst 

vəzndə yazılmış şeirlərin sırasına daxildir. Lirik bir şeirdə təsvirin bu 

qədər uğurlu alınması insanda, həqiqətən, təəccüb doğurur. Şeiri 

oxuduqca gözlərimizdə eyniylə orda yazılanlar canlanır: 

Yenə o bağ olaydı, yenə o qumlu sahil, 

Sular ötəydi dil-dil. 

Saçın kimi qıvrılan dalğalara dalaydım, 

Dalıb ilham alaydım. 

Əndamını həvəslə qucaqlarkən dalğalar, 

Qəlbimdə qasırğalar, 

Fırtınalar coşaydı, qısqanclıqlar doğaydı, 
Məni hirsim boğaydı; 
Cumub alaydım səni dalğaların əlindən, 

Yapışaydım belindən, 

Xəyalımız üzəydi sevda dənizlərində, 

Ləpələr üzərində, 

İlhamımın yelkəni zərrin saçın olaydı, 
Sular xırçın olaydı.[5, s.412] 

Ürəkdən duyaraq anlaya bilmək[5, s.391]! 

Müşfiq “Sevgilər” sonetində hər sevginin xoşbəxtlik, səadət 

gətirmədiyini, hər sevginin fərqli, ayrı cür olduğunu, lakin hamısının 

ortaq bir xüsusiyyəti-sirli olduğunu, bütün sevgilərin çətinliklərlə 

qarşılaşdığını poetik bir dillə yazır: 

Sevgi vardır ki, dodaqlarda açar güllərini, 

Sevgi vardır ki, bir az qar kimi, rüzgar kimidir. 

Sevgi vardır oxudur qəlbi də bülbüllərini 

Böylə bir sevgi mənim ruhumu oxşar kimidir. 

Sevgi vardır bizə çox dadlı əməllər gətirir, 

Fəqət həpsində qaranlıq gecələr kölgəsi var. 

Sevgilərdə qarışıq bilməcələr kölgəsi var.[6, s.25] 

Müşfiqin “Gözəllik”, ”Bir də baxsan mənə”, ”Bir günəş, bir baxış” 

kimi sonetləri dər var. 

Müşfiqin şeirləri o qədər ahəngli, o qədər qulağa xoşagəlimli idi ki, 

onun şeirlərinin əksərinə musiqi bəstələnmişdi. Onun şeirlərinə ən 

çox musiqi bəstələyən dəyərli bəstəkarımız Hacı Xanməmmədov 

olmuşdur. O Müşfiqin “Yaşa,könül”, “Yadımda düşdü”, ”Sənin 

gözlərin”, ”Qurban olduğum”, ”Neyçin gəlmədin” və başqa 

şeirlərinə musiqilər bəstələmişdi. ADMİU-nun baş müəllimi, 

bəstəkar Eldar Dadaşov “Hacı Xanməmmədov və xalq musiqisi” 

məqaləsində yazırdı: 
“Həmişə dostları deyərdi ki, Aşıq Ələsgərlə Mikayıl Müşfiq Hacının 

könül dostlarıdır…”[2] 

Müşfiq yaradıcılığından, Müşfiq lirikasından nə qədər danışsaq yenə 

də bitməz, yenə də nəsə gözdən qaçmış qalar. Bu kiçik məqaləmdə 

az da olsa Müşfiq poeziyasına toxunmaq bu poeziyaya olan sonsuz 

sevgimdəndir. Allahdan dəyərli şairimizə rəhmət diləyirəm! 

                                 M.Füzuli lirikasında məhəbbətin aliliyi             

                                                         Xülasə 

Məqalədə Füzuli lirikasına qısa 
ekskurs edilir və onun məhəbbət konsepsiyası 
təhlilə çevrilir. Şairin sufi məhəbbəti,bu 

məhəbbətin aliliyi tədqiqat obyektinə 

çevrilərək onun haqqında tələbə səviyyəsində 

yeni söz deməyə çalışılır. Füzulinin irfani 

məhəbbəti yeni baxış bucağından 
qiymətləndirilir. 

                  Açar sözlər: Füzuli, dibaçə, lirika, qəzəl, 

ənbərinxət, niqab, beyt. 

                                        Abstract 

A brief excursion into Fuzuli's lyrics 

was made in the article, and his concept of 

Love was translated into the language of 

analysis. The poet's sufi love, the supremacy 

of this love become the object of study, trying 

to say a new word about him at the student 

level. Fuzuli's irfani love is assessed from a 

new perspective. 

Keywords : Fuzuli, dibacha, lyrics, ghazal, 

nigab, verse. 

                                         Резюме 

В статье дается краткий экскурс в 
лирику Физули, а его понимание любви 
превращается в анализ. Суфийская любовь 
поэта, верховенство этой любви 
становятся объектом изучения, о ней 
стараются сказать новое слово на уровне 
ученика. Познавательная любовь Физули 
ценится с новой точки зрения. 

Ключевые слова: Физули, дибача, 

лирика, газель, никаб, стих.    

                                         Məqalə 

Bağdadiyi-Füzuli mənbələrə əsasən 
1483-cü ildə İraqda müqəddəs Kərbəla 
şəhərində doğulub. 

Atasının adı Süleyman olmuşdur. Fəzl 
adlı bir oğlu da olub.1556-cı ildə taun 
xəstəliyindən vəfat etmiş və müqəddəs İmam 
Hüseyin hərəmində Kərbəlada dəfn 
olunmuşdur. O Azərbaycanca olan 
dibaçəsində qeyd edir ki, <Mənşə və 
mövlidim İraqi-Ərəbi olub. Təmamiyi-ömrdə 
ğeyr məmləkətlərə səyahət qılmadığımdan 
vaqif olduqda bu illəti mucibi-süquti etibar 
bilməyələr>[3,s.28]. Məhz bu fikrlərdəndə 
aydın olur ki, o ömrünü tamam İraqda 
keçiribdir.Füzuli şair olmaqla yanaşı həm də 
alim olmuşdur. 

A.Şaiq də onun alimliyini şairliyinə 
bərabər tutmuşdur>[2,s.37]<Fitrətən şair olan 
Füzuli zamanında məşhur elmləri böyük bir 
maraq ilə kəsb edərək həm alim, həm şair 
olmuşdur>.[1,s.247] 

Füzuli də öz sələflərinə sadiq qalaraq 
yalnız əruz vəznində yazıb yaratmış və qəzəl 
janrını yaradıcılığının əsas janrı seçmişdir. 
Hafizin, Firdovsinin qəzəllərinə yalnız Füzuli 
yaradıcılığı kölgə salmış və şərq ədəbiyyatını 
bütünlüklə təsir altına salmışdır.Yaşar 
Qarayevin diliylə desək, təxminən 
Azərbaycan ədəbiyyatı 200 ilə yaxın 
müddətdə Füzulinin təqlidi ilə məşğul 
olmuşdur. <M.Füzuli öz zəmanəsinin, bu 

zəmanədən keçən 500 ilin və gələcək 
zamanların böyük filosofudur>.[2,s.67] 
1 

Lirika Füzuli yaradıcılığının məğzini 
təşkil edir. Şair poeziya tariximizdə məhz öz 

lirik irsi ilə əbədilik qazanmışdır. Füzuli 

məhəbbətindən danışmaq olduqca çətin və 
şərəfli işdir. Əsrlərdir ki, Füzuli məhəbbəti 
dərin ziddiyətli mövzu olaraq qalır. Bir sıra 
alimlər Füzuli yaradıcılığında yalnız Ali 
məhəbbətin olduğunu qeyd etsələr də, həm də 
dünyəvi məhəbbətin olduğunu qeyd edirlər. 
Ümumiyyətlə, əsl şairin dahilyi ondadır ki, 
onun yazdığı əsər min yerə yozula bilsin. 
Məhz Şeyx Füzuli də belə şairlərdən idi. 
Əsrlərdir davam edən Füzuli məhəbbətindəki 
ziddiyətin əsl səbəbi odur ki,Füzuli 
qəzəllərinə təfsir verənlər o əsərin əsas 
mənasından uzaqlaşaraq tamam başqa don 
geyindirmişlər. Bunu xas götürərək Füzuli 
yaradıcılığına yeni təfəkkür işığında nəzər 
salmağa çalışacağıq. 

Bir nigari-ənbərinxətdir könüllər almağa, 
Göstərər hərdəm niqabi-qeyb’dən rüsxar 
söz.[3,s.151] 
 

Bu beytə yazılmış izaha, gəlin, nəzər 
salaq. 

Mənalı söz könüllər alan gözəl 
kimidir. O da hərdən örtüyünü açıb üzünü 

göstərər və könülləri şad edər. Deyəsən,bu 
beytə izah verən alimlər incə bir məqamı 
unudublar. O da qeyb sözüdür. Yəni, sadəcə 
niqab ləfzini götürüblər. Bir qeyb sözü ilə biz 
bütün beyti asan şəkildə aça bilərik. 

Gəlin, biz bu beytin əsas izahını 
düzgün və kamil şəkildə verək. 

Nigari-ənbərinxətt Məhəmməd 
Peyğəmbərin saqqalının xəttinə və saqqalının 
xoş iyli olmasına işarədir. Niqabi-qeyb isə 
qeyb pərdəsidir, yəni-dərgahi-Sübhan. 

Beytin mənası belədir:Peyğəmbərimiz 
o görünməzlikdən, niqabi-qeybdən hər gün 
insanlara xoş söz deyir və insanların könlünü 
açır. Çünki,Allahın insanlara verdiyi xoş 
vədləri Peyğəmbərimiz insanlara 
gətirəndə,deyəndə insanlar şad olurdular. 

Biz 1-ci izahla 2-ci izahın arasında nə 
qədər fərqin olduğunu açıq-aydın şəkildə 
görürük. 1-ci təfsirdə Füzuli dünyəvi şair 
kimi, 2-ci təfsirdə isə sufi-irfani şair olaraq 
ortaya çıxır. 

 
Yuxarıda qeyd etdiyimiz kimi, Füzuli 

məhəbbəti ziddiyətlidir. O gah bu eşqdə 
özünü şad sayır, gah da  canından bezdiyini 
deyir, bəzən də eşqdən xəstə olmağını 
istəyirdi. 

 
Dün demişsən ki,nFüzuli mənə qurban 
olsun, 
Sənə qurban olayım,nyenə nə ehsandır 
bu?[3,s.262] 

Bu beytdə şair yara qurban olmaqdan danışır 
və ona qurban olmağı ehsan bilir. Və yaxud: 
  
Ey Füzuli, xubrulardan təğafül dur 
yaman, 
Gər cəfa həm gəlsə, onlardan bir ehsandır 
sana.[3,s.44] 
  
Canından bezməyini isə dillər əzbəri olan bu 
beytini nümunə gətirməklə açıqlaya bilərik: 
  
Məni candan usandırdı, cəfadan yar 
usanmazmı? 
Fələklər yandı ahimdən muradım şəm’i 
yanmazmı?[3,s.290] 
  
Aşiq o qədər ahu-nalə edir ki, əflakda olan 
fələklər onun ahından yanırlar. Sevdiyi yarı 
isə ona hey əzab verib aşiqi canından 
bezdirir, amma özü cəfa verməkdən usanmır. 
 

Arizi eylər ki, məntək müttəsil bimar ola, 
Kim ki, vəsli-nərgisi-bimarın eylər 
arizu.[3,s.264] 
  
Bu beytdə isə aşiq eşqdən daha da xəstə 
olmağını istəyir. Yəni vəslə yetməyi arzu 
edən şəxs eşq yolunda daha da xəstə 
olmalıdır. Belə ziddiyətlərə Füzuli 
yaradıcılığında çox rast gəlmək mümkündür. 
Füzuli məhəbbəti insana əxlaq verən, 
tərbiyələndirən məhəbbətdir. 

Sağər kimi gəzməyi həram et, 
Nəğmə kimi pərdədə məqam et. 
Dəf kim köks’də ləhvi qoyma, 
Ney kimi həvayi-nəfsə uyma. 
Güzgü kimi qatı üzlü olma, 
Nərgis kimi xiyrə gözlü olma. 
  

Bu misalardan da görünür ki, <Leyli 
və Məcnun> məhəbbət poemasında ananın 
qızına məhəbbətdən verdiyi məsləhətlər 
günümüzə qədər aktual ola fikirlərdir. 
 
2 
  

Füzuli məhəbbətinin fərqli izahları hər 
zaman olmuşdur və bu gün də davam edir. 
Füzuli daim İlahi məhəbbətdən yazan şair 
olmuşdur. O gah tək qaldığını, badi-səba 
(külək) ilə həmdərd olduğunu deyirdi: 

 
Nə yanar kimsə mənə atəşi-dildən özgə, 
Nə açar kimsə qapım badi-səbadan 
qeyri.[3,s.295] 
  
Gah da tək olmadığını,qəm və möhnətin 
onunla olduğunu yazırdı: 
  
Rəhi-eşq içrə, Füzuli, demə tənha 
yürürəm, 
Key xəbərsiz, qəmi-möhnət kimi yoldaşın 
var.[4,s.57] 

Bəzəndə Allahdan cənnət istəmir, yarının 
səri-kuyini cənnət bilir: 
  
Təklifi-cənnət eyləmə kuyində könlümə, 
Çün cənnət əhlidir nə verirsən əzab 
ona?[3,s.45] 
 
Füzulinin yaratdığı aşiq səbrli, mətin ,bəlanı 
görəndə sevinən bir aşiq olmuşdur. O daim 
öz eşqindən şad olmuş, əbədilik axtarışında 
olmuşdur. 
 

Olur qəddim düta eşqin yolunda bir bəla 
görcək, 
Təriq əhlinə adətdir, təvazö, aşina 
görcək.[3,s.86] 
  
Məhz bu beytdə qeyd etdiyimiz kimi aşiq eşq 
yolunda bəla görəndə onun qarşısında əyilir, 
təzim edir. Bu da ancaq təriq yəni ariflərin 
adətidir. Burada diqqət edilməli olan məqam 
təriq sözüdür.Bu beytilə biz Füzulinin tamam 
nədən bəhs etdiyini açıq-aşkar bilirik. Füzuli 
də özünü Məcnuna bənzətmiş, onun kimi 
qəm çəkdiyini bildirmişdir: 
  
Eşq namusi məni-Məcnuna düşmüş 
lacərəm, 
Qəm yükün çəkməkdəyiz mən bir zəman 
ol bir zəman.[3,s.249] 
  

Əvvəla, Füzulinin Leyli və Məcnun 
poemasındakı eşqi-məhəbbət dünyəvi yox, 

bütünlüklə İlahi məhəbbəti tərənnüm etdirən 
bir əsərdir. 

 
Leyli o poemada Allaha gedən yolu, 

Məcnunda o yolu gedən birisi kimi qələmə 
alınmışdır. Bu beytdə belə Füzuli bir zaman 
Məcnunum çəkdiyi eşq qəmini indi özü 
çəkdiyini bildirir. Yəni Məcnunda Allaha 
qovuşmaq istəyib və qovuşub, indidə Füzuli 
həmən iddiadadır. 

 
Füzuli məhəbbətindəki irfan və 

əbədilik daimidir. İrfan sözünün əsl mənası 
dərk etmək deməkdir. Yəni irfan dedikdə 
ariflərin rəmzi olaraq verdikləri işarədən 
söhbət gedir. Azərbaycan ədəbiyyatıda şərq 
ədəbiyyatında olduğu kimi böyük sufi-irfani 
şairlər yetirmişdir. İrfanın ən mükəmməl 
nümayəndəsi Azərbaycan Şərq ədəbiyyatında 
Məhəmməd Füzuli olmuşdur. Onun yazıb-
yaratdığı sufi şeirlər tamamilə dünyəvilkdən 
uzaqdır. İlahiliyi və aliliyi özündə qoruyub 
saxlayan bir təriqdir. Füzuli irfanı 
əbədiyyətdir, həqiqi yoldur. Bu beytə nəzər 
salaq: 

  
Şəhidi-eşq olub, feyzi-bəqa kəsb eyləmək 
xoşdur, 
Nə hasil bivəfa dəhrin həyati-
müstə’arindən. 
 
Eşq şəhidi olub, əbədiyyət tapmaq hər şeydən 
xoşdur. Çünki bu dünyadan bir hasil çıxmaz. 
Təbii ki,də insan dünyəvi məhəbbətdə 

əbədilik tapa bilməz. Əbədilik isə ölümdür. 
Həqiqi aşiq yalnız öləndə əbədilik tapır, 
çünki Allah ilə qovuşur. 
  
İnsan ömrü Allaha həqiqətən qovuşmaq üçün 
olduqca qısadır. İnsan bu kiçik ömürdə Allah 
ilə qovuşmaq üçün gərək öz canından belə 
keçə. Məhz Füzuli də özünü məzəmmət 
edərək öz sevdasına sanki məzəmmət edir: 
  
Şəm’başından çıxarmış dud şövqi-kakilin, 
Böylə kutək ömr ilə başındakı sevdayə bax. 
  

Yuxarıda qeyd etdiyimiz kimi, Füzuli 
yarın səri-kuyini cənnət, hər şeyi bilib, hətta 
vətəni bilib. İrfan ədəbiyyatında isə insanın 
əzəldən 4 vətəni var: 

  
1-Ata sülbi 
2-Ana bətni 
3-Dünya 
4-Axirət 
 

Bu fikirlərə nümunə olaraq, Şeyx 
Füzulinin ən mükəmməl bir beytini nümunə 
gətirməyi lazım bildik. 
Beyt belədir: 
  
Edəməm tərki-Füzuli səri-kuyin yarın, 
Vətənimdir, Vətənimdir, Vətənimdir, 
Vətənim. [3,s.216] 
  
Məhz bu beytdə Füzuli yarının ətrafını həm 
əvvəl bilir, həm də axır. O yarın ətrafını tərk 

eləyə bilmir, çünki o 4 ünsürdən biri olmasa 
insan məhvə doğru sürüklənər və var olmaz. 
O yar da Füzulinin hər şeyidir deyə Füzuli 
yarın ətafını tərk edə bilmir. Bu beytin əsas 
mənası isə İmam Hüseynin hərəmidir. 
Rəvayətlərdə qeyd olunur ki, Füzuli ömründə 
Kərbəladan başqa yerə getməmişdir və o 
hərəmdə qulluq etmişdir. Bu beyti də oranı 
heç vaxt tərk etməyəcəyinə görə yazmışdır. 

 
Füzuli bu qəzəlin bir beytində eşqdə gəda ilə 
sultanın fərqlənmədiyini deyir. Beyt belədir: 

 
Vadiyi-vəhdət, həqiqətdə, məqami-eşq’dir, 
Kim, müşəxxəs olmaz ol vadidə sultandan 
gəda. [3,s.137] 
  
Həqiqətən də, irfan ədəbiyyatında aşiq üçün 
ən böyük rütbə yarın qarşısında bir gəda 
olmaqdır. Bu aşiq üçün bir rütbeyi-əladır.  
  
Füzulinin ən adi bir beytini irfani yöndən 
təhlil etsək, dediklərimizi bir daha təsdiq edə 
bilərik. 
 
Verməyən canın sənə bulmaz həyati-
cavidan 
Zindeyi-cavid ona derlər ki, qurbadır 
sana. 
  
Sənə öz canını verməyən əbədilik tapmaz. O 
kəsə əbədilik tapan kəs deyirlər ki, o kəs sənə 
qurbandır. Beytin hərfi mənası məhz belədir. 
Gəlin, indi irfani yolla gedək. Bir düşünün 

dünyəvi məhəbbətdə insan canın verib 
əbədilik tapa bilərmi? Əlbəttə, xeyr, heç vaxt 
tapa bilməz. İnsan yalnız uca Allaha canını 
verib, ondan sonra əbədilik qazana bilər. 
Füzulidə burda deyir ki, ey Allah,sənə canın 
verməyənlər yəni sənin əmrinə tabe 
olmayanlar əbədilik tapa bilməzlər. O kəs 
əbədilik tapa bilər ki, o sənin və sənin eşqin 
üzündən sənə qurbandır. 
 
Bu izaha şairin farsca divanında olan 
nümunəni də misal gətirmək olar: 
 
 

 تو آب زندگانی.  لعل ای
 .جاودانی   حیات  عشق تو

 
Bu beytdə də şair həmən mətləb ilə eyni 
irfani mənada çıxış etmişdir. Füzuli irfanı 

olduqca dərin fəlsəfədir. Məsələn 
Necə bir vəsvəseyi-əql ilə qəmnak olalım,  
Gəlin,alayişi-qəmdən çıxalım,pak olalım. 
Nəşeyi-mey tapalım qabili-idrak olalım, 
Məsti-mədhuşi-xərabateyi bibak olalım. 
  

Bu mislararda Füzuli çox dərin bir 
fəlsəfə ifadə edibdir. Vəsvəsə burada insanın 
ölümdən qorxması kimi məna ifadə edir. Bir 
tək vəsvəsə sözünün irfani rəmzini aça 
bilməklə biz bütün beytləri rahat şəkildə aça 
bilərik. Elə insanlar var ki, ölümdən 
qorxurlar. Füzuli də onlara xitabətdə deyir ki, 
bu qorxu ilə biz necə qəmsiz olaq? Gəlin, 
qəmlərdən çıxaq,günahlardan arınıb pak olaq. 

Elə bir sevinc gətirən mey bulaq ki,hər şeyi 
dərk edən olaq. Xərabələrədə huşsuz qalıb 
yatsaq da, qorxusuz olaq. Baxın, insan 
həqiqətən də bu cür irfani mənanın qarşısında 
aciz qalır. 

Füzuli elə bir dühadır ki, zaman-
zaman onun yaradıcılığına yeni baxışlar nəzər 
salınacaq, deyilməmiş sözlər, fikirlər 
deyiləcəkdir. Onun adı ilə bağlı ədəbi məktəb 
zaman-məkan sərhəddini aşmış, 21-ci əsrə 
gəlib çıxmışdır. Bu gündə müxtəlif 
bölgələrimizdə Füzuli ədəbi məktəbinin 
davamçıları yetişir. 

 
Rəyçi: Dosent Mətanət Həsənova  
 
                                        Ədəbiyyat siyahısı 
 

1. A.Şaiq Füzuli haqqında düşüncələrim. 
A.Şaiq, H.Zeynallı, A.Musaxanlı, 
C.Əfəndizadə. Ədəbiyyatın iş kitabı. Bakı, 
1928. 

2. Gülşən Əliyeva. Azərbaycan 
Füzulişünaslığının təşəkkülü. Bakı. Çaşıoğlu, 
2005 

3. M.Füzuli. Əsərləri: 6 cilddə. Cild I. Bakı, 
Şərq-Qərb, 2005. 

4. M.Füzuli. Əsərləri: 6 cilddə. Cild III. Bakı, 
Şərq-Qərb, 2005.  

 
Bədəlov Hümbət Arzu oğlunun yazıları 

 

                    Mustafa Müseyiboğlu adına kitabxana_________       

https://yazarlar.az/tag/humb%c9%99t-b%c9%99d%c9%99lov-arzu-oglu/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/

“TƏRCÜMAN” RUBRİKASI 
 
Сорок четыре,тех доблестных дня! 
Хоть мы вели мировые беседы, 

Все таки кровью облилась земля! 

Сорок четыре шага до Победы! 

И каждый шаг был силен и могуч! 

Мы разгоняли преграды,печали, 

Солнце хотели мы взять из-за туч! 

Сорок четыре шага до Победы! 

Каждый солдат там оставил свой след! 

https://yazarlar.az/tag/tercuman-rubrikasi/

Спи же шехид и покойся 

ты с миром! 

Шаг твой остался на тысячу лет! 

Сорок четыре мнгновенья Победы, 

Каждый ботинок,солдатский хранит! 

Где же теперь эти храбрые лица? 

Жизни отдали… 

Лишь,сердце скорбит!!! 

Клятва солдата 
Снова пекло…этим летом, 

Снова здесь я,Нахчыван! 

Как священны эти горы, 

И священен звук- азан! 

Здесь мечети,минареты, 

Древний льется здесь родник, 

Здесь труба совет солдата, 

Он к земле своей приник! 

Он клянётся, быть отважным, 

Прижимая к сердцу флаг, 

Здесь зовут его Победы! 

И могуч его кулак! 

Здесь труба зовёт солдата, 

Он клянётся храбрым быть, 

Каждый юноша,за брата, 

Будет Родину любить! 

Будет он,беречь просторы, 

Чтобы слышался 

азан, 

Каждый юноша,пусть знает, 

Что он Родине отдан! 

Снова пекло… 

Этим летом, 

На душе покой,уют… 

Ведь сыны Азербайджана гимн республики поют!!! 

Народному писателю Азербайджана Анару, посвящается… 
Он сын великого поэта, 

Но этот стих мой,не об этом… 

Он о творце добра и слова, 

И о могуществе строки… 

И человека нет другого,писателя, 

лёгкой руки! 

Он сын великого народа, 

Создатель мыслей,это- дар! 

Азербайджанскую культуру,связал в единое Анар! 

Единство это- в силе слова! 

Оно острее всех мечей! 

И разорвет оно оковы, 

Разгонит,злостных палачей! 

Перо Анара,наша слава! 

Святит,как тысячу свечей, 

Он сын великого поэта, 

И нету срок его,сильней!!! 
Автор: Гасымова Зарифа 

Член союза писателей Азербайджана, старший специалист 

института литературы НАНА 
 

                    Mustafa Müseyiboğlu adına kitabxana_________        
                                   

https://yazarlar.az/tag/%d0%b3%d0%b0%d1%81%d1%8b%d0%bc%d0%be%d0%b2%d0%b0-%d0%b7%d0%b0%d1%80%d0%b8%d1%84%d0%b0/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/

4 noyabr tanınmış şair  MAHİRƏ NAĞIQIZInın doğum günüdür. 

Mahirə xanımı təbrik edir və “Çiçək-çiçək” şeirini təqdim edirik: 
 

ÇİÇƏK-ÇİÇƏK 
Sənin verdiyin çiçəkdi, 

Bəsdi mənə çiçək-çiçək. 

Çəkdi, dünyasına çəkdi, 

Səsdi mənə çiçək-çiçək. 

 

Gündə olan, ayda olan, 

Dəyişməz ki, qayda olan. 

Dünya sənin boyda olan 

Kəsdi mənə çiçək-çiçək. 

Yüz hikməti bir dağında, 

Sınmam dağın qabağında. 

Tanrı olan tabağında, 

Düzdü mənə çiçək-çiçək. 

Haqq olanın qulu mənəm, 

Sinəm sözlə dolu mənəm. 

Yandır odda, deyim, mənəm, 

Közdü mənə çiçək-çiçək. 

Bilib də söz-söhbətini, 

Mahirə söz hikmətini, 

Dünyanın bal şərbətini 

Süzdü mənə çiçək-çiçək. 

Məlumatı hazırladı: Günnur Ağayeva 
 

https://yazarlar.az/tag/mahir%c9%99-nagiqizi/
https://yazarlar.az/tag/gunnur-agayeva/

XAN RƏSULOĞLUna “Ziyadar” mükafatı təqdim olunub. 18 oktyabr 

2024. Sumqayıt şəhəri. Təbrik edirik! Uğurlarınız bol olsun!!! 
 

Məlumatı hazırladı: Tuncay ŞƏHRİLİ 
 

                    Mustafa Müseyiboğlu adına kitabxana_________        

                                   

https://yazarlar.az/tag/xan-r%c9%99suloglu/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/

                                                 QEYDLƏR 

 

 
AYSU TÜRKELİN YAZILARI 
 
GÜLNARƏ İSRAFİLİN YAZILARI 
 
GÜNNUR AĞAYEVANIN YAZILARI 
 
>>>SATIŞDA OLAN KİTABLAR 
 

Aşıq Qurban: -“Pərdəli gəzməyən nəzərə gələr.” 
 

                    Mustafa Müseyiboğlu adına kitabxana_________        

                                   
                   

https://yazarlar.az/tag/aysu-turkel/
https://yazarlar.az/tag/gulnar%c9%99-israfil/
https://yazarlar.az/tag/gunnur-agayeva/
https://yazarlar.az/2024/02/12/satisda-olan-kitablar/
https://yazarlar.az/2024/02/12/satisda-olan-kitablar/
https://yazarlar.az/2024/01/22/asiq-qurban-p%c9%99rd%c9%99li-g%c9%99zm%c9%99y%c9%99n-n%c9%99z%c9%99r%c9%99-g%c9%99l%c9%99r/
https://yazarlar.az/2024/01/22/asiq-qurban-p%c9%99rd%c9%99li-g%c9%99zm%c9%99y%c9%99n-n%c9%99z%c9%99r%c9%99-g%c9%99l%c9%99r/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/

            “TƏRƏFSİZ ƏDƏBİYYAT TARİXDİR!” 

